
1-мавзу: Давлат ва дин. Ўзбекистонда давлатнинг дин ва диний ташкилотлар билан муносабати.

Режа:

1. «Эътиқод» тушунчаси. Диний эътиқоднинг ўзига хос кўриниши сифатида. 

2. Ҳозирги даврда дин ва давлат муносабатлари. 

3. Ўзбекистоннинг дунёвий ривожланиш йўли, диндорлар манфаатини ҳимоя қилиш.

4. Ўзбекистонда «Виждон эркинлигининг Конституцион асослари.  «Виждон эркинлиги ва диний ташкилотлар тўгрисида»ги Қонуннинг янги таҳрири. Ўзбекистонда диний ташкилотларни рўйхатга олиш тартиби. 

5. Диний қадриятлар тикланишининг  жамият маънавий ҳаёти ривожидаги ўрни ва аҳамияти. 

Адабиётлар:

1, 2, 3, 5, 8, 10, 12, 17, 18, 19, 24, 26, 29, 30, 35, 41, 47

Мавзуга оид таянч иборалар:

Эътиқод, ишонч, ихлос, иймон, ислом, дунёвий давлат ва дин, динга бўлган муносабат, ғоя, мафкура, виждон эркинлиги, қонун, конституция,   

1.1 Эътиқод тушунчаси айрим шахс ёки жамоа, гуруҳ ва жамият аъзоларини маълум бир ғоя, таълимот, шу жумладан бирор динга қатъий ишониш асосида шаклланган тасаввур, қараш ва илмлардан ташкил топади. Бошқача айтганда маълум бир қадриятлар, диний ёки дунёвий маслаклар, муносабатларнинг инсон қалбида яшаш фалсафаси ёки фаолият дастури сифатида қабул қилинишидир.

Эътиқоднинг мазмунини илм ташкил қилади. Бунда инсон нимага эътиқод ёки ихлос қилаётганини, нимага ишонаётганини ўзи билиши лозим. Бу билим диний ёки дунёвий бўлиши мумкин. Умуман илмсиз эътиқод бўлиши мумкин эмас. Одамда диний ёки дунёвий маслак ёки ишонч каби муносабатлар шаклланган бўлса, у эътиқодли одам деб ҳисобланади. Инсоннинг жамиятдаги  ўрни олдига қўйган мақсадини амалга оширишда қатъийлиги, нуфузи ҳам маълум маънода унинг эътиқоди билан белгиланади. 

Эътикодли одам, аввало, фойдали иш билан шуғулланади, бошқаларга зиён келтирувчи амаллар қилмайди, ёлғон гапирмайди ва ҳар доим лафзига амал қилади. Бошқача айтганда бир ишни қиламан деб ахд этса, уни бутун кучи билан бажаришга эришади. Ҳақиқий эътиқод соҳиби оиласига, фарзандларига, ватанига, умуман инсониятга яратувчилик қобилияти, эзгу амаллари билан ижобий из қолдиради. Шунинг учун ҳам эътиқод, кишида мардлик, фидойилик, ирода, виждон қатъият, инсонпарварлик, ҳалоллик, ватанпарварлик фазилатларини шакллантиради. 

Эътиқодсиз киши ҳеч нарсага ишонмайди, мақсади ноаниқ бўлиб,  ўзлигини йўқотади. У ўзининг ҳатти-харакати билан нафакат ўзига, балки атрофдагиларига ва бутун жамиятга ҳам зиён келтириши мумкин. Эътиқодсизлик натижасида инсон қалбидаги нур ўрнини зулмат қоплаб,  инсон онги, руҳияти хиралашади. Оқибатда ичкиликка берилиш, лоқайдлик, маънавий-маърифий  анъаналарга беписандлик, ўзи ва ўзгалар қадрига етмаслик каби иллатлар юзага келади. Шунинг учун кишиларни   эътиқод, эзгулик сари бошқаришга ёрдам бериш ҳар бир инсоннинг вазифаси бўлиши лозим. 

Эътиқод шаклланишида ишонч муҳим аҳамият касб этади ва асосий мазмунни ташкил этади. Ишонч оилада, жамоада, ташкилотда тарғиботда, умуман инсоннинг яшаш амалий ҳаётий тажриба жараёнида намоён бўлади. Шахс ёки бутун бир жамият аъзоларига ишонадиган меъёр ва ғоялар тарихий тараққиётининг маълум бир босқичида, шу давр талаб қилаётган заруриятига мос келса, ишонч жамият ёки шахс учун яхши самара беради. Демак, маънавиятнинг юксалиши учун эътиқод чуқур ишончга асосланиши лозим. Чуқур эътиқодга эга бўлган дунёқараш бутун инсон маънавиятининг ўзагини ташкил қилиб, у ёки бу воқелик, (ҳодисага) муносабатни белгилаб беради.

Эътиқодни ишонч ва ихлос, ишқ қўйиш ва садоқатлилик билан бойитилиши зарур. Ихлос билан бойиган эътиқод ижобий аҳлоқийлик касб этиб, инсоний  қиёфани белгиловчи воситалардан бири сифатида номоён бўлади. Шундай қилиб ишонч, ихлос, ишқ, кўнгил қўйиш, садоқат каби  ижтимоий тушунчалар эътиқоднинг таркибий қисми бўлиб, унинг мустаҳкам бўлишига хизмат қилади. 

Дин эътиқоднинг ўзига хос кўринишидир. Ислом динида аҳлоқ-одоб,  имон – эътиқод мазмунан бир-бирига яқин бўлган тушунчалар, энг муҳими қадрият ҳисобланади. Имон тушунчаси ислом таълимотида ишониш, эътиқод қилиш, маъносида бўлиб, Оллоҳдан бошқа илоҳ йўқлигига ва бу илоҳийликда, яратувчиликда, бошқариш ва билувчиликда, абадий ризқ ва ҳаёт беришида, шунингдек, ўлгандан кейин қиёмат куни қайта тирилтиришликда яккаю-ягоналигини ҳамда Муҳаммад Мустафо Саллолоҳу Алайҳиссалом Оллоҳнинг элчиси эканлигини билиш, ишониш, уни тил билан айтиш, дил билан тасдиқлаш имон-эътиқоддандир деб ҳисоблайди. Шу маънода Муҳаммад пайғамбар ҳам ҳадисларида «имон- бу Оллоҳга, унинг фаришталарига, муқаддас китобларига ва қиёмат кунига ишонмоқдир», деб ўқтиради. Демак, исломда имон Оллоҳ ва унинг элчиси Пайғамбарга ишониш, ихлос билан эътиқод қилмоқликдир. 

Имон фақатгина диний тушунча бўлмай, балки дунёвий  ва ҳаётдаги амалий тушунча ҳамдир. Имонли киши тушунчасини ҳаётий, амалий ва дунёвий мазмунида, илм-маърифат эгаси бўлиш, ўзаро ёрдам, сахий бўлиш, тўғрилик, ҳалоллик, яхшилик қилиш, эзгуликни улуғлаш, аҳдга вафо, Ватанни севиш каби юксак маънавий фазилатлар эгаси сифатида тушунмоқ керак. Қисқароқ қилиб айтганда, имон бевосита маълум дунёқарашига эга бўлган шахснинг, ички, руҳий оламини англатади. Демак, илоҳийлик билан бирга ҳаётда, амалда ҳам имон инсон учун энг олий қадрият бўлиши керак. Имонли одам бошқаларнинг дилига озор бермайди, балки одамлар  зиё ва нур улашиб,  яхши, эзгу амалларга  ўргатиб, яратувчилик ва тараққиётга ундайдиган, маънавиятни қарор топтиришга ҳисса қўшадиган иродаси, руҳияти мустаҳкам бўлади. 

1.2. Дин қадимий ва мураккаб ижтимоий ҳодиса бўлиб, инсоният маънавий ҳаётининг ажралмас таркибий қисмидир. Шу сабабли ҳар қандай давлатдан динга нисбатан аниқ бир муносабат белгилаш талаб қилади. Шу нуқтаи назардан дунёвий давлат ўз сиёсатини динга муносабатини аниқлаш орқали ҳам номоён қилади. Бошқача айтганда, дунёвий давлат билан динлар ўртасидаги муносабат мазкур давлат тизими мафкурасининг маълум даражадаги қисми  моҳиятини ҳам белгилайди. Агарда дунёвий давлатда диний эътиқод, маросим ва анъаналарга шароит яратилса, шу мамлакатнинг маънавий-маърифий тараққиётига ижобий таъсир кўрсатади. 

Акс ҳолда шўролар даврида бўлганидек, дин ва давлат ўртасида зиддият вужудга келиб, улар бир-бирини ривожига тўсқинлик қилади. Масалан, ўша даврда динсизлик тарғиб қилиниб, Қуръони Карим, ҳадиси Шарифлар сингари исломнинг муқаддас китоблари таъқиб остига олиниб масжид, мадрасалар йўқ қилинди. 1911 йилда Тошкентнинг ўзида 349 масжид ва 26 мадраса мавжуд бўлса, 1990 йилга келиб 10 масжид  қолган эди ҳолос. Республика бўйича жами 80 та масжид номигагина рўйхатда турар, уларнинг ҳам тўлиқ ишлашларига имкон берилмас  эди.              

Қашқадарё вилоятида 2 тагина масжидга рухсат берилган, Бухородаги Мир Араб мадрасасида саноқли талабалар ўқитиларди. 

Ўша  даврда диний байрам (ҳайит) лар таъқиқланганидан миллий маънавият ва маданиятимиз зарар кўрди, турли норозиликларга олиб келди. Бундай диний эътиқодларнинг чекланиши аста-секин бошқа ижтимоий иллатлар билан қўшилиб, ўша жамиятнинг ўзини ҳам емирилишига сабаб бўлди.

 Дин ва дунёвий давлат муносабатлари тўғрисида фикр юритилганда дунёда 3 хил давлат тури борлигини кўришимиз мумкин: 

1. Дин асосий ғояси ва мафкураси деб эътироф этадиган давлатлар. Эрон, Покистон, Саудия Арабистони кабилар.

2. Айрим динларга устувор мавқе берадиган давлатлар, масалан, ислом динини устувор деб билувчи араб ёки мусулмон давлатлар Миср, Индонезия ва бошқалар. Ёки Германияда ҳам христиан динининг протестантизим  йўналиши  устувор деб ҳисобланади.

3. Давлат тизими секуляристик бўлиб, унда бирон бир динга устуворлик ҳуқуқи бермайдиган давлатлар киради. Масалан: АҚШ, Франция, Ўзбекистон . 

Ўзбекистон давлати дунёвийлик асосида шаклланган ва барча динлар тенг ҳисобланиб, диний бағрикенглик ривожланган. Ҳамма динларга ҳурмат билан қаралади. Шунга қарамасдан, аҳолисини 92 % и мусулмонлиги сабабли ислом динига алоҳида эътибор берилади.

Ўзбекистон мустақилликка эришгач, дунёвий давлат сифатида, дин давлатдан ажратилган бўлса-да, лекин диндор жамиятдан ажратилмаганлиги боис барча динлар, шу жумладан, ислом динига бўлган муносабат тубдан ўзгарди, Давлат ва диний ташкилотлар ўртасидаги муносабат тўғри йўлга қўйилди. Яъни виждон эркинлигига эътибор қаратилди. Динга ишонувчилар ва ишонмайдиганлар ўртасидаги муносабатлар тўғри йўлга қўйилди. Бу БМТ устави ҳамда 1948 йилда қабул қилинган инсон ҳуқуқлари умумий декларациясига мос тушади. Қисқаси, дин дунёвий давлат тизими билан нафақат муроса қилиш, балки умуммиллий тараққиёт йўлида, у билан самарали ҳамкор бўлиши мумкин. 

1.3. Маълумки дунёдаги ҳар бир халқ ёки миллат бирон-бир динга ишонади ва эътиқод қилади. Хусусан ўзбек халқи ислом динига эътиқод қилади. Чунки Ислом динининг моҳияти бирон-бир миллат ёки давлатга мансуб бўлмай, мазмуни энг аввало, инсоннинг ўзига азиз ва мукаррам зот сифатида қараб, унинг маънавий камолотига хизмат қилади ва  инсонпарварлик руҳи устуворлиги, меҳр-оқибат, диёнат, адолат, ҳалоллик ва покликка даъват этиши билан характерланади. 

Ўзбекистон дунёвий ривожланиш йўлида диндорлар манфаатини ҳимоя қилади. Масалан, 1990 йилдаёқ Ўзбекистон Президентини «Ҳажга бораётганларга ёрдам кўрсатиш ҳақида» ги Фармони эълон қилиниши, шу йили Имом ат-Термизий юбилейининг ўтказилиши, 1991 йилда Ийди-Рамазон, Ийди-Қурбон ҳайитларининг умумхалқ байрами сифатида дам олиш кунига айлантириш ҳақидаги Президент Фармони, 1991 йилда «Виждон эркинлиги ва диний ташкилотлатлар тўғрисида» ги Қонуни, 1998 йилга келиб бу қонуннинг янги таҳрирда қабул қилиниши каби ҳуқуқий ҳужжатларда диндорлар манфаати кўзда тутилиб, Ўзбекистон фуқаролари учун том маънодаги виждон  эркинлиги таъминланди. 

1.4. Диннинг қўрилаётган жамиятдаги ўрни энг аввало, унинг конституцион мақоми билан белгиланади. Шу асосда Ўзбекистон виждон эркинлигининг қонуний асослари яратилди. 1992 йил 8 декабрда қабул қилинган Ўзбекистон Республикаси Конституциясининг 18-моддасида «Ўзбекистон Республикасида барча фуқаролар бир хил ҳуқуқ ва эркинликларга эга бўлиб, жинси, ирқи, миллати, тили, дини ижтимоий келиб чиқиши, эътиқоди, шахси ва ижтимоий мавқеидан қатъий назар, қонун олдида тенгдирлар», - деб қайд этилади. 

Конституциянинг 29 – моддасида: «Ҳар ким фикрлаш, сўз ва эътиқод эркинлиги ҳуқуқига эга. Ҳар ким ўзи истаган ахборотни излаш, олиш ва уни тарқатиш ҳуқуқига эга, амалдаги конституциявий тузумга қарши қаратилган ахборот ва қонун билан белгиланган бошка чеклашлар бундан мустасно»,- деб ёзиб қўйилган. 

Конституциянинг 31-моддасида «Ҳамма учун виждон эркинлиги кафолатланади. Ҳар бир инсон ҳоҳлаган динга эътиқод қилиши ёки ҳеч қандай динга эътиқод қилмаслик ҳуқуқига эга. Диний қарашларни мажбуран сингдиришига йўл қўйилмайди» дейилган бўлса, Конституциянинг 57–моддасида эса «Конституциявий тузумни зўрлик билан ўзгатиришни мақсад қилиб қўювчи, Республиканинг суверенитети, яхлитлиги ва ҳавфсизлигига, фуқароларнинг конституциявий ҳуқуқ ва эркинликларига қарши чиқувчи, урушни, ижтимоий, миллий, ирқий ва диний адоватни тарғиб қилувчи, халқнинг соғлиги ва маънавиятига тажовуз қилувчи, шунингдек, ҳарбийлаштирилган бирлашмаларнинг, миллий ва диний руҳдаги сиёсий партияларнинг ҳамда жамоат бирлашмаларининг тузилиши ва фаолияти тақиқланади»,- деб таъкидланади. 

Бундан ташқари диний ташкилотларга берилган эркинликларни янада ойдинлаштириб, 61-моддада «Диний ташкилотлар ва бирлашмалар давлатдан ажратилган ҳамда қонун олдида тенгдирлар. Давлат диний бирлашмаларнинг фаолиятига аралашмайди», дейилган. 

«Виждон эркинлиги ва диний ташкилотлар тўгрисида» ги Қонуннинг янги таҳрирдаги нусхаси ҳар бир шахснинг виждон эркинлиги ва диний эътиқод ҳуқуқида, қайси динга муносабатидан қатъий назар фуқароларнинг тенглигини таъминлаш, шунингдек, диний ташкилотларнинг фаолияти билан боғлиқ муносабатларни тартибга солиб туриш каби масалалар қонунда янада конкретлаштирилди.  Бу қонунда диний фаолиятнинг ҳамма соҳалари қамраб олиниб, тўлиқ 23 та моддада баён қилинган. 

Янги  таҳрирдаги қонун олдингисидан  нима билан фарқ қилади ва қандай ўзгаришлар киритилган эди?    

Ушбу қонунга киритилган ўзгаришлардан бири қонуннинг 8 моддасида диний ташкилот очилиши учун олдингисида 10 нафар диндорнинг имзоси талаб қилинган бўлса, янги қонунда диний ташкилот очилиши учун 100 нафар диндорлар имзоси, кераклиги қайд этилади. Бундай ўзгартириш киритилишга сабаб оз сонли диндорлар ҳам масжид ва черковлар очиб олиб, кишиларни исломга, эътиқодга чақириш эмас эди, балки у жойларда асли мақсади эса  бузгунчи ғояларни олиб кириб келиши, черковларда эса четдан келган фуқаролар бошқара бошлаганлиги, бу жараёнда эса фуқароларимизнинг бизга бегона ғоялар таъсири остига олиниши эди. 

Янги қонундаги иккинчи муҳим  тамойил диний ташкилотларнинг раҳбарлари диний маълумотга эга бўлиши шарт деб кўрсатилди. Агарда диний маълумотга эга бўлмаган кишилар йўқлиги ҳолатида эса давлатнинг диний қўмитасини рухсати бўлиши шарт деб таъкидланди. Қонуннинг 9 моддасида марказлаштирилган ҳолатда диний таълим берилиши ва фақат давлат лицензияси берилган, адлия вазирлигида рўйҳатдан ўтган диний ўқув юртлари фаолият кўрсатиши белгилаб қ¢йилди.

Янги қонуннинг 14 моддасида жамоат ташкилотларида диний ибодат кийимида (Ҳижоб) юриш тақиқланиши, қайд этилган. Бунга айрим эркакларнинг аёл кийимини кийиб, ҳижобга кириб, жиноят кўчасига киришлари сабаб бўлди. 

Қонуннинг 5-моддасидаги яна бир муҳим тамойиллардан бири, бир диндан бошқа динга ўтишга тарғиб қилувчи ҳатти-ҳаракат бўлган миссионерлик (прозелитизим) фаолияти таъқиқланади. Бунга сабаб, ҳар-хил динга даъват этувчиларнинг кўпайиб кетиши, динлараро низоларни келиб чиқиш ҳавфини  олдини олишдир. 

Шунингдек, Қонуннинг 5-моддасида яна таъкидланадики, «Ўзбекистон Республикасида дин давлатдан ажратилган. Ҳеч бир динга ёки диний эътиқодга бошқаларига нисбатан бирон бир имтиёз ёки чеклашлар белгилашга йўл қўйилмайди: диний ва ўзга мутаассибликка ҳамда экстремизмга, муносабатларини қарама-қарши қўйиш ва кескинлаштиришга, турли диний конфессиялар ўртасида адоватни авж олдиришга қаратилган ҳатти-ҳаракатларга йўл қўйилмайди», деб қатъий белгилаб қўйилди.

Конституция ва янги таҳрирдаги қонун қабул қилингандан кейин Ўзбекистон Республикаси маъмурий жавобгарлик тўғрисидаги кодекси ва жиноят кодексларининг ҳам тегишли моддаларига ўзгартиришлар киритилди. «Виждон эркинлиги ва диний ташкилотлар тўғрисида» ги қонун ҳужжатларини бузишда айбдор бўлган шахсларни маъмурий ва жиноий жавобгарликлари белгилаб қўйилди. 

1992 йил 7 мартда Президент Фармони билан Ўзбекистон Республикасида дин ишлари бўйича қўмита ташкил қилинди. Бу қўмита 4 йўналишда иш олиб боради. 

Биринчиси, дин ишлари бўйича қўмитанинг мувофиқлаштирувчи фаолият йўналиши бўлиб, давлат ва диний ташкилотларнинг манфаатларини ҳимоя қилиб, уларга ёрдам беришни кўзда тутади. 

Қўмитанинг иккинчи иш йўналиши  динлар ҳақида маълумот олиш ва тарқатиш билан шуғулланиб, Ўзбекистондаги диний ташкилотлар ҳақида ҳисобот олиб боради. 

Учинчи йўналиш, диний масалалар ҳақида консультатив маслаҳатлар бериб, динга бўлган муносабатларни тартибга солиб туриш билан шуғулланади.      

Тўртинчи йўналишга Ўзбекистондаги диний вазиятни назорат қилиш ҳуқуқи берилган. 

Умуман айтганда,  Ўзбекистонда ташкил қилинган диний қўмита амалда ижобий аҳамият касб этмоқда. Мустақиллик даврида Ўзбекистонда биринчи бўлиб, диний ишлар билан шуғулланадиган қўмитани ташкил қилинганлиги бошқа МДҲ мамлакатлари учун намуна ва тажриба бўлиб ҳизмат қилиб, улар биздан ўрганиб кетмоқдалар.

Хулоса қилиб айтганда, Республикамиз Конституцияси ва тегишли қонунларида ҳамда диний ишлари қўмитаси фаолиятида дин ва диний эътиқодга берилган ҳуқуқ ва эркинликлар қурилаётган ҳуқуқий демократик давлат ва адолатли фуқаролик жамиятида виждон эркинлиги, дин ва диний ташкилотларнинг ўрни, функцияларига конституцион мақом ва ҳуқуқларнинг тўлиқ берилганлигини ифодалайди. 

Шундай қилиб, Ўзбекистонда диний тўйғуларни ҳурмат қилиши;

-диний эътиқодни фуқароларнинг хусусий иши деб тан олиниши;

-диндор фуқаро ва динга ишонмайдиган фуқаролар ҳуқуқлари тенг  кафолатланганлиги, уларни таъқиб қилишга йўл қўймаслиги; 

-маънавий тикланиш ва ривожланиш, умуминсоний аҳлоқий қадриятларни қарор топтиришда диний уюшмалардан фойдаланиб, улар билан мулоқат қилиш; 

-диндан бузғунчилик мақсадида фойдаланишга йўл қўйиб бўлмасликни эътироф этиш каби тамойиллар асосида дунёвий давлат ва дин ўртасида муносабатлар белгилаб қўйилган. 


Ўзбекистоннинг мустақилликка эришиши туфайли динга бўлган муносабатдаги ижобий ўзгаришларни қўйидаги фактларда кўриш мумкин. 1990 йилда Республикада 119 та диний ташкилот мавжуд бўлган бўлса, 2004 йилга келиб эса,  2169 та диний ташкилот фаолият кўрсатди. Улар Ўзбекистон мусулмонлари, христиан динининг проваславия, протестантизм, иудаизм ва бошқа ташкилотлардир. Республикамизда 92 % мусулмонларга мансуб аҳоли, 7 % проваславлар, қолган 1 % турли хил динларга эътиқод қилувчи аҳоли яшайди. Умуман мамлакатимизда 16 та диний конфенциялар фикрлар хилма хиллигида  асосида  иш олиб боради.

Мустақиликкача ҳаммаси бўлиб 2 та диний ўқув юрти номигагина ишлаган бўлса, ҳозир уларнинг сони 13 тага етди ва бу билан имомларнинг диний маълумотини оширишга эришилди. Аниқроқ айтсак, 1990 йилда диний маълумотга эга бўлган имомлар  4 % ни ташкил қилган бўлса, 2004 йилга келиб бу кўрсаткич 82,2 фоизни ташкил этди. 

Ўзбекистонда ислом дининниг 1984 масжиди, 10 диний коллеж (мадраса), 1 та Тошкент Ислом олий маълумот берувчи институти ва Қорақалпоғистон қозияти ҳамда Тошкент Ислом Давлат университетлари фаолият кўрсатмоқда.

Қолган 185 диний ташкилотлар бошқа динларга мансубдир. 

Моварауннаҳр номидаги мусулмонлар маркази идорасини бошлиғи (муфтиси) Абдурашид қори Баҳромов, Қорақалпоғистон қозияти раҳбари Мурат Абдиевлар раҳбарлигида ислом диний ишлари олиб борилмоқда. 

Шунингдек, Тошкент шаҳрида ўғил ва қизлар ўқийдиган 2 та мадраса, Бухорода ҳам ўғил ва қиз болалар ўқийдиган 2 та мадраса ишлайди. Қашқадарё вилоятида 1 мадраса Китоб шаҳрида, 176 диний ташкилот фаолият кўрсатмоқда. Шундан 173 таси ислом дини масжиди, 3 таси христианлик черковидир. 

1.5. Диний қадриятлар тикланишининг жамият маънавий ҳаёти ривожидаги ўрни ва аҳамияти ҳақида фикр юритилса, мамлакатимиз мустақиликка эришган дастлабки йиллардаёқ мамлакат аҳолисининг руҳий – маънавий покланишига имкон яратилиб, тинчлик, осойишталикка ўзига хос замин юзага келди. Шу асосда халқимизнинг муқаддас эътиқоди бўлиб келган ислом дини қадриятлари тикланиб, алоҳида ҳурмат эътиборга сазовор бўлди. 

Президентимизнинг кўпгина асарларида ислом динига бугунги кун талаблари юзасидан ёндошишга, асрлар давомида халқимиз маънавий маданиятига муҳим ҳисса қўшиб келаётган, кишиларимиз онгида  ўзининг ўчмас муҳрини босган динимизга ҳурмат билан қараш ва уни ҳар қандай радикал экстремистик оқимлардан ҳимоя қилишга даъват қилинган. 

Истиқлол туфайли халқимиз ўзининг ўтмишини ўрганишга, муқаддас ислом дини қадриятларини билишга эришди. Ислом дини инсонни хушёрликка, яратувчилик меҳнати билан яхши из қолдиришга даъват этади. Меҳр-шафқатга, одоб-аҳлоққа, сабот-матонатга, қийинчиликларга чидашга, шукроналикка, миллатлар ўртасидаги дўстликка чақиради. Бир сўз билан айтганда ислом дини маънавий ва миллий маданиятимизга ўлкан ҳисса қўшиб келаётган таълимот сифатида илм-фан, маърифат ва маданиятнинг ривожланишида исломнинг муҳим ролини эътироф этиш лозим. Қадимдан диний уламолар, мактаблар, мадрасалар, диний дорилфунунлар қурдириб, саводхонлик учун йўл очганлар. Улардан дунёга машҳур мутафаккир, олим боболаримиз етишиб чиққан. 

Ўзбекистон мустақиллиги мамлакатимиз миллий-маънавий тикланиш, шу жумладан диний тараққиётда ҳам янги босқични бошлаб берди ва динга бўлган муносабат ўзгартирилиб, собиқ совет давридаги динга атеистик ҳужумкорлик билан ёндашувга барҳам берилди ҳамда том маънодаги виждон эркинлиги таъминланди. Бу эса диний бағрикенглик, динлараро ўзаро ҳурмат, бир-бирини тушуниш асосий ҳаётий тамойилга айланди. 

Диний қадрият бўлган Рамазон ва Қурбон ҳайитлари умумхалқ байрамига айлантирилиши, юртимиздан етишиб чиққан буюк диний мутафаккирларнинг юбилейлари ўтказилиши, мусулмонлар ҳаж сафарига бориб, муқаддас қадамжоларни зиёрат қилиш имкониятига эга бўлиш каби маънавий-маърифий ишлар диний-маънавий қадриятлар тикланишининг мевасидир. 

Президент Фармони билан Вазирлар Маҳкамаси ҳузурида Тошкент Ислом Университети ташкил қилинди. Бу эса маънавий бойлигимиз бўлган ноёб манбаларни илмий ўрганишга  имкониятлар яратди. 

2003 йил 23 августда «Дин соҳасидаги маънавий-маърифий ишларни ва фаолиятини янада такомиллаштиришда ижтимоий кўмак ва имтиёзлар бериш тўғрисида» ги Вазирлар Маҳкамасининг 364 сони қарори қабул қилинди.

1998 йилда Тошкент Проваслав черковининг 125 йиллиги ҳамда диний арбоблар билан учрашувлар ва бошқа  кўплаб диний қадриятлар тикланишига бағишланган тадбирлар жамиятимиз маънавий ҳаёти ривожида  муҳим аҳамият касб этмоқда. 

Мавзуга оид назорат саволлари:

1. Эътиқод тушунчасини мазмунини нима ташкил этади?

2. Иймон тушунчаси нимани англатади?

3. Диний эътиқод деганда нимани тушунасиз? 

4. Дин ва давлат муносабатлари нима асосида қурилади?

5. Динга булган муносабатда дунёда неча хил давлат тури бор ва уларнинг муносабатини мазмуни нимага асосланади? 

6. Ўзбекистоннинг дунёвий ривожланишида диний ташкилотлар ва диндорлар манфаатини ҳимоя қилиш деганда нимани тушунасиз?

7. Ўзбекистон Республикасида виждон эркинлиги конституциявий асослари деганда тушунчанинг мазмунини ёритиб беринг.

8. «Виждон эркинлиги ва диний ташкилотлар тўғрисида»  ги қонун нечта моддадан иборат? 

9. «Виждон эркинлиги ва диний ташкилотлар тўғрисида»  ги қонуннинг янги таҳририда олдингисидан нималар билан фарқ қилади? 

10. Ўзбекистонда дин ишлари бўйича кумита кандай йўналишларда иш олиб боради? 

11. Ўзбекистонда қандай диний ташкилотлар ва диний ўқув юртлари фаолият олиб боради? 

12. Ўзбекистонда диний қадриятлар тикланиши жамият маънавий-маърифий ривожида қандай аҳамият касб этди?         

2-мавзу: Исломнинг Марказий Осиё минтақасидаги ўрни ва аҳамияти: тарих ва ҳозирги замон. (2 соат)

Режа: 
1. Марказий Осиё минтақаси, хусусан, Моварауннаҳрда динларнинг ривожланиши ва жамият маънавий ҳаётида тутган ўрни. (исломгача бўлган давр).

2. Ҳозирги Ўзбекистон ҳудудида ислом тарихи. Марказий Осиё мутафаккирларининг ислом илмлари ва маданияти ривожидаги ўрни.

3. Ханафийлик – исломдаги энг муътадил мазҳаб. Тасаввуф. Бағрикенглик анъаналари. 

4. Ҳозирги даврда минтақа халқлари ҳаёти ва кишиларнинг маънавий-аҳлоқий қарашлари шаклланишида ислом динининг ўрни ва аҳамиятининг ўсиши: сабаблар, омиллар, истиқболлар.

Адабиётлар:


3,5,6,7,10,12,15,16,17,18,19,21,24,31,33,37,36,48,49,53.

Таянч иборалар:

Марказий Осиё, Моварауннаҳр, диний эътиқод, зардўштийлик, буддавийлик, монийлик, маздакийлик, маънавият, маърифат, диний бағрикенглик, Қуръони Карим, Хадиси Шариф, хорижийлик, суннийлик, шиалик, мазҳаб, фикхийлик, ханафийлик, тасаввуф, суфийлик, диний бағрикенглик, Яссавия, Нақшбандия, Кубравия, маънавий қадриятлар. 

2.1. Марказий Осиё минтақаси, хусусан Моварауннаҳрда исломгача бўлган даврда ҳам турли динларнинг ривожланиши ва уларнинг жамият маънавий ҳаётида муҳим ижобий ўрин тутган. 

Қадимги Турон замин милоддан аввалги 2000 йиллардаёқ диний эътиқодлари мустаҳкамлиги ўзининг давлатчилигига эга бўлганлиги сабабли юксак ижтимоий – маънавий тараққиётга эришган. Ўз урф-одатларини, эътиқодини сақаб қолиш ва ривожлантиришга алоҳида эътибор берганлар. 

Марказий Осиё кўпдан кўп эътиқодлар, диний фалсафий таълимотлар ватанидир. Қадимги тарихдан маълумки, Моварауннаҳрда турли диний эътиқодлар бўлишига қарамасдан, диний бағрикенгликка риоя қилиб яшаганлар. Шуни алоҳида таъкидлаш лозимки, Марказий Осиё нафақат Шарқнинг, балки бутун дунё халқларининг ҳам маданий ва диний эътиқод марказларидан бири ҳисобланади. Тарихчи олим Н.Н.Кондратнинг «Марказий Осиё дунё маданиятининг ўчоқларидан бири бўлган» деган фикрларида жон бор. Дарҳақиқат, инсоният тарихи, маданияти, фалсафаси ва маънавий ҳаёти тараққиётида Марказий Осиё маданияти, диний эътиқодлари таъсири беқиёсдир. 

Ҳақиқатдан ҳам халқимиз ўзининг тарихда тутган ўрнини аниқлаш учун қадимий маданияти, маънавий мероси, диний эътиқоди каби тарихий қадриятларини ўрганиш лозим. 

Марказий Осиё халқлари маънавий такомиллашувига чуқур таъсир этган динлардан зардўштийлик, монийлик, маздакийлик, буддавийлик каби динларни кўрсатиш мумкин. Марказий Осиёда ҳамиша диний бағрикенглик анъаналарига асосланиб фаолият олиб борилган. 

Зардўштийлик динини муқаддас китоби «Авесто» ҳақида Президент И.Каримов тўғри таъкидлаганидек, «Бу нодир китоб бундан 30 аср аввал икки дарё (Аму ва Сир) оралиғида, мана шу заминда умргузаронлик қилган аждодларимизнинг биз авлодларга қолдирган маънавий, тарихий меросидир... «Авесто» айни замонда бу қадим ўлкада буюк давлат, буюк маданият бўлганидан гувоҳлик берувчи тарихий ҳужжатдирки, уни ҳеч ким инкор эта олмайди». Бундан ташқари И.Каримов 2001 йил 3 ноябрда «Авесто» нинг 2700 йиллик юбилейига бағишланган тантанали йиғилишида қилган маърўзасида ҳам уни «Ҳаёт йўриқномаси» деб атаган эди.

Кейинги кўпгина илмий изланишларда жумладан, олима Фозила  Сулаймонованинг «Шарқ ва Ғарб», «Нур Шарқдан таралади» каби асарларида  Марказий Осиё халқларини исломгача бўлган динларидан  зардўштийлик Оврупани кўҳна юнон маданиятига ҳам сезиларли таъсир кўрсатганлиги қайд этилади. 

«Авесто» да энг аввало маънавий комил, адолатпарвар, эзгуликни барқарор қиладиган инсонни шакллантириш ғояси мавжуд. Шу асосда инсонни бунёдкорлик, яратувчилик меҳнати улуғланган тозалик, покликка алоҳида эътибор қаратилган ва инсон наслининг соғломлиги, оила муқаддаслиги мадҳ этилган. 

Умумлаштириб айтганда зардўштийлик дини аждодларимизнинг бир неча минг йиллик маънавий мероси бўлиши билан бирга, умуминсоний маънавият тараққиётининг ҳам тамал тошларидан бирини ташкил қилади. 

Марказий Осиёда, хусусан, Моварауннаҳр халқларининг исломгача бўлган диний, аҳлоқий, маънавий қадриятларидан «монийлик» диний таълимоти ҳам мавжуд бўлган. Бу диний таълимотнинг моҳиятига кўра дунё зиё (ёруғлик) ва зулмат (қоронғулик) нинг абадий кураш майдонидан иборат. Мана шу кураш майдонида инсоннинг асосий вазифаси ёвузликни йўқ қилиш учун яхшиликнинг ўзи эзгуликка кўмаклашишдан иборат деган маънавий таълимот илгари сурилади. Монийлик диний таълимотига кўра, инсон соф мусаффоликка ёки гуноҳдан ҳолис бўлишликка фақат таркидунё қилиш, нафсини тийиб ҳаёт кечириш орқали эришиши мумкин деб ҳисоблаганлар. 

Эрамизнинг VI аср бошларида Эронда вужудга келган «маздакизм» деб аталган диний таълимот ҳам Марказий Осиёда кенг тарқалади. Бу динда монийлик таълимотини янада тўлдириб, унинг ноумидлик, таркидунё қилиш ғояларини инкор қилиб, дунёга яратувчилик ва орзу-умид билан қараш лозим деган ғояни олга суради. Унда яхшилик ва ёмонлик ёки зиё ва зулмат курашида зиё албатта ғалаба қилади деб таъкидланади. Шундай қилиб, монийлик ва маздакизм диний таълимотлари ҳам Марказий Осиё халқлари маънавий юксалишида муҳим аҳамият касб этади. 

Марказий Осиё минтақаси, хусусан, Моварауннаҳрда жамият маънавияти, маданияти ва маърифатининг шаклланиши ҳамда ривожланишида муҳим ҳисса қўшган таълимотлардан бири «Буддавийлик» динидир. Ҳиндистонда пайдо бўлган ушбу дин милодий биринчи асрдан бошлаб Моварауннаҳр ҳудудларига кириб келиб,  кенг тарқалган. Ҳатто Кушон ва Эфталитлар империяси даврида буддавийлик дини давлат ҳимоясига олинган бўлиб, ўша вақтда забт этилган тангаларда будданинг турли кўринишдаги тасвирлари мавжудлиги фанда исботланган. 

Айрим археологик манбаларга қараганда Тошкент, Фарғона, Самарқанд, Термиз ва Қаршида будда ибодатхоналари бўлганлиги аниқланган. Улар ниҳоятда нозик, гўзал, сермазмун деворий тасвирлар билан безатилганлиги қайд этилган. Бу фикрларни Сурхондарё вилоятидаги (Далварзинтепа, Қоратепа, Фаёзтепалардан Қоравул-тепадан топилган буддавийлик ибодатхоналари қолдиқлари, ҳайкалчалар, танга пуллар, деворий суратлар, муқаддас дарахт тагида ўтирган будда ва ундан пастроқда тик турган ўқувчилари тасвири, шунингдек, Қарши шаҳрининг қадимий марказларидан бири бўлган Ерқўрғон ёдгорликларидан топилган идиш қопқоғида туширилган бола кўтарган аёл тасвирлари каби буддавийликка хос ашёларнинг мавжудлиги  эрамизнинг I-IV асрларида буддавийликни санъат, маданиятнинг юксалишига, Моварауннаҳр халқлари маънавий тараққётига катта ҳисса қўшганлигини жонли далилидир. 

Япониялик таниқли олим «Ҳалқаро ипак йўли» академиясининг директори Като Кюзо бу борада ҳайрат билан қайд этади: «Қоратепада топилган буддавий иншоотлари Марказий Осиёда топилган ана шу ёдгорликларнинг энг йиригидир. Барча масъулиятни зиммамга олиб айтаманки, бу обида жахон археологиясида ноёб ва нодир саҳифадир».

Юқорида келтирилган фактлар зардўштийлик динидан сўнг юзага келган буддавийлик дини ҳам Моварауннаҳрда маданият, маънавият, маърифат ривожига ўлкан ҳисса қўшган динлардан бири эканлигини исботлаб турибди. Араблар Моварауннаҳрга бостириб киргач, буддавийлик даврида яратилган санъат асарлари йўқ қилинди. 

Тарихчи  Муҳаммад ан-Наршахий ўзининг  «Бухоро тарихи» асарида  буддавийлик байрамларини Бухорода нишонланиши ҳақида маълумот беради ва бухороликларни ислом динига киритишда жуда қийинчиликларга учраганлигини қўйидагича қайд этади: «Бухоро аҳолисини ҳар сафар ислом лашкарлари келганида мусулмонликни қабул қилади, араблар қайтиб кетганида эса улар яна ислом динидан қайтар эдилар. Қутайба ибн Муслим тўртинчи марта келганида жанг қилиб Бухоро шаҳрини олди ва кўп қийинчиликлардан кейин бу ерда ислом динини юзага чиқарди ва  турли йўллар билан уларга қийинчиликлар яратиб, дилларига мусулмончиликни ўрнаштирди. Улар эса ислом динини юзаки қабул қилиб, ҳақиқатда будпарастлик қилар эдилар». Шу асарда яна давом этиб, Қутайба Байкантдаги бир бутхонадан оғирлиги тўрт юз дирҳам келадиган битта кумуш бут топган. У яна бир қанча кумуш жомлар ҳамда кабутар тухумидек келадиган иккита марварид ҳам топиб олганлигини таъкидлайди.

Тарихчи В.Литвинскийнинг таъкидлашича ҳам Марказий Осиёда будда дини ҳукмрон бўлган. Бундан ташқари,  10 дан ортиқ динлар мавжуд бўлган. Шу келтирилган мисоллардан хулоса чиқариб, айтиш мумкинки, ота-боболаримиз эътиқод қилган буддавийлик даврида ҳам Моварауннахр маданий, маънавий ва маърифий  жиҳатдан ўз даврига мос ривожланишга эга бўлганлигини кўриш мумкин. 

Шундай қилиб, ислом дини кириб келгунча ҳам Марказий Осиёда, жумладан, Моварауннахрда турли диний эътиқодлар таъсирида шаклланган маънавият ва маърифат кўп қиррали, бир неча хил диний фалсафий қарашлар, ранг-баранг ғоялардан иборат бўлган. Улар диний бағрикенглик тамойили асосида муносабат олиб бориб, турли динга эътиқод қилувчилар тинч-тотув яшаб, жамиятнинг маънавий ҳаёти ривожига ижобий ҳисса қўшганлигини кўриш мумкин.             

2.2. Ислом дини Моварауннахрга VII асрнинг иккинчи ярмида, аниқроқ қилиб айтганда, араб истилочиларининг биринчи юриши 651 йилда Убайдуллоҳ Ибн Зиёд бошчилигида амалга оширилади. 676 йилда эса Саид Ибн Усмон раҳбарлигида Бухоро, Суғдиёна, Кеш, Насаф шаҳарларига ҳужум қилинади. Иккинчи юриш 705 йилда  Қутайба Ибн Муслим томонидан бошланди ва араблар истилолари натижасида  кириб келади. Ислом лашкарларига асосан саҳобалар ва тобеъинлар саркардалик қилар эдилар. Улар қайси шаҳарни забт этсалар, ўша жойда дарҳол масжидлар қурар, аҳолисига диний таълим бериш учун саҳобалардан махсус вакиллар қолдириб кетардилар. Шу тариқа Бухоро, Самарқанд, Шош, Термиз каби кўплаб шаҳарларда Қуръони Карим ва Пайғамбар Ҳадиси Шарифлари ўқитилиб, тарғиб қилинади. Марказий Осиё аҳолисини исломга киритиш 715 йилларгача давом этади. Исломлаштириш жараёни жуда қийин  ва мураккаб давр ҳисобланади. Бу жараёнда турли усуллар қўлланилади. Исломни қабул қилганларни рағбатлантириб пул-маблағ билан таъминлаганлар. Ислом динига кирмаганларга эса турли чоралар кўрилиб, жарималар солганлар. Натижада, Қуръони Карим ва Ҳадислар халқ оммаси орасида кенг тарқалиб, таълим-тарбия соҳасида ва ижтимоий ҳаётда мустаҳкам ўрин эгаллаб, ислом диний ғоялари ҳукмрон мафкурага айланади ва ижтимоий ҳаётнинг барча соҳасини ўз назоратига олади. Ана шу даврдан бошлаб, ҳозирги Ўзбекистон ҳудудида ислом маънавияти ва маърифати ўзига хос равишда шаклланди ва тараққиёт босқичини бошидан кечирди. Марказий Осиёда илк исломлаштириш давридаёқ маҳаллий аҳолига ислом ақидаларини ишлаб чиқишда иштирок этиш имконияти бериларди. 

Ислом фалсафасида маънавий омил жамият  ривожида етакчи ўринга қўйилади. Шу тариқа минтақамизда яшайдиган турли халқларнинг дунёқарашида, эътиқоди ва маънавий ҳаётида, ижтимоий ҳамда инсоний муносабатларида ижобий инқилоб ясади ва янги цивилизацияни бошлаб берди. Маънавий, аҳлоқий баркамоллик ҳукмрон бўлган жамиятда ижтимоий-иқтисодий тараққиётни таъминлаш ғояси Қуръони Карим ва Ҳадиси Шариф мазмунида ўз ечимини топади. Бу муқаддас китоблар ва шариат кўрсатмалари инсон маънавий – маърифий камолотининг асоси бўлган аҳлоқ-одоб тарбиясининг барча қирраларини ўз ичига олади.  

Қиска қилиб айтганда, Қуръони Карим ва Ҳадислар маънавий-аҳлоқий тарбияга, шунингдек маърифий илмларга оид бўлган фикрларнинг мукаммал тўпламидир. Президент И.Каримов ислом динини халқ маънавияти ва маърифатининг юксалишига катта ҳисса қўшиб келган миллий ва умуминсоний қадриятлар сифатида таърифлаб: «Ислом дини ота-боболаримиз дини, биз учун ҳам иймон, ҳам аҳлоқ, ҳам диёнат, ҳам маърифат эканлигини унутмайлик. У қуруқ ақидалар йиғиндиси эмас. Ана шу маърифатни кишиларимиз  жон-жон деб қабул қиладилар ва яхши ўгитларига амал қиладилар. Меҳр-оқибатли, номусли, ориятли бўлишга, иззат-эҳтиром тушунчаларига риоя этишга ҳаракат қиладилар», - деб ёзади. Юртбошимиз қайд қилганидек, ҳозирги Ўзбекистон ҳудудида илм-маърифат, маданият ва маънавият ривожланишида ислом ижобий рол ўйнаган. Ислом, айримлар тушунганидек, фақат ақида эмас, аввало маърифат илмидир. Пайғамбаримиз Ҳадислари кишиларни донолик ва маърифатга чақириш, фаҳм-фаросатга, ўткир зеҳнлиликка ўргатиш, диний аҳлоқий дастур, шунингдек, ҳуқуқий – диний йўл-йўриқлар, асрлар давомида вужудга келган фан, адабиёт, маданият бўсағасидаги диний ва дунёвий илмлар  мажмуасидир. Ҳадисларда илмсиз эътиқод бўлиши мумкин эмаслигини кўзда тутиб, маънавий баркамол инсон, илм сирларини бошқаларга ўргатиб, жамият фаровонлиги учун сарф қилса, келажак авлодга мерос сифатида қолдирса, бундай инсоннинг борлиги покиза бўлади деб ҳисобланади. Исломда илм-фанни эгаллаб маърифатли бўлиш савобли иш деб қаралади. Шу боис ҳам Ҳадисда «Бешикдан қабргача илм изла» деб алоҳида таъкидланади. Акс ҳолда билган нарсани ҳеч кимга ўргатмаслик маънавий қашшоқлашишга сабаб бўлади. Бундай ҳасислик Ҳадисда қораланади. Умуман ислом динининг том маънодаги моҳияти, исломий таълим-тарбия, диний ва дунёвий билимларни баробар ўрганиш комил инсон бўлиб етишишга имкон беради, деб ҳисобланади.  

Марказий Осиё мутафаккирларининг ислом илмлари, маданияти ва маънавиятига бўлган муносабатлари ва уларнинг ривожидаги ўрнига эътибор берилса, улар дунёвийлик билан илоҳийликни уйғунлаштирганликларини кўриш мумкин. Масалан, Абу Наср Фаробий «Бахт-саодатга эришув ҳақида», «Фалсафани ўрганишдан олдин нимани билиш кераклиги тўғрисида», «Илмлар ва санъатлар фазилати» каби асарларида инсоннинг маънавий ривожланиши илм-маърифатга боғлиқ деб таъкидлайди. Ал-Хоразмий эса, инсоннинг ҳулқ-атвори, ҳатти-ҳаракати мантиқий фикрлашга асослангандагина мақсадга мувофиқ ривожланади деб ҳисоблайди.

Саъдий Шерозий илмга амал қилмаганларни нодондур, илмсиз одам бойликка, мансабга, ҳар хил тубанликка мансубдир деса, Юсуф Хос Хожиб эзгуликка илм орқали эришилади, деб фикр юритади. 

А.Навоий фикрича, одамгарчиликнинг энг юксак белгиси исломдаги саҳийлик ва ҳиммат  ҳисобланади, «Саҳийлик инсон боғининг ҳосилдор дарахтидир, балки дарахтнинг меваси ширин бўлган асл гавҳаридир. Саҳоватсиз киши билан гавҳарсиз садафни бирдай ҳисобласа бўлади. Саҳоватлилик ва ҳимматлилик покиза кишиларга хосдир» деб таъкидлайди. 

Марказий Осиё мутафаккирларининг ислом илмлари ва маданияти ривожидаги қўшган ҳиссалари тўғрисида фикр юритсак, хижрий III асрларда Моварауннахр ва Хуросон заминидан етишиб чиққан Ат-Термизий, Ан-Нисорий, Имом ал-Бухорий каби буюк зотлар жаҳонга машҳур олтита хадислар тўпламини яратиб, ислом илми ва маданиятига буюк ҳисса қўшганлар. 

Имом Ал-Бухорий онаси ва акаси Аҳмад билан ҳажга бориб, Ҳаж амалларини бажаргандан кейин уларни кайтариб юборади. Ўзи қолиб, Араб мамлакатларининг кўплаб шаҳарларида ҳадис илмини узоқ вақт ўрганади. Натижада 600000 дан ортиқ ҳадис тўплаб, шундан 7250 тасини «ишонарли» ҳадис деб топади. Ал-Бухорий ижоди-фаолияти давомида 20 дан ортиқ ҳадис тўпламларини яратган. Шулардан «Ал-Жомеъ ас-саҳиҳ» (ишончли ҳадислар) асарини яратиб, башарият тарихидаги буюк сиймо сифатида танилди. Бундай улуғ зотнинг Ўзбекистоннинг табаррук заминидан етишиб чиққанлиги тасодифий ҳол эмас эди. Бу кўҳна диёримизда илм-фан ва маданиятнинг илдизи чуқурлигидан, ўлкамизда азал-азалдан анъанавий маданий-маънавий ва диний муҳит мавжуд бўлганлигидан, энг муҳими бу юртда яшовчиларнинг жамият ва инсоният йўлида ҳар қандай илмни тез ва теран англаб, юксак поғоналарга кўтариш лаёқатига қодир эканлигидан далолат беради. 

Ислом илмлари ва маданиятини ривожланишида буюк ҳисса қўшган ватандошимиз ат-Термизий ўзининг «Ал Жомеъ ас-саҳиҳ», «Шамоили Набавия» (Пайғамбарнинг шакл ва сифатлари), «Китоб ўз-зухд» (зоҳидлик китоби) каби бир қатор асарлари билан ислом дунёсига маълум ва машҳурдир. Булардан ташқари улуғ ўзбек шоири ва мутафаккири А. Навоий ўз ижоди фаолиятида ислом маънавиятини ривожлантиришда ислом таълим-тарбиясига оид, «Арбаин ҳадис» (қирқ хадис) номли асарида Муҳаммад алайҳиссаломнинг кўрсатма ва ўгитлари, феъл-атворлари, мусулмончилик таълим-тарбия қоидалари тўғрисидаги қирқ ҳадисни шарҳлаб тарғиб қилади.                         

Шундай қилиб, Марказий Осиё, ҳозирги Ўзбекистон ҳудудида етишиб чиққан мутафаккирлар ислом маънавияти, маърифати ва маданиятига умуминсоний қадрият сифатида қараб, унинг ривожига муносиб ҳисса қўшганлар. 

2.3. Жаҳон динлари тарихий тараққиёти тажрибасидан маълумки, улар ривожининг муайян бир босқичида турли йўналиш ва оқимларга бўлинган. Шунингдек, Ислом динида ҳам VII асрнинг иккинчи ярмидаёқ даставвал хорижийлар йўналиши шаклланган (ҳозир улар мавжуд эмас). Кейинчалик иккита йўналиш: суннийлик (аҳли сунна вал-жамоа-суннат ва жамоат аҳли) ва шиаликка ажралиб чиққан. Бу йўналишларнинг ҳар бирида турли масалалар бўйича, турли қарашларга эга бўлган мазҳаблар келиб чиққан. Мазҳаб сўзи арабча «оқим, йўл, таълимот, йўналиш» ёки бирор диний масала бўйича маълум бир олим-уламолар йўналишидан бориш мазмунини англатади. Илк исломда мазҳаб тушунчаси асосан фикхий (ҳуқуқий) мактабларга нисбатан қўлланилган ва ҳозир ҳам шундай тушунмоқ лозим. 

Исломнинг суннийлик йўналиши «Аҳли сунна вал-жамоа» деб аталиб, ундан 4 та фиқхий, яъни ислом қонунчилигини ўзида акс эттирган мазҳаблар мавжуддир. Улар ханафийлик, моликийлик, шофийлик ва ханбалийлик мазҳабларидир. Суннийликда фикхий мактаблардан ташқари ақидавий масалаларда бир-биридан фарқ қиладиган иккита мазҳаб бор. Улар ашъарий ва мотрудий мазҳаблари номи билан  юритилади. Ақидавий мазҳаблар қўйидаги масалаларда бир-биридан фарқ қилади, яъни, улар биринчи-Олий ҳокимият (имомат, халифалик) масаласи, иккинчиси - Имон масаласида, учинчиси – Қазо ва қадар масаласида, тўртинчиси – Оллоҳнинг зоти ва сифатлари масаласида бешинчиси-фикхий (ҳуқуқий) масалалардир.

Бугунги кунда дунёда 1,3 миллиард мусулмон аҳолисининг 92,5 фоизини суннийлар ташкил этиб, улар мазҳаблар бўйича таҳлил қилинганда: ханафийлар 47 %, шофийлар – 27 %, моликийлар – 17 %, ханбалийлар – 1,5 % дан иборатдир. 

Исломнинг шиалик йўналишида ҳам айрим масалаларда бир-биридан фарқ қиладиган исмоилий, ибодий, жаъфарий, зайдий каби мазҳаблар мавжуд бўлиб, у жаҳондаги мусулмонларнинг 7,5 % ини ташкил қилади. 

Фикхий мазҳаб тушунчаси  Оллоҳ Таоло ўз Пайғамбари Муҳаммад с.а.в. орқали нозил қилган шариат ҳуқуқшунослигида Қуръони Карим ва Пайғабаримизнинг суннати бўлган Ҳадисларга таяниб ҳукм чиқаришни кўзда тутади. Фикхий мазҳаб имомлари Қуръони Карим ва Суннатни мазмунини кишиларга осонлик билан тушунтирган ва уларга амал қилиш йўлларини мусулмонларга ўзига хос оддий усул билан баён қилиб берган буюк олимлардир. 

Суннийликнинг моликийлик мазҳаби асосчиси Молик ибн Анас ал-Асбахий  (713-795) булиб, унинг «ал-Муватта» (Барчага тушунарли) асарида бу масҳабнинг қарашларини асослаб беради. Улар Африка ва Араб мамлакатларида яшайди. 

Шофийлик мазҳабининг асосчиси Усмон ибн Шофий (767-820) бўлиб, «ал-Умм» номли асарида ўз қарашларини ёритиб беради. Шофийлар Миср, Фаластин, Иордания, Сурия ва Ироқда яшашади. 

Ханбалийлик мазхабининг асосчиси Аҳмад ибн Ханбал бўлиб, у «ал-Муснад» номли асарида ҳуқуқий масалаларни ёритади. Бу мазҳабдагилар Саудия Арабистонида, Қатарда, Сурия, Фаластин ва Ироқ каби мамлакатларда ундан амалдаги қонун сифатида фойдаланади. 

Суннийликнинг Ханафийлик мазҳаби исломга эътиқод қилувчи мамлакатларда, ислом қонунчилиги сифатида жуда кенг тарқалган. Жумладан, Марказий Осиё мамлакатлари, Ўзбекистон мусулмонлари ҳам шу мазҳаб асосида шариат қонунларига суянади. Ханафийлик мазҳабини асосчиси Имом Аъзам Абу Ханифа (699-767) дир. Суннийлик ҳуқуқшунослигида Имом Аъзам мактаби ҳадисларга таянганлиги учун «Аҳл ал-Хадис» номини олади. Умумий тарзда Абу Ханифанинг ҳуқуқий назарияси «Раъй» тушунчаси орқали шахс эркинлигини  ҳурматлаган, шариат масалаларида мустақил фикр юритишга рухсат беради ва шу хусусияти билан бошқа ислом ҳуқуқшуносларидан фарқ қилади. Шу мазҳаб, биринчи бўлиб, савдо ва иқтисодий соҳалардаги битимларга оид қоидаларни ишлаб чиққан. Шахсий ҳуқуқ доирасида балоғат ёшига етган инсон мустақил бўлиб, ўз мулки билан ўзи ҳоҳлаган нарсани қилиши мумкин.

Имом Аъзам Абу Ханифанинг шогирдлари бу мазҳабни жамиятнинг турли соҳаларига тадбиқ қилганлар. Масалан, Абу Юсуф Муҳаммад Ибн Хасан аш-Шайбонийнинг қатор асарларида  солиқлар  тўлаш, меросхўрлик, номоз, таҳорат, жаноза, закот, рўза, ҳаж, савдо, мерос, никоҳ, ҳуқуқбузарлик каби кўплаб ҳаётий масалаларда фуқаро кодексининг асосини ташкил этиб, ҳуқуқий ислоҳотларнинг ўзвий қисмини ташкил этган. 

Ханафийлик ислом давлатларида энг кенг тарқалган мазҳаб бўлиб, Аббосийлар даврида Абу Юсуф эгаллаган мақом «Қозилар қозиси» мартабаси туфайли бу мазҳаб бошқалар олдида устувор, энг муътадилликка эришади. Усмонийлар империяси даврида ва ҳатто ҳозирги даврда ҳам Миср, Сурия, Ливан, Ирок, Иордания, Фаластинда расмий мазҳаб сифатида фатволар чиқариш ҳуқуқига эга. Болқон ярим оролида Кавказ, Афғонистон, Покистон, Ҳиндистон, Марказий Осиё Республикалари, жумладан, Ўзбекистонда, Хитойда ҳам устувор мазҳаб ҳисобланади. Демак, ханафий мазҳаби мусулмонлар дунёсининг деярли ярмига ёйилган.

Ислом тарихида мусулмонлар орасида баҳсли масалалар шариатга биноан маҳкама қозиси томонидан ҳал этилади. 

Умумлаштириб айтганда, илмда мазҳабимиз Қуръони Карим, амалда мазҳабимиз Имоми Аъзам, эътиқодда мазҳабимиз аҳли суннат ва жамоатдалигини билдиради.

Ўзбек халқи суннийликнинг мўътадил мазҳаби ханафийликнинг бағрикенглиги билан сиёсий-иқтисодий ва илмий – маданий ҳамда маънавий юксалишга қўлай шароитлар яратиб келган. Ханафийлик ўз тарихий тараққиётининг барча босқичларида мусулмонларнинг ҳамжиҳатлиги, ўзаро иноқлиги ва бирлигини таъминлаш учун курашиб келган.  У мусулмонлар орасидаги ҳар қандай фирқачиликка қарши бўлиб, қавмнинг диний эътиқод белгилари бўйича гуруҳларга бўлиниш ғоясини ҳеч қачон тан олмаган. 

Хулоса қилиб айтганда, ханафийликнинг бошқа  мазҳаблардан фарқ қилиб турувчи асосий фазилати, унинг мўътадиллиги ва бошқа динлар билан ҳам муносабатида бағрикенглиги, ҳаётий эҳтиёжлар билан ҳамнафаслиги, тирикчилик ва тараққиёт заруратини чуқур идрок этиш бўлиб, Ўзбекистоннинг бугунги демократик тараққиёти йўлига ҳам ҳамоҳангдир. 

Исломда йирик диний-мистик (сирли) фалсафий оқимлардан бири тасаввуф таълимотидир. Тасаввуф ислом дини доирасида аҳлоқий-маънавий хусусиятларни Оллоҳу Таолога боғлаб, унга эътиқод қилиб умид боғлаш, унга содиқ  бўлиш, сабр-тоқат, шукроналик ва қаноат, ақл-идрок билан иш кўришни кўзда тутади. Бошқача айтганда тасаввуф таълимотининг мазмунида одамларни ҳалолликка, покликка, тинчликка, инсон қадрини ерга ўрмасликка чорлаб, ҳар ким ўзининг ҳалол меҳнати билан ижтимоий адолат қоидаларига риоя қилишни тарғиб этувчи қоядир. Унда ҳаётий  муаммолар билан боғлиқ бўлган илоҳий ҳақиқатга етишиши босқичма-босқич ва аста-секинлик билан  яқинлашиб боради деб ҳисобланади. Бошқача айтганда, «Тасаввуф» шахснинг комил инсон даражасига етишиш натижасида Оллоҳ васлиги мушарраф бўлиши орқали Оллоҳ билан яқинлашиб кетиши ҳақидаги таълимотдир. Инсоннинг комилликка етишиши учун энг аввало кишининг дилига, кўнглига таяниб, қалбни тарбиялашга интилади. 

Комил инсон бўлиши учун нафс эҳтиёжидан воз кечишни, нафс ҳамма гуноҳ ва бало-қазоларга олиб борувчи, кишини тубанликка етакловчи ҳодиса деб тушунилади. Инсон ўз нафсининг қўли бўлишидан очкўзлик, ҳасислик ва таъмагирлик каби салбий иллатлар келиб чиқади деб ҳисобланади. Бунинг учун инсонни нафсини жиловлаб, қаноат билан ҳалол яшашга чақиради. Демак, тасаввуфлик илми умуман, инсон ҳақидаги илм бўлиб, киши қалбига маънавий сайкал берувчи илмлардан ҳисобланади. 

Тасаввуф суфийлик тушунчасини ҳам ўз ичига олади. Суфий сўзи- соф бўлмоқ маъносида бўлиб, суфийлар Қуръони Карим сура ва оятлари ва Муҳаммад Пайғамбар суннатларига қатъий амал қилиш асосида ўзини пок, тоат ибодат билан кечалари нафл номозлари ўқиб бедор ўтказувчи, фақат илоҳий руҳга қўшилишини мақсад қилиб, Оллоҳ дийдорига эришиш йўлида дарвешлик, фақирлик асосида ҳар қандай нафсдан воз кечиб Оллоҳга интилишга эҳтиёж сезадиган кишилар бўлган. Лекин шуни ҳам алоҳида қайд этиш лозимки, Марказий Осиёдаги суфийлик, айримлар тушунганидек, фақат мистикага ўралиб қолган таълимот эмас, балки исломда тасаввуф шаклида ҳал қилинувчи, мўғуллар босқинидан озод қилишда халқни бирлаштирувчи ғоя ролини ҳам бажарган.
Тасаввуф таълимоти тараққиёти босқичларида инсон маънавиятини ривожлантириш ва бойитишда ўзига хос йўналиш бўлган тариқатлар келиб чиқди. «Тариқат» тушунчаси – комил инсон даражасига эришишни кўрсатувчи бирдан бир тўғри йўл демакдир. Яъни руҳий,  маънавий ва аҳлоқий покланишда қўйидаги тараққиётнинг тўртта босқичи: шариат, тариқат, маърифат ва ҳақиқат мавжуд. Бу босқичларни босиб ўтилгандагина комиликка эришиш мумкинлигини кўрсатувчи тўғри йўлдир. 

Марказий Осиёда тасаввуф тариқати йўлларини ишлаб чиққан таълимотларга Аҳмад Яссавийнинг «Яссавия», Баҳоуддин Нақшбандийнинг «Нақшбандия», Нажмиддий Кубронинг «Кубравия» йўналишлари киради. Бундан ташқари Нақшбандия тариқатини янада бойитиб мазмунан янги босқичга кўтарган Ҳожа Аҳрор Валий қарашларидан иборат суфийлик тариқати ҳам мавжуд. Бу тариқатлар бир-биридан инсоннинг юксак маънавий камолотга эришишдаги аҳлоқий тамойиллар, талаблар ва усуллари билан ўзаро фарқ қилади. 

Улуғ бобомиз Аҳмад Яссавий асос солган «Яссавия» тариқатида (йўлида) Оллоҳ васлига эришиш йўлида нафс-эҳтиросларидан воз кечиб, «Таркидунёчилик» тарғиб қилинади. «Нақшбандия» тариқати мазмунида инсон ҳалол меҳнати ва ҳунар билан ноз – неъматларни ишлаб чиқаришга, мавжуд ҳокимият билан ҳамкорлик қилиш ҳамда инсонлар ўртасида меҳр-оқибат, дўстлик ва тинчликка даъват этади. Ҳар бир инсонни «Қўли меҳнатда, қалби Оллоҳ зикрида» бўлишга ундайдиган «Дил ба ёру даст бакор» номли машҳур шиори билан инсонни маънавийлик йўли сари етаклайди. Умумлаштириб айтганда, Нақшбандийлик мазмунида маърифий, ҳайриятпарварлик, халқпарварлик, адолат, камтарлик, меҳнаткашлик, ватанпарварлик, яратувчилик ғоялари билан суғорилган дейиш мумкин. 

Шундай қилиб, исломнинг тасаввуф йўналишидаги таълимоти мазмун-моҳиятида маънавий етук, комил инсон – нафс эҳтиёжларига тобе бўлмаган, ақлни устун қўювчи, файзу кароматга бой, эзгуликка интилувчи, раҳмдил, инсонпарвар, ҳаёли, покиза, адолатли инсон зотини тарбиялаш ётади. 

2.4. Ҳозирги вақтда минтақа халқлари ҳаёти ва кишиларнинг маънавий – ахлоқий қарашлари шаклланишида ислом динининг ўрни ва аҳамиятининг ўсиши ҳақида фикр юритилса, ислом фалсафасида маънавий-маърифий, аҳлоқий омил жамият ривожида етакчи ўринга қўйилади. Шунинг учун минтақамизда ислом маънавияти ва маърифати миллий қадриятларимиз билан яшайдиган Турон замин халқларининг дунёқараши, эътиқоди, ибодати, маънавий-аҳлоқий ҳаёти, ижтимоий ва инсоний муносабатларда ислом тарбияси ижобий инқилоб ясаб, янги даврни бошлаган маънавий омил ҳисобланади. Бу ғоялар Қуръони Карим ва Ҳадиси Шарифда яққол намоён бўлди.
Мустақиллик туфайли ўзлигимизни англаётган, анъанавий қадриятларимизни қайта тиклаётган ҳозирги вақтда ғурур билан бемалол айтишимиз мумкинки, ота-боболаримиз дини, имони, эътиқоди, виждони бўлиб келган ислом динимиз ўзига хос ўзбекона  урф-одатлар билан  ўйғунлашиб кетгандир. 

Шу нуқтаи назардан Президент И. Каримов ислом динини халқимиз маънавияти ва маърифатини юксалишига катта ҳисса қўшиб келган, миллий ва умуминсоний қадрият сифатида таърифлаб, «Ўзбекистоннинг сиёсий – ижтимоий ва иқтисодий истиқболининг асосий тамойиллари» номли асарида ислом дини ота-боболаримиз дини, аҳлоқи, диёнати ҳамда маърифати эканлигини унутмайлик. У қуруқ ақидалар йиғиндиси эмас. Ана шу маърифатни кишиларимиз жон-жон деб қабул қиладилар ва яхши ўгитларга амал қиладилар. Меҳр-оқибатли, номусли, ориятли бўлишга, иззат-эҳтиром тушунчаларига риоя этишга ҳаракат қиладилар» деб ёзади. Президентимиз фикрларидан келиб чиқиб айтиш мумкинки, илм-маърифат, маданият ва маънавият ривожида ислом тарбиясининг катта рол ўйнаганлигини, миллий ирода ва руҳиятимизга, турмуш тарзимизга сингиб кетганлигини кўзда тутиб, тарбиявий ишларимизда исломий аҳлоқ одобдан фойдаланиш мақсадга мувофиқдир. Юртбошимиз яна таъкидлаб ёзадики, «Биз демократик янгиланиш палласига кирар эканмиз, руҳий покланишни ҳам унутмайлик». Демак, маънавий меросимизнинг бир қисми бўлган ислом дини юксак маданият ва маънавият воситаси экан, уни бугунги шароитда ҳам одамларни диний бағрикенглик асосида инсофга, диёнатга, динлараро ва миллатлараро ҳамжиҳатлиликка даъват этувчи маънавий-маърифий ғоя сифатида тушуниб, мамлакатимизда ҳукм сураётган тинчлик ва барқарорлик, халқимиздаги хуш кайфият, порлоқ келажакка ишонч каби ғояларнинг заминида халқимизнинг шонли ўтмиши ва ислом динини ҳам тарбиявий роли борлигини эътироф этмоқ лозим. 

Шу боисдан ҳам ислом динига халқимизнинг маънавияти ва маданияти тарихининг ажралмас таркибий қисми сифатида, унга умуминсоний қадриятлар нуқтаи назаридан қараб, уни умуммаънавий тараққиётимиз жараёнининг ажралмас қисми деб ҳисоблаш лозимдир. Ислом дини кишиларда камтарлик, аҳлоқийлик каби инсоний фазилатларни шакллантирадиган, кишиларни тўғри йўлга бошқарадиган тарбиявий омил сифатида қараб, бугунги ҳуқуқий демократик давлат ва адолатли фуқаролик жамияти қурилиши жараёнида кенг фойдаланиш мақсадга мувофиқдир.   

Хулоса қилиб шуни айтиш лозимки, ислом юксак умуминсоний фазилатларни шаклантириш – инсонни диний бағрикенглик асосида юксак маънавиятга чорловчи Президент Ислом Каримов Ўзбекистон Республикаси Олий Мажлис Қонунчилик палатаси ва Сенатини қўшма йиғилишида қайд этганидек, бугун бағри кенг, маърифатли исломни ниқоб қилиб олган экстремистик ғоялардан ҳимоя қилиш билан бирга, ундан ҳозирги истиқлол олдимизга қўяётган долзарб маънавий – маърифий ва тарбиявий муаммоларни ҳал қилишда устувор омилардан бири сифатида  фойдалансак, мақсадга мувофиқ бўлади. Зеро, минг йиллик маънавиятимиз тарихи ҳам шак-шубҳасиз фикримиз тўғрилигини тасдиқлайди. 

Мавзуни ўзлаштириш бўйича назорат саволлари:

1. Марказий Осиё минтақасида хусусан, Моварауннахрда исломгача бўлган даврда қандай динлар шаклланган ва уларнинг жамият маънавий хаётида кандай ўрин тутган? 

2. Минтақамизни исломлаштириш жараёни қандай кечган ва қайси даврда Турон замин халқларини ислом динига киритилган? 

3. Ислом фалсафасида маънавий омил жамият ривожида қандай характерга эга аҳлоқ-одоб маънавий тарбиясида ҳарактерли хусусиятлар нимадан иборат? 

4. Ҳозирги Ўзбекистон ҳудудида Марказий Осиё мутафаккирларини ислом илми ва маданиятини янада ривожлантиришга қўшган ҳиссалари қандай баҳоланади ва улар кимлар? 

5. Ислом динида нечта йўналиш бор ва уларнинг бўлиниши қайси даврларда содир бўлган? 

6. Мазхаб тушунчасини мазмуни нимани англатади?

7. Исломнинг суннийлик йўналишида нечта мазҳаб бор ва улар нима деб аталади ҳамда уларнинг бир-биридан фарқи нимада? 

8. Суннийликнинг ханафийлик мазхабининг ислом дунёсида кенг тарқалишининг боиси  нимада ва у қаерларда тарқалган? 

9. Тасаввуф таълимотининг мазмун - моҳияти ва мақсади нимага қаратилган? 

10. Суфийлик тушунчасини мазмунини айтиб беринг?

11. Тасаввуф таълимоти доирасида Моварауннахрда келиб чиққан инсон маънавиятини ривожлантиришда ўзига хос йўналиш ҳисобланган «Тариқат» нима ва унинг қайси турлари бор ҳамда асосчилари кимлар? 

12. Ҳозирги вақтда халқимиз маънавий ривожланишида ҳамда хуқуқий демократик давлат ва адолатли фуқаролик жамияти қурилиши жараёнида ислом динининг ўрни қайси жабҳаларда кўриниши мумкин ва уни қандай баҳолайсиз?  

3-мавзу: «Диний экстремизм ва терроризм ва унинг жамият барқарорлигига таҳдиди». 

Режа: 

1. Экстремизмнинг мазмун-моҳияти ва келиб чиқиш сабаблари, кўринишлари,  шакллари, манбалари. 

2. Терроризмнинг моҳияти, пайдо бўлиш сабаблари ва намоён бўлиш шакллари. 

3. Жаҳонда диний экстремизм ва терроризм тарқалишининг асосий сабаблари, ўчоқлари ва молиявий манбалари. 

4. Диний экстремизм, терроризмнинг жаҳон ҳамжамияти ва алоҳида олинган  давлатларнинг барқарор ривожига  таҳдиди. 

5. Диний экстремизм ва терроризмга қарши курашда маънавий  ва мафкуравий тарбия усулларидан фойдаланишдаги асосий вазифалар. 

Адабиётлар:

1,2,3,4,6,7,8,10,13,14,16,17,20,22,24,27,28,35,38,39,

42,44,45,46,50,53,54,56.

Мавзуга оид таянч иборалар:

Экстремизм, диний экстремизм, ислом экстремизми, терроризм, фундаментализм, сиёсий  терроризм, диний терроризм, миллий терроризм, ҳалқаро терроризм, ваҳобийлик, ҳизбут таҳрир, Ал-Қоида, Ислом ўйғониш партияси, Нурчилар, Толибон, мафкуравий тузоқ, маънавий-мафкуравий тарбия, огоҳлик, большевизм, фашизм, Туркистон ислом ҳаракати. 

3.1. XXI  аср бошида дунё бўйича глобаллашув жарёни содир бўлаётган ҳозирги шароитда бир томонда инсониятнинг муштарак бўлган кўпчилик манфаатларини кўзлаб, янгича ижтимоий – иқтисодий ва сиёсий муносабатлар қарор топаётган бўлса, иккинчи томондан эса инсоният тор доирадаги манфаатлар бўлган диний ва миллий руҳдаги экстремизм, наркобизнес ва ҳалқаро терроризм тушунчалари ва уларнинг мудҳиш ҳодисаларига дуч келмоқда. Шу нуқтаи назардан қараб, экстремизмнинг мазмуни ва моҳияти тўғрисида фикр юритилса, айтиш мумкинки, жамиятда қабул қилинган ва фаолият кўрсатаётган қонун - қоидаларга мос келмайдиган ва уларга зид бўлган ғоялар «экстремистик» ҳисобланади. Диннинг қандайдир бир йўналишини бузган ҳолда талқин этиб, сиёсий мақсадни кўзловчи ҳаракат диний экстремизмга олиб келади. Диний экстремизм қандай номланмасин ёки қандай кўринишга эга бўлмасин, унинг асосий мақсади жангари гуруҳларни шакллантириш орқали ҳокимиятни қўлга олишдан иборатдир. Бундай  ҳавфли иллатдан Ўзбекистон  мамлакати  ҳам  тўлигича  ҳоли бўлмаганлигини  муҳтарам  юртбошимиз  Ислом  Каримов  Конституциямизнинг  13 йиллигига  бағишланган  тантанали  маросимда сўзлаган  нутқида  таъкидлаганидек,-«Яна бизга  шуниси  ҳам  яхши маълумки, қўлга  киритаётган  ютуқларимиз  ғанимларга, бизга  ўзини  ҳайриҳоҳ  кўрсатувчи аслида  эса  эришган  ютуқларимиздан  ғаши келаётган  баъзи дўстларимизга  ёқмайди.Ҳаётимиздаги янгиланишлар  уларнинг  асабларини  бузади, ҳаловатини  уғирлайди.Айримлар  бу ҳолатни мевали  дарахтга  тош  отилади  деган нақл билан изоҳлашар, лекин мамлакатимиз томон  «отилаётган» гоҳ мафкуравий, гоҳ  ахборот  хуружи  тарзидаги  бу тошлар,  тассуфки  оддий  эмас. Бу  «тош» ғараз, ҳасад, адоват, хусумат, ёвузлик, ҳудбинлик  сингари  ирқий  иллатлардан  ташкил топгандир. Шунинг  учун  ҳам  у хавфлидир, зулматга  элтувчидир».   

Хўш, экстремизм ва уни келтириб чиқарадиган омиллар нималардан иборат? Экстремизм – лотинча (extremus – ўта,кескин деган мазмунни беради) жамиятдаги ижтимоий – сиёсий характердаги муаммоларни ҳал этишда ўта кескин чора-тадбирлар, фикр ва қарашларни ёқловчи назария ва амалиётдир. 

Экстремизм мазмунига кўра – диний ва дунёвий бўлиши ёки намоён бўлишига кўра – ҳудудий, минтақавий, ҳалқаро шаклларга бўлинади. Экстремистлар қарашлари жуда чуқур илдизларга эга бўлиб, улар ҳеч қачон чегара билмаган ёки дин, миллат, бирон бир мамлакат ҳудудини тан олмаган. Дунёвий экстремизмнинг сиёсий, иқтисодий ва мафкуравий кўринишлари мавжуд бўлса, диний экстремизм барча динлар доирасида ривожланган. Улар христиан динида, католиклар, протестантлар, проваславлар орасида ҳам мавжуд. 

Диний экстремизм ислом оламида ҳам кенг тарқалган бўлиб, улар қаерда фаолият кўрсатмасин, асосий мақсади ислом диний «халифалик» давлатини барпо қилишдир. Бу мақсадга ўзаро низолар, ихтилофлар келтириб чиқариб қуролли тўқнашувлар орқали яъни қон тўкиш, зўрлик билан эришишни кўзлайдилар. Бу эса ҳар бир миллатнинг мустақиллигига, жамият тараққиётига катта ғов ҳисобланади. 

Экстремизм турли кўринишларда бўлиши мумкин – большевизм, фашизм, диний экстремизм каби турларга бўлинади. Улар ўзларини ғоялари, ҳаракатлари, ташкилотлари, моддий таъминлаш ва ташкилий тузилмалари фаолиятлари комплекси (йигиндиси) дан иборат бўлади. Экстремистик тузилмалар қандай кўринишда бўлишидан қатъий назар, унинг асосий мақсади жангарилик йўли билан ҳокимиятни қўлга олишдир. Ёки сиёсий ҳокимиятга эришиш орқали жамиятни тўла ислом шариати қонун-қоидалари асосида қайта ташкил қилиш ва бошқариш лозим деб ҳисоблайдилар. 

Ислом диний экстремизми ўзининг икки хусусияти билан бошқа экстремистик гуруҳлардан ажралиб туради. Биринчиси, уларнинг ақидаларига кўра, гўё барча ҳозирги  замон исломга эътиқод қиладиган   давлатлардаги мусулмонлар жамоалари исломий тусларини йўқотган бўлиб, жохилия (ислом келиб чиқишидан аввалги араблардаги маънавий бузилиш даври) жамиятларига айланиб қолган деб ҳисоблайди. Бундай ёндошув фаолиятдаги ҳукумат  ва унинг олиб бораётган сиёсатини танқид қилишга асос  қилиб олинади. Иккинчидан, улар гўё, «ҳақиқий» мусулмонлар бўлиб, ўзларини ҳокимиятга келишлари учун барпо қиладиган «исломий тартибни» қарор топтиришнинг ягона йўли кескин ва жангарилик йўли билан агрессив ҳаракат қилиш лозим деб ҳисоблайдилар. 

Аслида эса ислом экстремизми ғояларининг Марказий Осиёга кириб келишидан  кўзланган асосий мақсад – диний қадриятларни қайтадан тиклаш эмас, балки ана шу ғоялардан фақат восита ва ниқоб сифатида фойдаланиш орқали минтақада беқарорликни, диний ва миллатлараро низоларни вужудга келтириш, иқтисодиётни турли йўллар билан (диверсия қилиб) издан чиқариш, иқтисодий инқирозни келтириб чиқариш орқали ҳукуматни кучсизлантириб обруйини тўкишдир.      

Бунда турли оммавий ахборот  воситалари ёрдамида гўё «мамлакатда фуқароларнинг виждон эркинлиги борасидаги ҳуқуқлари бузилмоқда ва диний эътиқод поймол этилмоқда» каби даъволар билан ҳам конституцион ҳукуматга ишончсизликни келтириб чиқаришдир. Шунингдек, мамлакатимиздаги кам сонли диний ташкилотларга ҳужум уюштириб, диний  адоватни кучайтириб, миллатлараро адоватни келтириб чиқариб беқарор вазиятни вужудга келтиришдир. 

Ислом экстремизми  ўзининг шундай ғаразли ҳаракатларида муқаддас Қуръони Карим оятларидан фойдаланиб, исломнинг соф ғояларини жамиятга тадбиқ этиш эмас, балки юртдошларимизнинг эътиборларини чалғитиб ислом омили орқали хокимиятга интилишдан бошқа нарсани кўзламайди. Шу ўринда Президентимиз И. Каримовнинг фикрига эътиборни қаратайлик. «Оқ-қорани, дўст-душманни танийдиган халқимиз дин нимаю сохта ақидалар нималигини, ким пок ниятли художуй инсону, ким мунофиқ, риёкор эканини яхши билади. Таассуфки, баъзан ислом дини ва ислом фундаментализми ҳақида гапирганда бу икки тушунчани бир-бирига аралаштириб юбориш холлари учрамоқда... Муқаддас ислом динини ниқоб қилиб, манфур ишларни амалга ошираётган аллақандай мутаассиб кучлар, табиийки, ер юзидаги барча мусулмонларнинг руҳий олами ва дунёкарашини белгилай олмайди»,- деб қайд этади юртбошимиз. Дарҳақиқат, ислом динининг маърифий-маънавий моҳияти ва мазмунини халқимиз яхши билади. 

3.2. Терроризмнинг моҳияти тўғрисида фикр юритилса, терроризм тушунчаси (лотинча – «terror» - қурқув, даҳшат маъноларини англатади) маълум ёвуз мақсадлар йўлида сиёсий курашнинг жамиятда беқарорлик ўрнатишга ҳамда аҳолида ваҳима ва даҳшат уйғотишга қаратилган жиноий усулдир. Бу консператив руҳдаги ташкилотлар давлатни беқарорлик ҳолатига келтиришда шу усулдан  фойдаланадилар. Терроризмнинг асосий хусусиятларидан бири шуки, у бузғунчилик, қўпорувчилик, қўрқитиш йўли билан ўз ҳукмини ўтказиб, давлатни қулатувчи, ҳокимиятга эришишда парокандаликка олиб келувчи ғоясидан фойдаланиш  билан характерланади. 

Ҳозирги  даврдаги шаклланган ҳалқаро терроризм тушунчасида эса давлатлар, ҳалқаро ташкилотлар, сиёсий партияларни беқарорлаштириш ва ҳалқаро ижтимоий – сиёсий нуфузга эга бўлган алоҳида сиёсий арбобларни қотил қилишга йўналтирилган бузғунчи  сиёсий хусусияти билан характерланади.

Терроризм иқтисодий, сиёсий, диний, ғоявий, миллий, гуруҳий ва индивидуал шаклларда намоён бўлиши мумкин. Таъқиб қилиш, зўравонлик, қўпорувчилик ва қотиллик терроризмнинг ҳар қандай кўриниши учун умумий хусусият бўлиб, у гуманизм, демократия, адолат тамойилилларига зиддир. Шунинг учун терроризм қандай «байроқ» остида амалга оширилмасин, моҳияти инсониятга, жамият тараққиётига, эзгуликка қарши жиноятдир. 

Террорнинг иқтисодий манфаатларини кўзловчи, моддий бойликларни ўзлаштиришни мақсад қилиб олган кўринишларда, рақиб шахсларни жисмоний йўқ қилиш, ўғирлаб кетиш, гаровга олиш, тажовуз билан қўрқитиб ўз ҳукмини ўтказиш ёки рақиблар бойликларини ўзлаштиришда фойдаланади. 

Сиёсий мақсадларни кўзлаган терроризм қадимдан мавжуддир. Масалан, Ўрта асрлар даврида сиёсий террорчилик диний мазмундаги террорчилик билан қўшилиб кетган эди. Чунки, ўша даврларда ҳукмдорлар ҳам диний ҳамда дунёвий ҳокимиятни ўйғунлаштириб бошқарганлар. Исломда Муҳаммад с.а.в вафотидан кейинга тўртта ҳалифадан фақатгина Абу Бакр Сиддиқ ўз ажали билан вафот этган. Қолган ҳалифалар Умар Ибн Хаттоб, Усмон Ибн Аффон ва Али Ибн Абу Толиблар ҳам сиёсий муҳолифлари томонидан террористик йўл билан ўлдирилганлигини кўриш мумкин. 

Ўрта асрларда ҳарбий Европада ҳам муқаддас «Инжил» ғояларига шак келтирганлар «Рим Папаси» томонидан террор қилинган. Ёки XVIII асрларга келиб диний маърифат ўрнига дунёвий билимларнинг жамиятдаги ўрни кўчайиши, дунёвийликка асосланган сиёсат қарор топиши билан сиёсий террор кучайди. Масалан, Галилео Галилей жазоланиши, Жардано Брунонинг ўтда куйдирилиши каби воқеалар жуда кўп марта амалга оширилган. 

ХХ асрга келиб эса сиёсий террорчилик кўринишларидан бўлган большевизм (Собиқ СССР да), фашизм (Гитлер Германияси ва Италияда) давлат сиёсатида намоён бўлди ва бу сиёсат туфайли миллионлаб инсонлар қурбон бўлган ёки ХХ асрдаги Жанубий Африка Республикасида олиб борилган апартеид (камситиш) сиёсати ва АҚШ даги  қоратанли фуқароларга нисбатан олиб борилган, камситилган муносабат давлат сиёсатидаги миллий тазйиқ кўринишидаги террорлар эди. 

Агар жамиятда ҳукмрон миллатнинг манфаатларигина ҳисобга олиниб, қолган барча кичик миллат ва этник гуруҳларни миллий эҳтиёжларини инобатга олинмасдан ўтказиладиган тазйиқ сиёсати миллий терроризмни келтириб чиқаради. Ёки айрим синфлар манфаати ҳисобга олиниб, бошқа синфлар манфаати инкор этилган (масалан,   буржуа ёки пролетариат диктатурасидаги) сиёсат юритилса, у синфий террор кўриниши сифатида намоён бўлади. (Бундай террористик сиёсатга 1930 йиллардаги советлар қатагони мисол бўла олади). 

ХХ аср охири ХXI аср бошларига келиб  террорчилик алоҳида олинган давлат ёки минтақа доирасидан четга чиқиб, ҳалқаро миқёсда  уюшган ташкилот даражасигача кўтарилди. Улар эзгулик ғояларига қарши, мухолиф ғоя сифатида уюшиб инсоният тараққиётига ҳавф солаётган ҳалқаро ташкилотга айланиб улгурди. 

Ҳозирги кунда жаҳонда 500 дан ортиқ ҳалқаро террористик ташкилотлар, марказлар мавжуд, энг даҳшатлиларидан бўлган «Ал-қоида» ҳалқаро террористик ташкилоти томонидан АҚШ, Европа, Яқин Шарқ, Ироқ, Россия, Испания, Туркия ва Ўзбекистон каби давлатларда содир этилган даҳшатли террористик ҳуружлар шуни кўрсатадики, терроризм қандай байроқ кўтариб чиқмасин (динийми, сиёсийми, иқтисодийми, миллийми) қандай ниқоблар билан бўялмасин, унинг реакцион жангари жинояткорона моҳиятини тушуниб олиб, уларнинг ёвуз ниятини очиб ташлаш ҳар бир онгли, ватанпарвар инсоннинг бурчидир.

3.3. Ҳозирги даврда исломда нафақат диний – илоҳий ёки ишонч ва эътиқод мавжуд. Шу билан бирга айрим исломий гуруҳларда диний-сиёсийлашуви содир бўлаётганлиги сабабли ислом динида ҳам ислоҳот қилишга ҳаракатлар қилинмоқда. Бунинг мазмунини тушунмоқ учун ҳозирги даврда исломда 3 асосий оқим мавжудлигини билиш лозим бўлади. Биринчи оқим тарафдорлари (секуляризм) исломнинг сиёсийлашувига қарши бўлган ва давлатдан ажратилганлигини қўллаб- қувватлаб, дин учун аҳлоқ-одоб масалалари билан бирга Оллоҳ томонидан буюрилган амалларни бажариш ҳар бир мусулмоннинг бурчи деб ҳисоблайди. 

Исломдаги иккинчи анъанавий оқим тарафдорлари ҳар қандай янгиликларга қарши бўлиб, ўрта асрларда қарор топган диний тартиб – қоидаларни сақлаган ҳолда сабр-тоқат қилишга чорлайдилар. 

Исломни ислоҳ қилишни мақсад қилиб қўйган учинчи оқим эса «ислом фундаментализми» ҳисобланади. Улар жамиятдаги мавжуд шарт-шароитларга норози бўлиб, ушбу тизимни ўзгартиришни мақсад қилиб, бутун мусулмон жамиятини илк ислом даври ва Қуръон ва Шариат «ахком» ларига амал қилишга қайтишни  мақсад қилиб қўяди. Бунинг учун жамиятда фақатгина Оллоҳ томонидан ўрнатилган шариат қонунларигина амал қилиши лозим деб ҳисоблайдилар.  Жамиятдаги фаолият кўрсатаётган реал қонунлар инкор қилинади. 

Ислом фундаментализмининг сиёсийлашган кўриниши бўлган «Ваҳҳобийлик» ислом диний аҳлоқ-одоб қоидаларидан сиёсий ғояларга ўтишни  тарғиб қилувчи хусусиятга эга бўлганлиги билан ҳарактерланади. Уларнинг қарашича, дин ҳар бир инсоннинг шахсий ишигина эмас, балки жамият қурилишининг ҳам асоси бўлиши лозим. Айнан шу нуқтаи назардан келиб чиқиб ҳокимиятга «ҳақиқий» мусулмонларни кўтариш учун зўравонлик ҳатти-ҳаракатларини олиб бориш  курашига даъват этадилар. 

Ўзбекистонга нисбатан ислом фундаментализми ва экстремизмининг таҳдиди ақидапарастликни ёйиш, шу йўл билан ислоҳотчи дунёвий давлатга ишончини йўқотиш, вужудга келган умумҳалқ бирдамлиги ва ҳамжиҳатлик, миллатлар ва фуқаролараро тотувликка раҳна солишга ҳаракат қилмоқда. Улар ва бошқа диний ақидапарастлик гуруҳларига оид баъзи ғаразли шахслар чет элдан бизга ёт-бегона бўлган ғоялар ва экстремистик оқимларнинг адабиётлари, маблағларини олиб келиб, ислом дини ниқоби остида ҳаракат қилмоқдалар. Ислом экстремизми ва терроризмининг мақсади, моҳияти ҳамда бугунги мустақил Ўзбекистон учун мавжуд таҳдидини Ўзбекистон Республикаси Президенти ўзининг «Ўзбекистон XXI асрга интилмоқда», «Ўзбекистон XXI аср бўсағасида», «Оллоҳ қалбимизда, юрагимизда», «Ватанимизнинг тинчлиги ва ҳавфсизлиги ўз куч-қудратимизга, халқимизнинг ҳамжиҳатлиги ва букилмас иродасига боғлиқ» каби асарлари, шунингдек, (2005 йил январдаги) Россияни «Независимая» газетаси муҳбирига берган интервьюсида ҳамда Олий Мажлиснинг Қонунчилик палатаси ва Сенатнинг қўшма мажлисидаги «Бизнинг бош мақсадимиз – жамиятни демократлаштириш ва янгилаш, мамлакатни модернизация ва ислоҳ этишдир» номли маърўзасини 4-қисмида ҳам алоҳида таъкидлаб айтдики, «ислом динини сиёсатга айлантираётган, ёвузлик мафкурасини яратаётган экстремистик марказларнинг, биринчи навбатда ёшлар онгини заҳарлаб, улардан террорчилар тайёрлаб мусулмон оламида ҳалифалик давлати тузишдек хомҳаёлларни амалга оширишга уринаётган қабиҳ кучларнинг илдизини қирқиб ташлаш керак» деб вазифа қўйди. 

Юртбошимиз яна шу маърўзасида алоҳида таъкидладики, ҳалқаро терроризмни ота-боболаримиздан қолган муқаддас ислом дини билан боғлашдек ҳавфли ният ва уринишларни кескин қоралаймиз. Булар «Ал-қоида», «Хизбут тахрир» каби ашаддий экстремистик ташкилотлардир. Бугун бағри кенг, маърифатли исломни ниқоб қилиб олиб, ислом дини обрўйини тушуришга қарши курашмок ҳар бир мусулмон, нияти пок кишининг бурчи эканлигини белгилаб берди. 

Диний экстремизм ва терроризмнинг жамият барқарорлигига солаётган таҳдидини ва мафкуравий тажовузини тўлароқ тушуниб олмоқ учун уларнинг шаклланиш тарихига, ғоявий асосларига, Ўзбекистонга кириб келиш жараёнига, олиб борган ваҳшийлик фаолиятига қисқагина  эътибор бериш даркор. Буни қўйидаги мисолларда кўриш мумкин. 

1930 йилларда ҳалқаро «миллатлар бирлиги» ташкилоти мавжуд бўлган. Унинг низомида террористик ҳаракатлар тақиқланган эди. Кейинчалик бу унутилган. 1972 йиллардан бошлаб террористик ҳаракатларга жаҳон ҳамжамияти эътибори яна қайтадан қаратила бошланди ва бу борада айрим ҳуқуқий асослар қабул қилинди. 

Масалан, Мисрда «Биродар мусулмонлар» номли диний экстремистик ташкилот фаолият кўрсата бошлади. Бу ташкилот фаолияти Мисрдаги содир бўлган революциядан кейин Жамолиддин Носир томонидан тақиқланган. Улар бунга жавобан Ж.Носирга нисбатан суиқасд қилишган. У ерда 1972 йилга келиб «Ал-жиход» ташкилоти тузилади ва улар ҳам зўравонликни тарғиб этувчи ташкилотга айланади. Уларнинг фикрича жиҳодда ўз қараши ва динини бирдан бир тўғри йўл деб ҳисоблаб, жамиятдаги мавжуд тизимга қарши, ҳокимиятни қўлга олиш учун курашни мақсад қилиб қўяди. Бунда фанатизм (мутаассиблик) йўлига ўтиб олганлиги билан ҳарактерлидир.  

Ҳасан ал-Банной асос солган «Ихванин муслимин» (Биродар мусулмонлар) номли экстремистик ташкилоти давлатга қарши бўзғунчилик билан шуғулланган. Бунда жиҳод нима-ю, нима учун жиҳод қилиш кераклигини асослашга ўринади. Улар айрим сиёсий арбобларни, индивудиал йўқ қилишга ўргатади. Бу ташкилотнинг вахшийларча фаолияти натижасида Жазоирда 70000 га яқин аҳоли қурбон бўлган. 

1970 йиллардан бошлаб террористик ишларни алоҳида арбобларни йўқ қилишгина эмас, балки кўпроқ одамлар йиғиладиган жойларда амалга ошириш орқали, шу ташкилотни кенгроқ ташвиқот қилишни мақсад қилиб қўяди. 

Ҳозирги вақтда дунёда 500 га яқин экстремистик, террористик ташкилотлар мавжуд бўлиб, улардан 100 га яқини қуролланган ташкилотлардир. Масалан: «Ал-қоида», «Хизбуллох», «Хамаз», «Абу Саид», «Толибон», «Жамоати исломий», «Ўзбекистон ислом ҳаракати», «Ҳизбут таҳрир» кабилардир. Ҳозирги вақтда экстремистик ташкилотларнинг ихтиёрида 45 миллиард долларга эга бўлган маблағи ва 400 га яқин компаниялари мавжудлиги адабиётларда қайд этилади. 

Ҳозирги вақтда жаҳонда экстремистик, террористик ташкилотларнинг 3 та географик ўчоғи ёки маркази мавжуд: 

1-марказ, Шимолий Африка: Миср, Жазоир, Суданда «Мусулмон биродарлари» ташкилоти 1928 йилдан бўён фаолият кўрсатмоқда. 

2- марказ Яқин Шарқ: Фаластин, Ироқ, Ливан бўлиб, у ерда асосан «Ҳизбуллоқ» фаолият олиб боради. Бу ташкилот ҳозиргача 800 га яқин террористик жиноятларни амалга оширган. Фаластинда «Ҳамаз» ташкилоти фаолият кўрсатади. Улар асосан, «Камикадзе» (ўз-ўзини қурбон қилиш) усулида кураш олиб боради. 

3-географик марказни Жанубий Шарқий ўчоқ деб атаса бўлади. Покистон жанубида «Ал-қоида», «Туркистон ислом ҳаракати», «Толибон кучлари» бор. Хиндистондаги Кашмир вилоятида «Табло» жамияти бўлиб, улар Индонезия, Филиппинда ҳам фаолият олиб боради. 

Шундай қилиб, диний экстремистик ва терррористик фаолиятлар амалда 3 та усулда олиб борилиши кузатилади:

1-усул: Диний ташкилот бўлган мачитларга ёрдам кўринишида бўлса; 

2- йўналиш диний структура (ташкилот) лар тузилиши орқали амалга оширилади. Масалан: 1990 йилларда Ўзбекистонда «Тавба», «Адолат», «Ислом лашкарлари», «Туркистон ислом ташкилоти» «Акромийлар» «Нурчилар» каби ташкилотларни тузишган. 

3- иш услубида давлат томонидан кам эътибор берадиган жойларда ўзларини назоратини ўрнатиш ёки кучайтириш орқали фаолият олиб боради. Масалан: Филиппинда, Тожикистонда, Чеченистонда, Афғонистон каби жойларда ўзларининг таъсирига олишган эди. 

3.4. Диний экстремизм ва терроризмнинг жаҳон ҳамжамияти ва алоҳида давлатларга солаётган таҳдиди бўйича айрим рақамларга эътиборингизни қаратадиган бўлсак, 1970-2004 йилларда жаҳонда 6000 дан ортиқ террористик ҳаракатлар содир бўлган. Уларда 20000 дан ортиқ кишилар қурбон бўлган. Ҳозирги даврда айниқса «Ҳизбут таҳрир» ташкилоти зулм-зўравонликни кучайтириб бормоқда. Бунга мисол Россиянинг  Беслан шаҳридаги террористик ҳаракатида 331 киши ўлдирилди, шундан 151 таси  ёш болалар эди. Ёки ўз-ўзини ўлдириш йўли билан 2000 йилнинг ўзида Россияда 80 дан ортиқ киши ҳалок бўлганлигини кўриш мумкин. 

Ўзбекистонимиз мисолида айтадиган бўлсак, бу оқимлар 1970 йилларнинг бошларида мамлакатимизга кириб келиб ҳозиргача улар амалга оширган терроризм қурбонлари 250 дан ортиқ кишини ташкил қилади. Ўзбекистонда ҳам 1970 йилларни оҳирларида араб мамлакатарларидан (Иордания) келиб ўқиётган талабалар яширинча фаолият олиб борган. 1980 йилларга келиб Раҳматулло Аллома деган шахс Андижонда экстремистик ташкилот тузади. Умуман мустақиллик қўлга киритилгандан кейин турли диний экстремистик ташкилотлари тузилган бўлсада, улар ҳеч қачон оммавий тус ололмади, халқимиз уларга эргашмади. Натижада улар Тохир Йўлдошев, Жума Намонгонийлар раҳбарлигида Тожикистон ва Афғонистонга чиқиб кетиб, «Ўзбекистон исломий ҳаракати» номи билан фаолият кўрсатган. Ҳозир улар ўзларини «Туркистон ислом ҳаракати» деб номлади. Айнан шу ташкилот Ўзбекистонда бир неча марта қўпорувчилик ишларини амалга оширди. 

Экстремистик ҳаракат бўлган «Ҳизбут таҳрир» - анча усталик ва фирибгарлик билан фақат ғоявий кураш олиб борамиз деб, ёшлар онгини заҳарлайди. Уларнинг иш фаолияти 3 босқичдан иборатдир. 

1-босқич  - исломий маданиятни шакллантириш;

2-босқич  - бутун халқни исломлаштириш;

3-босқич – инқилоб қилиб давлат тўнтиришини амалга ошириш. 

Бунда ҳам куч ишлатиш, зўравонлик қилиб, портлатишни амалга оширишни кўзда тутади ва бу жараённи ниҳоятда яширинча сақлайди. Улар Россияда, Германияда ҳам террористик ташкилот  деб тан олинган. Буни шунда кўриш мумкинки, Россияда аёл киши «Ҳизбут таҳрир» га аъзо бўлиб, уни чуқур ўрганиб, «200 дней жихада» номли мақоласини матбуотда  эълон қилган. Унда «Ҳизбут таҳрир»нинг маккорона моҳиятини очиб берган ва унинг терроризмга тайёрлайдиган экстремистик ташкилотлар эканлигини исботлаган.   

Экстремистик ташкилот бўлган «Ҳизбут таҳрир» ни бошқарув маркази Британиянинг пойтахти Лондонда жойлашган. Экстремистик ва террористик ташкилотларни айрим давлатлар молиялаштиради. Масалан: Бен Ладен ташкилотини ҳам мустаҳкамлашда айрим давлатлар ёрдами бўлганлиги адабиётларда қайд этилади. 

Ҳалқаро экстремистик гуруҳлари наркобизнес бозори билан ҳам ҳамкорлик қилади. Масалан: Афғонистонда ҳар йили 4-5 минг тонна опиум ишлаб чиқарилади, ундан тушган маблағ ҳам экстремист – террористларга ҳизмат қилади. Умуман олганда, экстремизм ва терроризм бир-бири билан беовосита боғлиқ бўлиб, экстремизм бўлмаса, терроризм ҳам бўлмайди. Экстремизмдан ўсиб, терроризм шаклланади. Уларга қўйидагича таъриф бериш мумкин: 

Терроризм – сиёсий курашнинг жамиятда беқарорлик ўрнатишга ҳамда аҳолида ваҳима ва даҳшат ўйғотишга қаратилган усулдир. Бу конспиратив руҳдаги ташкилотлар давлатни беқарорлик ҳолатига келтиришда фойдаланадилар.     

Экстремизм тушунчаси, одатда, сиёсатдаги кескин чоралар ва ғояларга мойилликни билдиради. Экстремизмнинг асосий хусусияти – жамиятда қабул қилинган қадриятлар ва меъёрларга зидлигидир. 

Халқаро терроризм – давлатлар, халқаро ташкилотлар, сиёсий партияларни беқарорлаштириш ва халқаро ижтимоий-сиёсий нуфузга эга бўлган алоҳида сиёсий арбобларни қотил килишга йўналтирилган бузғунчи сиёсий ҳаракатлардир. 

Марказий Осиёда, шу жумладан Ўзбекистонда фаолият кўрсатишга ўринаётган экстремизм 1970 йилларда бошланиб, ҳозиргача 5 та босқични босиб ўтган. 

1-босқич – 1970-85 йиллар бўлиб, 1956 йилда Собиқ Шўролар хукумати айрим араб давлатлари билан алоқа қилади ва шу доирада Ливан давлати муфтиси Москвага келади ва И. Бухорий қабрини зиёрат қилишни сўрайди ва шу йўл билан совет даврида ислом динига муносабатни аниқлаб кетади. 

1985-89 йилларда 2-босқичда Ўзбекистонга ташқаридан диний мавзудаги адабиётлар кириб кела бошлади. Уни четдан ўқиш учун  келган талабалар ёки ўқитувчилар орқали амалга оширилиб, шу сабабли исломга эътиқод қилувчилар орасида айрим ихтилофлар,  ҳар хил оқимлар  келиб чиқади ва улар мачитларда ҳам турли мазмундаги ғояларни тарғиб  қила бошлайди. 

3-босқич 1989-93 йилларда мустақиллик муносабати билан Ўзбекистонда динга катта эркинлик бериб юборилади. Ўзбекистондаги мачитлар 5000 тадан ошиб кетади ва бундан фойдаланиб Фарғона водийсида «Адолат», «Ислом ўйғониш партияси», «Нурчилар» каби гуруҳлар келиб чиқиб, давлатга қарши очиқчасига сиёсий талаблар қўя бошлади. 

4-босқич 1993-99 йилларда диний экстремистлар маҳфий фаолиятга ўтди ва улар кўпрок ёшларни жалб қила бошлашди. Асосан дунёвий ва диний билимга эга бўлмаган ёшларни кўпроқ қамраб олди. 1996 йилда Жума Намонгоний раҳбарлигида «Ўзбекистон исломий ҳаракат» ни ташкил қилади. Улар олдин Тожикистон ва Афғонистонга ўтиб, Усама Бин Ладен билан бирлашди.

5-босқич 1999 йилдан кейинги босқичдаги экстремизм бир мунча аёллар фаолиятига эътиборни кучайтириб, шу йўл орқали аёллар ўзларини ўзлари портлатиш даражасигача олиб келди. «Ҳизбут таҳрир»нинг «Онг» деган журналида шу жамоа аъзоларини шахид даражасигача чиқаради, яъни ўзини ўзи ўлдришгача олиб боради. Ислом олимлари эса «Ҳизбут таҳрир» ни исломга зид бўлган ғоядир деб тан олишган.

3.5. Диний  экстремизм ва терроризм нопок ва ғаразли мақсадларни кўзда тутиб жамият барқарорлигига таҳдид солаётган экан, унга қарши курашда қандай вазифалар ва усуллардан фойдаланиш лозим бўлади? 

Биринчидан, барча мусулмон мамлакатларида диний экстремизм ва терроризмга қарши кураш усули бутун халқ ва бошқа мамлакатлар билан бирга Президентимиз Олий Мажлис Қонунчилик палатаси ва Сенатнинг қўшма мажлисида қайд қилганидек, биринчи навбатда ёшлар онгини заҳарлаётган, улардан террорчилар тайёрлаётган, мусулмон оламида халифалик давлати тузишдек хомҳаёлларни амалга оширишга уринаётган қабиҳ кучларнинг илдизини қирқиб ташлаш керак. Бунинг учун экстремизмни муқаддас, маърифатли, бағри кенг ислом дини билан боғлашдек ҳавфли уринишларига, исломни обрўйини тушуришга қарши кенг кўламда кураш олиб бормоқ керак. 

Иккинчидан, уларга қарши ички ва ташқи жабҳаларда кенг кўламли кураш олиб бориш зарур. Ички жабҳада энг аввало, янги иш жойларини яратиб, ёшларни иш билан таъминлаш ва уларни давлат ва жамоатчилик томонидан иқтисодий жиҳатдан қўллаб-қувватлаш, сиёсий соҳада мамлакатимизда амалга оширилаётган кўппартияликка кенг йўл очиб бериш орқали экстремизм ва терроризмни қабиҳ ниятларини фош қилиб бориш зарур.  Ташқи жиҳатдан ҳалқаро семинар, конференциялар ташкил қилиш, ҳалқаро битимлар асосида кучларни бирлаштириш лозим бўлади. 

Учинчидан, соғлом  қадриятлар ва адолат бўлмаган жойда ғоявий бўшлиқ содир бўлади. Шу бўшлиқни тўлдириш учун носоғлом бизга ёт ва зарарли бегона ғоялар кириб келади ва улар «мафкуравий тузоқ» қўйишга ҳаракат қилади. Бу борада Президентимиз И. Каримов алоҳида қайд этганларидек, «Биз ҳалқаро муносабатларни мафкуралаштиришга бўлган ҳар қандай ўринишга қатъиян қаршимиз». Шуни ҳисобга олиб, бизнинг бугунги кундаги вазифамиз ўзбек халқининг тарихий ва миллий қадриятлари асосида шаклланган миллий истиқлол ғояси ва мафкурасини ёшларимиз онги ва қалбига таълим ва тарбиявий усуллар билан сингдириб бориш мамлакатимиздаги узоқни кўзлаган муҳим стратегик вазифадир. 

Тўртинчидан, терроризмга қарши курашни ҳалқаро миқёсда ҳуқуқий асосларини яратиш бу борада АҚШда 40 га яқин қонунлар қабул қилинган. Ўзбекистонда ҳам бу борада махсус қонунлар мавжуд бўлса-да, уларни янада бойитиш, такомилаштириш ҳамда ҳалқаро даражада ўйғунлаштириш давримиз талабидир. 

Бешинчидан, терроризмга қарши курашда маънавий-маърифий усуллардан кенг фойдаланиш зарур. Бу усулнинг иккита компоненти (йўли) мавжуд бўлиб, биринчиси ўқув муассасаларида дунёвийлик илми бериб тарбиялаш бўлса, иккинчи йўли, ислом динининг муқаддас манбалари Қуръони Карим ва Ҳадислардан кенгроқ фойдаланиш асосида ислом динини маърифий моҳиятини ахлоқшунослик ва бошқа ижтимоий фанларни ўқитиш орқали тушунтириб бориш, бу борада Президентимиз Олий Мажлиснинг қўшма йиғилишида таъкидлаганидек: «бор куч ва салоҳиятни сафарбар этган ҳолда маърифатли, бағри кенг ислом динига мусулмончиликни ниқоб қилиб унинг устидан ҳукмронлик қилишга ўринаётган жангари, мутаассиб кучларга қарши курашишда ёрдам бериш даркор». Бу дин уламоларидан ҳам фойдаланиб, террор исломда йўқлигини, ислом маърифат ва маънавиятни шакллантирувчи дин эканлигини халқимизга тушунтириш йўли яхши самара беради. 

Зеро, биз фарзандларимизни Президентимиз айтганидек, исломдаги Имом Бухорийлар, нақшбандийлар, яссавийлар, термизийлар таълимоти асосида тарбияласак, уларни турли ислом ниқоби остидаги ғаразли гуруҳлар билан буюк аждодларимиз амал қилган ва бизларга мерос бўлган мусаффо, маърифатли ислом билан экстремизм фарқини ажрата оладиган даражада ёшларимизни билимли қилишимиз зарур бўлади. 

Олтинчидан, террорчиликка қарши курашда ҳалқаро ҳамкорлик йўли бўлиб, унда давлатлараро шартномалар, минтақавий ва жаҳон давлатлари ҳамкорлиги каби ҳалқаро глобал (кенг) усуллардан фойдаланиш лозим. Бу борада Олий Мажлис Қонунчилик палатаси ва Сенатининг қўшма йиғилишида Президентимиз маърўзасида таъкидлаганидек, Марказий Осиё ҳамкорлик ташкилоти, Шанхай ҳамкорлик ташкилоти, МДХ каби ташкилотлар билан ҳамкорликда фаол иш олиб борилса минтақада ҳавфсизлик, тинчлик ва барқарор ривожланишнинг муҳим имконият яратилади. 

Еттинчидан, антитеррористик курашнинг самарали усулларидан бири террористик ташкилотларни молиялаштираётган маблағ билан таъминлаётган айрим давлат, ҳалқаро ва жаҳон банкларидаги ҳисоб рақамларни ёпиб қўйиш антитеррор курашнинг самарали усулларидан ҳисобланади. Президентимиз  Ислом  Каримов  2006 йил  24-25  январ кунлари  Россиянинг  Санк-Петербург  шаҳрида бўлиб ўтган, Евроосиё  иқтисодий  ҳамжамияти  мамлакатлари  раҳбарининг  иштирок  этган  самметда таъкидлаб  ўтганидек, бугунги  кунда,-дунёдаги  вазият  шу  қадар шиддат  билан ўзгариб бормоқдаки, бундай  шароитда  бамаслаҳат  иш  юритилмаса, дунёдаги  тинчлик  ва барқарорлик  ҳавф  остида  қолиши  ҳеч  гап  эмас. Юртбошимиз,-«Мана  шундай  шароитда ўз  ғаразли мақсадлари  йўлида  фойдаланмоқчи бўлаётган  айрим  ёвуз  кучлар  экстремистик  ташкилотларни фитна  қуроллари  сифатида   ишга  солишдан   ҳам қайтмаётир»деб бежизга  таъкидламаган  эдилар. 

Шундай қилиб, бугунги даврда ким бўлишимиз ва қандай мавқега эга бўлишимиздан қатъий назар, ҳар биримизнинг вазифамиз экстремизм ва терроризмнинг қабиҳ ва ғаразли жинояткорона мақсад ва моҳиятини ёшларимиз ва бутун халқимиз орасида тинимсиз фош қилиш асосида огоҳликка чақиришдан иборатдир. 

Мавзу юзасидан назорат саволлари:

1. Экстремизмнинг мазмуни нимадан иборат? 

2. Экстремизмнинг келиб чиқишини сабаблари нимада ва қандай шаклларда  намоён бўлади? 

3. Ислом диний экстремизми бошқа экстремистик гуруҳлардан қайси ҳарактерли хусусиятлари  билан фарқ қилади? 

4. Терроризмнинг моҳияти-мақсади нимани кўзда тутади? 

5.  Терроризм қандай шаклларда намоён бўлади? 

6. Ҳалқаро терроризм тушунчаси ўзида нимани акс эттиради? 

7. Диний экстремизм ва терроризмнинг асосий географик ўчоқлари қаерда ҳамда молиявий манбаларини қандай тушунасиз? 

8. Диний экстремизм ва терроризм алоҳида олинган давлатлар ва мамлакатлар ривожига қандай таҳдид солмоқда? 

9. Президент И. Каримов Ўзбекистон Олий Мажлис палаталари қўшма йиғилишида терроризмга қарши курашда қандай вазифаларни қўйди? 

10. Терроризмга қарши курашда қандай маънавий-маърифий усуллардан фойдаланишни мақсадга мувофиқ деб ҳисоблайсиз?        

11. Терроризмга қарши курашда ҳалқаро ҳамкорлик деганда нима кўзда тутилади? 

4-мавзу: Марказий Осиёдаги барқарорлик ва ҳавфсизликка таҳдид солаётган диний экстремистик ва террористик ташкилотлар. (2 соат)
Режа:

1. Жамият ривожланишининг ўтиш даврида маънавий – маърифий ишларнинг устувор йўналишлари. 

2. Диний экстремизм ва терроризмнинг Марказий Осиё минтақасидаги номоён бўлишининг ўзига хос хусусиятлари. Диний экстремистик ҳаракатларнинг Марказий Осиё, хусусан, Ўзбекистондаги ғаразли мақсад ва интилишлари. 

3. Марказий Осиёда фаолият юритишга интилаётган диний экстремистик ташкилотлар. («Ҳизбут таҳрир», Ўзбекистон ислом ҳаракати, «Нурчилар» ва бошқ.).  «Ҳалифалик» тушунчаси. 

4. Ёшлар ва хотин-қизлар орасида экстремистик ғояларни тарқатишга ўринишнинг асосий сабаблари. «Шаҳид» тушунчаси. 

5. «Жаҳолатга қарши маърифат» ғоясининг мазмун-моҳияти  ҳамда диний экстремизм ва терроризмнинг олдини олишдаги аҳамияти. 

Адабиётлар:

3,4,7,10,13,14,15,16,17,18,19,20,21,23,24,27,31,

35,36,38,39,44,48,50,51,52,53.

Мавзуга оид таянч иборалар:

Марказий Осиё, маънавий-маърифий ишлар, устувор йўналишлар, диний-экстремистик ҳаракат, «Ҳизбут таҳрир», «Ал исломий», ақидапарастлик, «Акромийлар», «Нурчилар», Ўзбекистон исломий ҳаракати,  Туркистон исломий ҳаракати, ваҳҳобийлик, мусулмон биродарлар уюшмаси, Ҳалифалик давлати, «Жиҳод», «Шаҳид», жамоат, жаннат, «Жаҳолатга қарши маърифат ғояси», «Толерантлик» муҳити, диний бағрикенглик муҳити, диний ташкилотлар, диний ўқув юртлари, миссионерлик (прозелитизм), «хорижийлар», «низорийлар»,   террорчи камикадзе, тардиционализм, реформизим, фундамертализм, мутаасиблик ( фанатизм).

4.1. Маълумки XX аср оҳири XXI аср бошларида Марказий Осиё мамлакатлари мустақилликни қўлга киритгач, иқтисодий, сиёсий ва ижтимоий-маънавий жабҳаларда содир бўлган ўзгаришлар, жамият маънавий ҳаётининг бир қисми бўлган диний муносабатларда ҳам ўз аксини топди. Одатда, ҳамиша ҳам диний фаолликнинг ошиши кишилик жамияти тарихининг ўтиш ва бурилиши даврларига тўғри келади. Айнан шу даврда аввалги ижтимоий – иқтисодий, сиёсий тузилмалар бузилиб, янгилари тикланётган бўлади. Марказий Осиё минтақаси ва унинг таркибий қисми бўлган Ўзбекистон Республикаси айнан шундай ўтиш даврини ўз бошидан кечираётганлигини инобатга олмоқ лозим. 

Ҳар қандай эътиқод, шу жумладан диний эътиқод ҳам инсон маънавиятининг таркибий қисмидир. Эътиқодсизлик инсон учун оғир дард бўлиб, одам ўзлигини йўқотади, унда нур ўрнини зулмат қоплаб инсон руҳияти ўз яҳлитлигини қўлдан бой бера бошлайди. Айнан халқимиз тарихидаги шўролар жамияти даврида шахсга сиғиниш, террор ва қатағончилик, турғунлик давридаги ижтимоий ёлғон ва сохта муҳит маънавиятимиз тараққиётига салбий таъсир кўрсатди. Меҳнатга ҳақ тўлашдаги адолатсизлик, боқимандалик кайфияти, шунингдек жамиятда маънавий маданиятга курашчан партиявийлик, синфийлик, вулгаратеизм нуқтаи назаридан ёндошиш совет даврида миллий маданият ва маънавиятнинг бир томонлама ривожига сабаб бўлди. Бундай муҳитда аҳлоқсизлик асосида миллий ғурур ва ифтихор топталди. Шу жумладан, исломий диний китобларни нашр қилиш ва фойдаланиш тақиқланди. Бу эса сиёсий лоқайдлик, ижтимоий пассивлик, бепарволик, ҳудодан қўрқмаслик, ислом дини мазмун-моҳиятини билмаслик, умуман эътиқодсизлик асосида кишиларни имондан узоқлашишга олиб келди. 

Шу сабабли бугунги жамият ривожланишининг ўтиш даврида маънавий-маърифий ишларнинг устувор йўналишларидан бири мустақиллигимизни мустаҳкамлаш учун совет давридаги маънавиятимизга салбий таъсир қилган ҳолатлардан қутулиш, миллий ғурур ва миллий ифтихорни қайта тиклаш, ислом диний қадриятларига ҳурмат билан қараш, шўролар давридаги сингдирилган қўрқув тўйғусидан ҳалос қилиш ишларини амалга оширишдан иборат. 

Ҳудди шу маънода бизнинг ҳозирги шароитимизда фақат ислом омили ёки ислом маънавиятигина ўтиш даврида барча ижтимоий эҳтиёжларни қондираолмаслигини ҳисобга олиб, маънавий қадриятларимизни мазмунан мустақиллик талабларига мослаштиришни, ислом диний маънавияти билан илмий асосланган қарашларни уйғунлаштиришни тақазо этади. Бугунги шароитда исломга фақат диний, ақидавий таълимот сифатида эмас, балки жамиятимиз тараққиётининг йирик маънавий омилларидан бири сифатида ҳам қарамоқ лозим. Бундай мақсадларга эришиш жараёни Президент И. Каримов асарларида ҳар томонлама йўл-йўриқ сифатида кўрсатиб берилган. 

Олий Мажлис иккинчи чақириқ еттинчи сессиясидаги «Биз учун халқимиз, Ватанимиз манфаатларидан улуғ мақсад йўқ» номли маърузасида: «Агар мендан сўраса, мен аввало дину диёнатимизни, унинг софлигини асрашимиз зарур деб айтган бўлардим» .. Кимга қандай туюлмасин, бугун динимизнинг асл моҳиятини асраш, унинг маъно-мазмунини нақадар пок, эзгу эканини дин биз учун асрлар давомида ўзлигимизни, миллатимиз, наслимизнинг энг яхши қадриятларини сақлаб қолишда буюк ҳаётбахш куч бўлиб келаётганлигини такрор ва такрор таъкидлашимиз, бу ҳақиқатни одамларнинг онгига сингдириш, .. . Айнан шунинг учун бугун биз яна дину диёнатимизнинг ҳимояси йўлида қатъий туришимиз, ... Эй ватандошлар, биродарлар, динимизни, иймонимизни асрайлик», - деб баланд овоз билан айтишимиз кераклигини юртбошимиз ўқтиради. 

Президент И. Каримов Россиянинг «Независимая» газетасига берган интервьюсида, шунингдек Олий Мажлиснинг Қонунчилик палатаси ва Сенатнинг қўшма мажлисидаги «Бизнинг бош мақсадимиз – жамиятни демократлаштириш ва янгилаш, мамлакатни модернизация ва ислоҳ этишдир» номли маърўзасида ҳам шуни алоҳида таъкидладики, «Ҳалқаро терроризмни ота-боболаримиздан қолган муқаддас ислом дини билан боғлашдек ҳавфли ният ва ўринишларни кескин қоралаймиз. Булар «Ал-қоида», «Ҳизбут таҳрир» каби ашаддий экстремистик ташкилотдир. Бугун бағрикенг, маърифатли исломни ниқоб қилиб олиб, ислом динини обрўйини тушираётганларга қарши курашмоқ керак», - деб олдимизга вазифа қўйди. 

Юртбошимизнинг бу фикрлари мустақиллик йилларида маънавиятимизнинг таркибларидан бўлган ислом қадриятларини тиклашга оид ишлар кўламини ва аҳамиятини кўрсатиб турибди. Шу асосда халқимиз ўзлари учун муқаддас бўлган маънавий ва диний эҳтиёжларини янада тўлароқ қондириш имкониятига эга бўлди. Ҳалқимиз табиатига ёт бўлган экстремизм, терроризм ва ақидапарстликнинг зарарли таъсирларидан бутунлай халос қилмоқ учун И.Каримов таъкидлаганидек, «.. ислом динини сиёсатга айлантираётган, ёвузлик ва террорчилик мафкурасини яратаётган кўплаб радикал ва экстремистик марказларнинг, биринчи навбатда, ёшлар онгини заҳарлаб, зомбига айлантириб, улардан террорчилар тайёрлаш бўйича конвейер ташкил этаётган, халифалик тузишдек турли хомҳаёлларни амалга оширишга ўринаётган кабиҳ кучларнинг илдизини қирқиб ташлаш керак». Умуман олганда «Биз учун маънавият соҳасида ҳам энг асосий, энг муҳим устувор мақсад, тенгсиз  олий неъмат – мустақилликни бундан буён ҳам асраб-авайлаш, ҳимоя қилиш ва мустаҳкамлаш бўлиб қолаверади». 

Жамиятимиз ривожланишининг ўтиш даврида маънавий-маърифий устувор йўналишлари тўғрисида фикр юритилса, энг аввало маънавият майдонини ташкил қиладиган - Ватан, шахс, миллат, адолат, ҳақиқат, маърифат  ва эътиқод каби тушунчалар маънавиятнинг бош таянчларидан иборатдир. Маънавият ҳақида бахс юритилса, унинг ўзагини шахс тушунчаси ташкил қилади. Чунки, маънавий муайян, алоҳида, ҳар бир шахснинг ижобий ҳислатлари мажмуасини ташкил қилади. Шу сабабли бугунги мамлакатимизни ўтиш давридаги маънавий устувор йўналишларидан  бири маънавий етук, баркамол шахсни тарбиялашдир. Ҳар бир шахс муайян макон ёки Ватанда тўғилиб вояга етади ва Ватан инсон камол топадиган, ҳаётига маъно ва мазмун бахш этадиган табаррук масканидир. Шу асосда Ватан тўйғуси шаклланади, Ватан тушунчаси  фалсафий маънода инсоннинг вояга етишида ҳал қилувчи аҳамият касб этадиган табиий ва ижтимоий муҳитдан ташкил топади. 

Шахс маънавий камолотида киндик қони тўкилган заминга меҳр, она табиатга, жонажон Ўзбекистонга муҳаббат, ватанпарвар шахсларни тарбиялаш ўтиш давридаги устувор йўналишлардир. Бундай қадриятни англаш ва авайлаш Ватан тўйғусидир. 

Биз ҳаётга орзу умидлар билан қириб келаётган ёшларимиз қалбига «Сенинг  Ватанинг битта ва ягона – барчамизга азиз, бетакрор мана шу Ўзбекистонда ота-боболарнинг ҳоки ётибди, шу муқаддас замин сени ҳам дунёга келтирган, сен уни обод этишинг, ҳар қандай тажовузкор ғоялардан ҳимоя қилишинг шарт, нафақат сенинг ҳаётинг,  балки сенга умид боғлаб турган ота-онанг, ака-уканг, опа-синглинг, ёш гўдак ва нуроний қариятларимизнинг ҳаёти ҳам шу бурчингни нечоғлик адо этишингга боғлиқ, деган тушунчани сингдиришимиз зарурдир. «Ўз ўйингни ўзинг асра» деган шиорнинг маъноси ҳам шундан иборат. 

Юқорида айтилганидек, маънавият миллатни тўлақонли шакллантирувчи, бошқа миллатлардан ажратувчи омилдир. Маънавият инсон қалбида акс этган зиё ёки илоҳий нур деб қарайдиган бўлсак, миллат маънавиятини ҳам қалбида илоҳий нур ва зиё билан суғорилган шу миллатга алоқадор шахслардан ташкил топади. Ўз миллий қадриятлари, тарихи, маданияти, санъати, фани ва бошқа анъана, маросимларидан фаҳрланиш  - бу миллат тўйғусидир. Демак, шахс маънавий етуклигини белгиларидан ўз миллий маънавияти қай даражада руҳига сингдириб олганлигида бўлиб, Ватанга меҳр ҳам шундан келиб чиқади. Бу жараён миллий ўзликни англашга олиб боради.  Дилида Ватан тўйғуси бўлмаган, ўз миллатини севиб, у билан ғурурланмаган инсонда адолат ва ҳақиқат ҳисси бўлмайди. Шу нуқтаи назардан маънавият инсон руҳидаги мавжуд ҳақиқатни англаб етсагина, уни руҳиятига сингдирсагина адолатли инсон бўла олади. 

Демак,маънавиятли инсоннинг энг олий босқичи суфий боболаримиз қайд қилганидек ҳақиқатдир. У борлиқнинг асл моҳиятидир. Шу адолатли ҳақиқатни англаб етишда маърифат, илм-фан муҳим аҳамият касб этади. Жамиятимизни ўтиш давридаги маънавий комол топишидаги устувор йўналишлардан бўлган халқ таълими, илм-фан ривожига катта эътибор берилаётганлигини сабаби ҳам шундадир.

Ҳозирги жамиятимиз ривожланишининг ўтиш давридаги маънавий –маърифий ишларнинг устувор йўналишлардан яна бири мамлакатда тинчлик ва барқарорликни таъминлаш учун қарор топган «толерант» лик (лотинча tolerave - чидамоқ,  багрикенглик маъносида) муҳитини яратиш яъни бошқа динга ва динларга ҳурмат ва бағрикенглик билан муносабатда бўлишни ҳамда турли дин конфециялар вакилларининг ёнма-ён, ўзаро тинч ва дўстона яшашини англатади. Бу борада Президент И. Каримов: «Мусулмонлар ва христианларнинг Ўзбекистон заминида биргаликда ҳамнафас бўлиб яшаши диний – маънавий тотувликнининг нодир тимсоли ва барча дин вакилларига нисбатан бағрикенгликнинг энг яхши намунаси деб ҳисобланишга арзигуликдир», - деб таъкидлайди. Дарҳақиқат тарихда ҳам Ўзбекистонда динлараро низо чиқмаганлиги адабиётларда қайд этилади. Бугун юртимизда диний бағрикенглик, динлараро ўзаро ҳурмат ва бир-бирини тушуниш асосий ҳаётий тамойилга айланди.

Шундай қилиб Ўзбекистон мустақиллиги мамлакатимиз маънавий тараққиётидаги устувор йўналишларни белгилаб олиб, Президентимиз таъкидлаганидек, «Мустақиллигимизнинг дастлабки кунлариданоқ аждодларимиз томонидан кўп асрлар мобайнида яратиб келинган ғоят ўлкан, бебаҳо маънавий ва маданий меросни тиклаш давлат сиёсати даражасига кўтарилган ниҳоятда муҳим вазифа бўлиб қолди». Шу сиёсат асосида динга бўлган муносабат тубдан ўзгариб, собиқ совет давридаги динга атеистик ҳужумкорлик билан ёндашувга барҳам берилди ва том маънодаги виждон эркинлиги таъминланди. Минтақавий қадриятлар қайта тикланиб, Рамазон ва Қурбон Ҳайитлари оммавий равишда байрам сифатида нишонланмоқда. 

Республикада диний-маърифий соҳада катта ишлар амалга оширилиб, юртимиздан етишиб чиққан жаҳон тан олган буюк мутафаккирларнинг юбилейлари ўтказилди. Республикамиз мусулмонлари ҳаж сафарига бориб, муқаддас қадамжоларни зиёрат қилиш имкониятига эга бўлди. Диний ташкилотлар сони ўсиб, диний ўқув юртларининг иши ривожлантирилиб, улар сони иккитадан 13 тагача етказилди. 

Имомларнинг диний маълумот даражаси кескин оширилиб, 1997 йилдаги 4,2 фоиздан 2004 йилда бу кўрсаткич 82,2 фоизга етказилди. Тошкент Ислом давлат университетига асос солинди. Маънавий бойлигимиз ҳисобланмиш ноёб диний, дунёвий ва илмий манбалардан  тизимли равишда ўрганиш йўлга қўйилиши каби кўплаб ишларни амалга оширишда Ўзбекистон Репсубликаси Президенти қатор фармонлари ва Вазирлар Маҳкамасининг Қарорлари қабул қилинганлиги ўтиш даврида маънавиятимиз сарчашмаларидан бири бўлган динимизга эътибор берилаётганлигининг далилидир. Яна шуни ҳам алоҳида таъкидлаш лозимки, динларда миссионерлик (прозелитизм) ҳодисаси ҳам содир бўлиб туради. Миссионерлик тушунчасида муайян бир дин вакилининг бошқа диндагилар жамоаси ёки алоҳида шахслари ичига кириб, ўзини динини мақтаб, унга ундаб тарғиб қилишда ва бошқа динларни камситиш мазмунини беради. Миссионерлик фаолияти Ўзбекистон Республикаси Қонунларида тақиқланади. Бошқача айтганда, ҳар қандай дин ўзининг жамоалари орасида ўз динини қанча мақтаса руҳсат берилади. Фақат бошқа динларга эътиқод қилувчилар орасида ўз динини тарғиб қилишга  қонун йўл қўймайди.

Хулоса қилиб айтганда, бугунги Ўзбекистон Республикасида демократик ҳуқуқий давлат ва адолатли фуқаролик жамияти қурилишига ўтиш даврида ҳамма динларга, ҳусусан, ота-боболаримиз муқаддас ислом динига умуминсоний қадрият сифатида қараб, халқимизнинг умуммаданий тараққиёти жараёнининг таркибий қисми деб ҳисоблаб, юксак умуминсоний фазилатларни шакллантириш ва инсонни тўғри йўлга бошқаришда диний бағрикенглик асосида юксак маънавий камолотга чорловчи маърифатпарвар дин эканлигини тушуниб етиб, уни турли ғаразли ғоялардан ҳимоя қилиб, ундан ҳозирги истиқлол олдимизга қўяётган долзарб ижтимоий, тарбиявий муаммолаларни ҳал қилишда ва ёшларни маънавий-маърифий тарбиясида фойдаланиш устувор йўналишларидан биридир. 

4.2. XX аср оҳири  XXI аср бошларида Марказий Осиё минтақасидаги давлатлар аҳолиси орасида ҳам диний фаолликнинг ўсиши содир бўлди. Бу жараён ислом динига бўлган қизиқишнинг ортиши билан бирга маҳаллий аҳолига ёд бўлган минтақа учун одат бўлмаган диний ғоя ва ҳаракат ҳамда оқимларнинг кириб келишида ҳам ўз ифодасини топган. Жамият маънавий ҳаётининг таркибий қисми бўлган сиёсий жараёнларга ҳам ўз таъсирини кўрсатди. 

Диний экстремизм ва терроризмнинг ғоялари Марказий Осиё  ва унинг таркибий қисми  бўлган Ўзбекистонга кириб келиши ва тарқалиши фавқулодда ёки айнан шу минтақага хос ҳолат деб қараш нотўғри бўлур эди. Бу аслида дунёнинг турли минтақа ва мамлакатларида содир қилинган қабиҳ террористик ҳаракатлар билан, уни ўзаро алоқадор бўлиб, уни глобал (кенг) миқёсдаги ҳалқаро терроризмнинг фаолияти билан бевосита боғлиқ, деб тушуниш лозим. Бундай фаолият кенг қамровга эга бўлган ва ҳалқаро терроризм номини олган «Ал - қоида» ташкилоти атрофида бирлашганлиги ҳамда содир бўлаётганлиги тан олинмоқда.

Ҳар қандай диннинг, шу жумладан, ислом динининг ҳам келиб чиқишидан бошлаб диний эътиқоднинг муҳим масалаларини ечиш ва ҳал қилишда турли қарашлар мавжуд бўлиб келган. Бу ҳолатлар кескин ва қатъий чоралар кўриш асосида диний радикализм пайдо бўлишига олиб келганлиги аниқ. Фикрнинг исботи сифатида исломдаги «Хорижийлар» (VIII аср), «Низорийлар»  (XI аср ), «Ваҳҳобийлар» (XVIII аср) оқимлари вакиллари кескин чоралар кўришда қатъий туришлари билан бошқалардан ажралиб туради. Бугунги кунда «Хорижийлар», «Низорийлар» ислом оламида йўқ бўлиб кетган, борлари ҳам таъсир кучига эга эмас. 

«Ваҳҳобийлик» эса Саудия Арабистонида вужудга келиб, шаклланган бўлса-да, ҳозирги даврда унинг фаолияти Саудияда тақиқланган. Бироқ, ваҳҳобийлик собиқ шўролар ҳудудлари бўлган Чеченистон, Доғистон, Тожикистон ва Ўзбекистонда диний-сиёсий оқим сифатида ислом фундаментализми ғоясини кўтариб, анъанавий ислом урф-одатларига қарши чиқмоқдалар, уларни исломга шак ёки бидъат келтирувчилар деб ҳисоблашмоқдалар. Ўз навбатида, ваҳҳобийлик нафақат анъанавий исломга қарши бўлган, балки ҳокимият учун курашувчи диний-сиёсий оқим сифатида, мустақил давлатлар миллий ҳавфсизлигига таҳдид солувчи ғоя сифатида эътироф этилади.

Радикал диний ғояларнинг Марказий Осиёга, шу жумладан, Ўзбекистонга ҳам тарқалиши 1970 йиллардан бошлаб 5 босқични босиб ўтганлигини кузатиш мумкин.

I-босқич – 1970-1985 йилларни ўз ичига олиб, узоқ давом этган атеистик сиёсатнинг натижаси бўлиб, аҳоли ўртасида динга бўлган муносабатнинг сусайиши каби ҳолатларни айрим уламолар исломга нисбатан қилинган таҳдид деб ҳисоблаб, совет даврида ҳам исломий жамият тузиш, орқали жамиятдаги мавжуд муаммоларни сиёсий ечимини ҳал қилиш мумкин деган хулосага кела бошлаган эдилар. 

Ўзбекистон ҳудудида ислом давлатини барпо этиш мақсадида ўз ортидан халқ оммасини эргаштира оладиган ғоявий раҳнамоларни тайёрлаш, энг аввало Фарғонада яширин диний ўқув юртини шакллантириб, бунда Ўзбекистон Олий ўқув юртларига араб мамлакатларидан келиб ўқийдиган талаба ва аспирантлар имконияларидан фойдаланиш режалаштирилиб, яширинча диннинг жамиятга таъсирини кўчайтириш учун «Мусулмон биродарлари» ибораси билан ёшларга таъсир қила бошлади. Бундан ташқари, диний уламолар орасида ҳам Ханафий мазҳабининг «Ал-Мотуридия» каби муътадил шаклларидаги дунёвий давлатдан диннинг ажралиши ва мусулмонлар ноисломий дунёвий давлатда яшаши мумкин деган ғояларига норозилик сифатида,  1980 йиллардаёқ, очиқдан очиқ фикрлар билдирила бошланган эди. Унинг ўрнига илк ислом давридаги салафийлик (фундаментализм) қонун - қоидаларини асос қилиб  олиш таклиф қилинади.

II – босқич 1985-1989 йиллар бўлиб,  собиқ СССР да қайта қуриш даврида жамиятни демократлаштириш ва ошкоралик шиори эълон қилинишидан фойдаланиб, Покистон, Эрон, Бирлашган Араб Амирликлари, Саудия Арабистони каби мамлакатларнинг экстремистик руҳдаги диний оқимлар томонидан минтақамизга адабиётларни четдан келган талабалар орқали олиб кирилиши натижасида диндорлар орасида миссионерлик ва диний тарғибот кўчая борганлиги кузатилади. 

III – боскич 1989-1993  йилларда Ўзбекистонда динга катта эркинлик берилишдан экстеремистлар фойдаланадилар. Шу йилларда мачитлар сони 5000 та дан ошиб кетди. Бу давр Ўзбекистонда исломий ҳаракатларнинг кўчайиши билан ҳарактерланади. Фарғона водийсида «Адолат уюшмаси», «Ислом лашкарлари», «Ёш жиҳодчилар», «Нурчилар», «Имон»ва «Акромийлар» каби ноқонуний ташкилотлар барпо этиш тўғрисидаги очиқдан очиқ чақириқлар билан давлатга қарши чиқиб, ҳуқуқни муҳофаза қилиш идоралари ўрнини эгаллашга ҳаракат қиладилар ва ислом шариат қонунларини жорий қилишни таклиф қила бошлайдилар. Айнан шу даврда «Ўзбекистон ислом ўйғониш партияси»ни барпо этишга уринишлар содир бўлди. Тожикистон муҳолифатга ёрдам кўрсатишга, яширин мактабларни кенгайтириш, ислом давлатини барпо этиш мақсадида босқичма-босқич исломлаштиришни кўзда тутган 30 – дан ортиқ рақамни ўз ичига олган дастурни яратиб тарқатишга ҳаракат қиладилар. Лекин Ўзбекистон ҳокимияти ҳуқуқни муҳофаза қилиш органларини кескин ҳаракатлари натижасида уларнинг оммавий намойишлари уюштириш, куч ишлатиш каби режалари барбод қилинди. Улар ноилож яширин ҳолатга ўтдилар. 

IV – босқич 1993-1999 йилларда аҳолини маҳфий фаолият асосида исломлаштиришга ўриниш даври ҳисобланади. Улар кўпрок ёшлар ва аёлларни жалб қила бошладилар. Бу жараёнда ҳаётий тажрибаси йўқ, диннинг ҳақиқий моҳиятини тушунмаган радикал ғояларга тезроқ бериладиган ёшларга «Агар шу ташкилотга кирсанг, сен миллат, ислом дини ва инсониятнинг ҳалоскорига айланасан» деган фикрларни онгига сингдира бошладилар. 1994 йилдан бошлаб аёллар ўртасида Наманган, Андижон, Фарғона, Бухоро, Сирдарё вилоятлари ва Тошкент шаҳрида фаолликни оширдилар. Айнан шу йилларда чет давлатларда «Жанговар авангард» сафларини ташкил қилиш учун Ўзбекистон ёшларини жалб қила бошлади. Ҳалқаро террорчилик тузилмалари билан алоқалар ўрнатиб, диний ташкилотларни маблағ билан таъминланишига ҳаракат қилинганлиги билан бу давр ҳарактерлидир. 

V – босқич 1999 йилдан ҳозиргача бўлган даврни ўз ичига олиб, қўпорувчилик – террорчилик фаолиятига ўтиш хусусияти  билан ҳарактерланади. Бу босқичдаги экстремизм ва терроризм бирмунча аёллар фаолиятини кучайтириб, ўзларини ўзлари портлатиб, ўлдириш даражасигача олиб борилди. «Ҳизбут таҳрир» нинг «Онг» номли  журналида ўзини ўзи ўлдирган кишиларни «Шаҳид» даражасигача кўтариб ёзишди. 

«Ҳизбут таҳрир» нинг  террорчилик йўлига ўтганлигининг исботи сифатида қўйидагиларни келтириш мумкин: 

а) 1999 йилнинг 16 февралидаги Ўзбекистон Президентига қарши уюштирилган террорчилик ҳаракатлари;

в) Қўпорувчилик – террорчилик гуруҳларининг қўшни мамлакатлар орқали Тошкент, Сурхондарё вилоятларига киришга ўриниши; 

с) 2004 йил март ва апрель бошларида Тошкент шаҳри ва Бухоро вилоятларида содир этилган террорчилик ҳаракатлари;

д) 2004 йил 30 июлда Тошкент шаҳрида амалга оширилган АҚШ, Исроил элчихоналари ва Ўзбекистон Республикаси Бош прокуратураси биноси ёнидаги террорчилик ҳаракатлари; 

е) «Ҳизбут таҳрир» томонидан радикал диний ғояларни ўз ичига олган варақаларнинг тарқатилиши ва ҳаракатларни фаоллаштиришга чақириқлар каби жинояткорона ишлари орқали кўриш мумкин. 

Бугунги Ўзбекистон шароитида диний экстремизмнинг ғоявий манбалари нималардан иборат? деган табиий савол тўғилади.

Бу саволга ҳозирги исломда  уч асосий секуляризм, традиционализм ва реформезим оқимларини мавжудлигидан келиб чиқиш лозимдир. Секуляризм – исломнинг сиёсийлашувига қарши бўлиб, давлатдан ажралишни қўллаб-қувватловчилардан иборат. 

Традиционалистлар  эса ўрта асрларда қарор топган диний тартиб-қоидаларни сақлаб қолишга чақирувчи, сабр-тоқат асосида иш кўрувчи ва ҳар қандай янгиликларни динга киритишга қарши чиқувчилар оқимидир.

Ислоҳотли реформистлар ҳозирги мавжуд шарт-шароитларга норози бўлиб, ушбу тизимни ўзгартириш тарафдорларидир. Улар ҳам модернизм ва фундаментализм гуруҳларига бўлинади. Ислом ақидаларини бугунги кун воқелигига мослаштириш модернизмга хос хусусиятдир.

Фундаментализм эса, бутун мусулмон жамиятини илк ислом, Қуръон ва шариат «ахком»лари талабларига кўра ўзгартиришни ёқлаб  ҳар қандай янгиликларни исломга киритишга қарши чиқади ва илк ислом даврига қайтишни мақсад қилиб қўяди. Ислом фундаментализми сиёсийлашган оқим бўлиб, «ҳокимийлик» тамойилига, яъни жамиятда фақатгина Оллоҳ томонидан ўрнатилган қонунларгагина амал қилиш лозимлигига содиқ қолишида номоён бўлади. Бошқача айтганда диний қонунлардан бошқа амал қилаётган қонунлар ҳеч қандай кучга эга эмас деб ҳисоблайдилар. Шу асосда дунёвий давлат тизимини инкор этадилар. 

Демак, бугунги Марказий Осиё ва Ўзбекистондаги диний экстремистик ҳаракатларнинг ғоявий манбаи исломда ас – Салафия (қайта яралиш, аждодларга қайтиш) номи билан аталадаган, фундаментализмнинг «Ваҳҳобийлар», ва «Мусулмон биродарлар» деб номланган экстеримистик кўринишларининг ақидаларидир. 

«Ваҳҳобийлик» («Ал-Ваҳҳобия»)  XVIII асрнинг биринчи ярмида суннийликнинг ханбалийлик мазҳаби асосида вужудга келган оқимларидан бири бўлиб, яккахудолик тўғрисидаги қараш асосида Муҳаммад ибн Абд ал – Ваҳҳоб (1703-1787) таълимотининг негизини ташкил қилади. Бу ғояда  Оллоҳ- ягона яратувчи бўлиб, инсонлар фақат унгагина сажда қилишлари лозим. Турли авлиёларга сиғиниб, мусулмонларни бидъатларга йўл қўйилди деб ҳисоблайди. Шу сабабли барча мусулмонларни бирлашишга чақиради. Исломдан чекинган ва кўпхудоликларга жиҳод қилиш ғоясини олга суради. Эътиқод масаласида ўтакетган мутаассиблик (фанатик) ва ўз душманлари билан курашда экстремизга хос хусусиятларни намоён қилади. 

XVIII асрнинг 40 йилларидан бошлаб бу оқим Арабистондаги сиёсий курашга қўшилиб, расмий мафкурага айланади. Диний ахлоқ – одоб қоидаларидан сиёсий ғояларга ўтиш ваҳҳобийликнинг ўзига хос хусусиятларидан биридир. Уларнинг фикрича дин ҳар бир инсон шахсий ишигина эмас, балки жамият қурилишининг асоси ҳам бўлмоги керак. Айнан шу асосда ҳокимият тепасига «Ҳақиқий» мусулмонларни чиқариш учун фаол,  кескин ва ҳатто зўравонлик ҳаракатларини олиб боришга чақирадилар. 

Ваҳҳобийлик ХХ асрнинг 70 йилларида Марказий Осиёга, энг аввало, Андижон, Марғилон, Ўш, Қўқон шаҳарларига кириб келиб миссионерлик фаолиятини авж олдиради. Натижада фундаментализмга хос ғояларга омманинг бир қисми эътиборини қарата олди. 

Ваҳҳобийликда «жиҳод» ғояси ишлаб чиқилган бўлиб, (жиход-зўр бериш, кучланиш, ғазавот қилиш маъносида) динсизларга қарши курашни кўзда тутади. Бунда «Юрак ёки кўнгил жиҳоди», «Тил жиҳоди» яъни ўзидаги ёмон хислатлари ва номаъкул фикрларидан воз кечиш, «Қилич жиҳоди» яъни динсизлар билан қуроллик курашга даъват этилиб, бу курашда қурбон бўлган шаҳидлик даражасини олади  деб ҳисобланади. Умуман олганда, жиҳодчилик исломнинг фундаменталистик оқимлари бўлган «Мусулмон биродарлар», «Ал-Қоида», «Ўзбекистон ислом ҳаракати», «Ҳизбут таҳрир» каби диний экстремистик ташкилотларига хосдир.

 Марказий Осиёдаги диний – экстремистик ҳаракатларнинг ғоявий жиҳатдан таъминлайдиган манбаларидан бири «Мусулмон биродарлар уюшмаси»  (Жамият ва ал-Ихавн ал-Муслимин) ни қарашлари ҳисобланади. Бу ҳам диний – сиёсий ташкилот бўлиб, Мисрда ўқитувчи Шайх Хасан ал-Банна (1906-1949) томонидан 1928 йилда ташкил қилинган.  

Бу оқим тарафдорлари ҳозирги вақтда замонавий мусулмон сиёсий кураш концепциясини асосини ташкил этиб, Шайх ал-Баннанинг фикрича, «Ислом тартиби» сиёсат ва диннинг бирлигини талаб этади. Чунки ислом – бу эътиқод, жамият, масжид, давлат, ердаги ҳаёт ва нариги дунёдаги ҳаётдир.Ислом тарқалган ерларни барча келгиндилардан озод қилиш, мусулмон халқларини Қуръони Карим остида бирлаштириш, бутун жаҳон ислом давлати ҳамда мусулмон миллатлари бирлиги бўлган «федерация» сини ташкил этиш бош сиёсий мақсадидир. 

Бу ташкилотнинг асосий моҳияти, унинг асосчиси бўлган Хасан ал-Баннанинг фикри бўлган: «Оллоҳ – бизнинг илоҳимиз, Пайғамбар – раҳнамомиз, жиҳод - мақсадга эришиш усули, Оллоҳ йўлида ўлим топишлик - бизнинг эзгу орзуимиз» деб айтган шиорида ўз аксини топган. Бир-бири билан кесишган қилич тепасидаги Қуръони Карим тасвири бу ташкилотнинг тимсоли бўлиб, «Услубимиз ўгит, маслаҳат, агар у ёрдам бермаса куч билан йўқотиш» деган ғояга амал қилади. 

Бу ғоя Ўзбекистонга 1970 йилларда араб мамлакатларидан олий ўқув  юртларимизга ўқишга келган талабалар орқали кириб келди. 

Афғонистондаги диний экстремизмнинг «Мусулмон биродарлари» га тақалади. Масалан, Бурхониддин Раббоний, Гулбиддин Хикматёр, Аҳмад шоҳ Маъсуд каби афгон мужохидлари шу уюшманинг тарбиялаган  қадрларидандир. 

«Мусулмон биродарлари» нинг мафкураси асосида ташкил топган «Ҳизб-ут таҳрир» ал-исломия партияси ҳам шу уюшманинг экстремистик – террористик қанотларидан ҳисобланади. Бу партия Ўзбекистонга тинимсиз варақалар тарқатиб, «халифалик» давлатини барпо қилишга чақирмоқда. Бундай хомҳаёлларга баҳо бериб, Ўзбекистон Республикаси Президенти И.Каримов Олий Мажлис Қонунчилик палатаси ва Сенатнинг Қўшма мажлисидаги (2005 йил 28 январ) «Бизнинг бош мақсадимиз – жамиятни демократлаштириш ва янгилаш, мамлакатни модернизация ва ислоҳ этишдир» номли маърўзасида «.. Ислом динини сиёсатга айлантираётган ёвузлик ва террорчилик мафкурасини  яратаётган кўплаб радикал ва экстремистик марказларнинг, биринчи навбатда, ёшлар онгини заҳарлаб, зомбига айлантириб, улардан террорчилар тайёрлаш бўйича конвейер ташкил этаётган, ҳалифалик тузишдек турли хомҳаёлларни амалга оширишга ўринаётган қабиҳ кучларнинг илдизини қирқиб ташлаш керак. Бугун мана шу минбардан туриб яна бир таъкидламоқчиманки: «Биз ҳалқаро терроризмни ота-боболаримиздан қолган муқаддас ислом дини билан боғлашдек ҳавфли ният ва уринишларни кескин қоралаймиз. Бундай оқибати ўйланмаган ва иғвогарона ҳатти-ҳаракатлар биринчи галда «Ал-қоида» ёки «Ҳизб-ут-таҳрир» каби ашаддий экстремистик ҳаракат ва ташкилотларга қўл келади. 

Ўзбекистонда диний экстремизмнинг пайдо бўлиши ва тарқалиш сабаблари тўғрисида фикр юритсак, бунинг иккита омили бўлиб, уларни ички ва ташқи омилларга ажратиш мумкин. Ташқи омиллардан ХХ асрнинг 70-йилларида «ислом омили» нинг умумий кўчайиш тенденцияси, Ғарб мамлакатлари билан собиқ СССР нинг ғоявий қарама-қаршилигида махсус хизматларнинг исломий диний-сиёсий ташкилотлардан фойдаланиш мақсадида мусулмон мамлакатлари билан яқинлашуви, дунёда диний-экстремистик ғояларнинг глобаллашув доирасида ҳалқаро терроризмнинг Ўзбекистонни ўз доирасига тортиши, шунингдек, Афғонистондаги аксилтеррор ҳаракатларнинг Ўзбекистонни қўллаётганлиги, бу эса диний – экстремистик марказларга ёқмаётганлиги, Ўзбекистондаги айрим диний мутаассиб (фанатик) гуруҳларини хориждан ғоявий-моддий жиҳатдан қўллаб – қувватлашнинг, ёки инсон ҳуқуқлари ва эркинликларини ҳимоя қилиш шиори остида айрим экстремистик ташкилотларни сиёсий жиҳатдан рағбатлантирилиши каби омиллар Ўзбекистонда диний – экстремизмнинг пайдо бўлишидаги ташқи сабаблардир.

Ўзбекистонда ислом динини радикаллаштирувчи ички омиллардан ижтимоий-иқтисодий соҳаларда бозор муносабатларига ўтиш жараёнида кам таъминланган қатламларни ҳимояланиш даражаси пастлиги ва жамиятдаги мулкий табақаланиш, ишсизликнинг вужудга келиши, қишлоқ аҳолисининг шаҳарга оқиб келиб, диний – экстремистик гуруҳлар қармоғига илиниши кабилардир. 

Маънавий-аҳлоқий соҳаларда диний – экстремизм тарқалишининг сабабларидан собиқ шўролар даврида атеисик сиёсат, муҳим ислом диний тушунчаларининг мазмунини билмай аралаштириб, моҳиятини тўғри тушунмаслик, ҳаётининг барча соҳаларини тижоратлаштириш, яъни пулга берилиши, аёлнинг жамиятдаги тутган ўрнини камситиш, ёшларнинг «Камолот» каби ташкилотларининг фаолиятини сустлиги кабилар ички омиллардир.

Диний – экстремистик гуруҳларнинг террорчилик ташкилотларга трансформациялашуви (қўшилиб кетиши) яъни жиноий уюшмалар билан бирлашиб кетиши, аслида экстремизмнинг моҳиятида мавжуд бўлиб, кескин чораларга мойиллиги, зўравонлик усулларини кўзда тутиши, экстремизмга қарши курашда баъзан чегарадан чиқиб кетилиш, экстремистлар ўзларининг душмани ҳисоблаган АҚШ иштирокининг минтақада мавжудлиги ёки илгари диний – экстремистик ташкилотларга аъзо бўлгани учун жиноий жавобгарликка тортилганлар озодликка чиққанда ҳам ўз эътиқодларидан қайтмаслиги каби ҳодисалар террор усулига ўтиб кетишдаги  ички сабаблардандир.

Диний–экстремистик гуруҳларнинг терроризмга қўшилиб кетишининг яна бир омилларидан чет эл диний радикал ташкилотлари томонидан молиялаштирилиши, яъни маблағ билан таъминлаши, гиёҳванд моддалар ёки қурол-яроқ олиб ўтишдан тушган маблағлар ҳам жиноий гуруҳлар бирлашиб кетиб, террорчилар билан қўшилиб кетишга (трансформациялашуви)га олиб келади.                                              

4.3. Марказий Осиёда фаолият юритишга ҳаракат қилаётган экстремистик ташкилотлар ўзига хос хусусиятларга эга. Махфий иш кўриш, шахснинг онги ва қалбига ўтакетган диний мутаассиблик (фанатиклик) унсурларини сингдириш миллатлар ва динлараро муносабатларга, миллий ва умуминсоний қадриятларга салбий муросасизликни шакллантириши, диний радикал гуруҳлар раҳбариятининг раҳнамолигига кўр-кўрона бўйсуниш, ўзи кўрсатаётган ҳатти-ҳаракатларнинг ҳақлигига қатъий ишониш каби фаолиятлари орқали жамиятда жорий этилган тартибларга ёт, Конституцияга зид иш олиб бораётган гуруҳ ёки ташкилотларни экстремистик ташкилотлар деб ҳисобламоқ даркор.

Марказий Осиё минтақаси ва Ўзбекистонда пайдо бўлган экстремистик гуруҳларнинг шаклланиш жараёни асосан тўрт босқичдан иборат эканлигини  кузатиш мумкин. 

Биринчи босқичда диний ва дунёвий илми етарли бўлмаган ижтимоий соҳада соддадил кишиларни топиб, жамиятдаги ижтимоий муносабатлардаги айрим  адолатсизликларни кўзда тутиб, жамиятдаги барча муаммоларни ҳал қилишнинг «ягона йўли» «тоза» исломга қайтиш зарурлигини таъсирчан усулда тарғиб қиладиган руҳшунос «ташаббускор гуруҳлар» ни шакллантириш.

Иккинчи босқичда эса ёшлар орасида ўз тарафдорларини ёллаш бўйича синчковлик билан иш олиб борилиб, ёлланганларнинг раҳмдиллик ҳислатларини сусайтириб, ўлдириш ва ўзини ҳам ўлимга тайёрлайди. Бунинг учун уларни жанг бўлаётган жойларга (Чеченистон, Тожикистон, Афғонистон, Ироқ) қатнаштириб,  чиниқтиради.

Учинчи босқичда, кимларнингдир манфаати йўлида хизмат қилишга, яъни чет эл махсус хизматлари учун ёрдам беришга тайёрлаб борилади.

Тўртинчи босқичда «Хуфёна» иқтисодиёт ишларини олиб бораётганлар наркобизнес йўли билан қўшилиб кетиб, буюртма орқали қотиллик, контрабанда ёки ҳокимият ҳодимлари ва ҳуқуқни муҳофаза қилувчи идораларда ўзларига бошпана топиш каби жиноий фаолият билан шуғулланади. 

Ҳозирги кунда Марказий Осиё ҳудудида диний-экстремистик ташкилотларнинг асосий мақсади диний тамойилларга асосланган шариат меъёрларида бошқариладиган ислом давлатини, жаҳон миқёсидаги «Халифалик» давлатини, энг аввало, Фарғона водийсида, кейинчалик эса бутун Ўзбекистон ва Марказий Осиё минтақасида барпо қилишдан иборатдир. «Мусулмон биродарлари» нинг машҳур теологларидан Ҳасан ал – Ашмавийнинг «Оллоҳ ҳокимиятидан бошқа ҳокимият бўлмайди» деган ғояси интилиб, ҳокимиятга қуролли кураш йўли билан ёки  парламент йўли билан эришишни ўз олдиларига мақсад қилиб қўйганлар. 

Бу мақсадни амалга ошириш учун Ўзбекистон ва Марказий Осиёни кенг миқёсда исломлаштиришга эришиш, сиёсий-ижтимоий вазиятни издан чиқариш, динлараро ва миллатлараро муносабатларни кескинлаштириш, чет элдаги диний-экстремистик ташкилотлар билан алоқа ўрнатиб,  молиявий кўмак олиш каби тактик вазифаларни кўзда тутади. 

Ўзбекистондаги диний-экстремистик гуруҳлар варақалар тарқатиш, Интернетда сайтлар очиш, овоз ёзилган тасмалар тарқатиб, уларда Ўзбекистоннинг ижтимоий-иқтисодий ҳолатига туҳматлар қилиш, ишлари учун гуруҳ аъзоларини моддий ва маънавий рағбатлантириш, Ўзбекистонга яқин, қўшни ҳудудларда жангариларни тайёрлаш, Ўзбекистонда гўё дин эркинлиги буғилаётгани баҳонасида ҳалқаро инсон ҳуқуқларини ҳимоя қилиш ташкилотларига мурожаат қилиш, экстремистик ташкилотларда аёллар иштирокини кўпайтириш каби усулларида иш олиб бормоқда. 

Умуман Марказий Осиёда фаол ҳаракат қилаётган Ўзбекистон ҳавфсизлигига таҳдид солаётган диний-экстремистик гуруҳлар асосан «Ўзбекистон ислом ҳаракати» (Ҳозирги номи «Туркистон ислом партияси»), «Ҳизб-ут таҳрир» «Ал Исломия» (Ислом озодлик партияси), «Акромийлар», «Нурчилар», «Жамияти таблиги исломий» каби ташкилотлардир. 

Ўзбекистон ислом ҳаракати ҳозирги вақтда Туркистон ислом партияси деб аталмоқда. Бу ташкилотнинг келиб чиқишида жаҳонда ҳамма соҳаларда бўлганидек, террорчиликда ҳамглобаллик, яъни кенг миқёсдаги ҳалқаро даражага ёйилиши Ўзбекистонни ҳам ўз гирдобига тортди. Бундай ҳалқаро ташкилот «Ал-қоида» бўлиб, собиқ СССР 1980 йилларда Афғонистонга бостириб кирганда, уларга қарши курашганлардан бири ҳисобланади. Бу ташкилот раҳнамоси Усама бин Ладен бўлиб, у 1998 йилда «Ислом Ҳалқаро Фронти» ни ташкил қилади. Унга Мисрдаги «Ал-жамоа ал-исломия» ва «Жиҳод», «Жамоат», «Уламо Покистон», «Жиҳод» (Бангладеш), «Толибон» (Афғонистон ҳаракатларини бирлаштиради) «Ал қоида»  барча ислом мамлакатларида фаолият олиб бормоқда. Шу жумладан, Ўзбекистон ислом ҳаракати ҳам бу ташкилот билан бевосита боғланган бўлиб, унинг бир қисми сифатида тан олинган, жанговар тузилмалари Покистонда жойлашган. 

Ўзбекистон ислом ҳаракати 1996 йилда ташкил топган бўлиб, унга 1990 йилларда Намангандаги «Ислом лашкарлари», «Адолат» уюшмаси, «Ўзбекистон ислом ўйғониш партияси» (Қўқон) кабилар бирлашиб Афғонистон ва Тожикистонга ўтиб, Тожикистон жангларида иштирок этишган. 1999 йилда Кирғизистон орқали (1000 киши) Ўзбекистонга киришга ҳаракат қилади. 

Қисқароқ қилиб айтганда, «Ўзбекистон ислом ҳаракати» жаҳонда террорчилик ҳаракати деб тан олинган. Бу партиянинг дастурида Марказий Осиё ҳудудида «Буюк ислом халифалигини тиклаш» бўлиб, кейинчалик Кавказ, Россиянинг Волгабуйи республикаларини ҳам жалб қилишни кўзда тутади. Асосий мақсади қўпорувчилик, террорчилик, буҳтон ва фитналар тарқатиш, Ўзбекистонда ички сиёсий вазиятни барқарорлаштиришдир. 

«Ўзбекистон ислом ҳаракати» 1992 йилда Намангандан 200-350 тагача қочиб кетганлардан ташкил қилиб, улар аста-секин ҳарбийлашган кучга айланади. Кейин улар Афғонистондаги «Толибон» ва Чеченистондаги урушларга жалб қилинди. 

Бу ташкилотга Ҳожиев Жумабой Аҳмаджонович ёки Жума Намонгоний раҳбарлик қилади (Ҳозир айрим маълумотларга кўра у вафот этган). Улар 5-7 кишидан иборат кичик ячейкаларини тузиб, «жамоат» деб атаган. Тузилма ниҳоятда махфий бўлган, жамоа аъзолари спорт секцияларига қатнашиб, спортчилар орасида ҳам иш олиб боришган. Уларни қуроллардан фойдаланишга ўргатиш, четдан қуролланган кучлар бостириб кирганда уларга ёрдам беришга тайёрлаш, аҳолида Конституциявий тузумга қарши кайфият ўйғотиш, аҳолининг ёшига, жинсига қараб тарғибот усулини олиб борганлар. 

Тожикистон ва Афғонистондаги экстремистик кучлар барбод қилингандан кейин улар янада маҳфийлашиб иш олиб бормоқда. Бу ҳаракатга жалб қилишда номзоднинг ҳарактерли томонлари ўрганилади, уларнининг жиноий ўтмиши, турмушини тайинсизлиги, ишсизлиги, ойлик маошлари камлиги ва ўз вақтида тўланмаслиги  каби сабаблари бор кишилардаги норозиликни келтириб чиқарадиган томонларни ҳисобга олиб жалб қилинади. Кўпроқ масжид ва мадрасаларга эътибор қаратилади. Бунга сабаб четдан масжидларга ёрдам баҳонасида маслаҳатлар, йўл-йўриқлар бериб борилади. Бунга жума номозларидан кейин махсус суҳбатлар олиб бориб, «Ҳақиқий мусулмонлар» ва «Ҳақиқий исломни» ўрганишини таклиф қилишдан бошлайдилар. Кейин 5-7 кишидан ошмаган гуруҳларда маҳфий усулда ўқитилади. Ўқув жараёнида ислом мазмуни билан бирга экстремистик фаолият аста-секин сингдириб борилади. Унда қандай қилиб «жиҳод» қилиш, дунёвий давлатни ағдариб ташлаш, гўё ғайридинлар олиб бораётган мусулмонларга қарши амалга оширган ваҳшийликлари ўргатилиб, мойиллиги сезилганларни пул-маблағ билан таъминлай  бошлайдилар. Кейинги жангарилар тайёрлайдиган лагерларга жўнатилади. Ўзбекистон ислом ҳаракати раҳбари «амир» и Тоҳир Йўлдош ҳисобланади. 

Марказий Осиёда фаолият кўрсатишга интилаётган экстремистик ташкилотлардан «Ҳизб-ут таҳрир ал - исломия» («Ислом озодлик партияси») бўлиб, 1953 йилда шайҳ Тақиаддин Набохоний (1909-1979) томонидан асос солинган. У олдин «Мусулмон биродарлари» экстремистик ташкилотни аъзоси бўлган. 1948 йилда Исроил давлати пайдо бўлгандан кейин яҳудийларга қарши ғояларини тарғиб қила бошлайди ва «Ҳизбут таҳрир» ташкилотини тузади. Бу ташкилотнинг асосий мақсади ҳар қандай миллий давлатдан юқори турувчи, бутун дунёни қамраб олувчи, «Халифалик» шаклидаги Ислом Давлатини қайта тиклашдир. 

Бу ташкилотнинг ғоявий манбаи Набахонийнинг «Ислом Низоми», «Ислом давлати», «Халифалик», «Таҳрирчилар» номли китоблари ва «Ал Ваъй» ёки «Онг» журнали кабилар ҳисобланиб, ўқув қўлланма сифатида ўрганилади. 

Бу ташкилот Иордания, Судан, Малайзиядан ташқари, ҳамма мусулмон мамлакатларида қонунга зид деб тақиқланган. 

Марказий Осиёга 1979 йилларда адабиётлари кириб кела бошлаган «Ҳизбут таҳрир» нинг Ўзбекистонда биринчи ячейкалари 1992 йилда ташкил топа бошлади. Бу уюшма ҳозир собиқ СССР нинг мусулмон аҳолиси яшайдиган ҳудудларида ҳам фаол ҳаракат қилмоқда. 

Ўзбекистонда ўзбек тилида тарқатилаётган «Демократия куфр Низомими», «Сиёсий онг», «Иззат ва шараф сари», «Халифалик», «Ислом низоми», «Ҳизб-ут таҳрир тушунчалари» номлари билан аталади. 

«Ҳизбут таҳрир» нинг энг юқори, дунё бўйича раҳбари, «Амирул - аъзам» яъни «Энг катта ҳоким» бошқаради. Вилоятларда партиянинг раёсати томонидан «Муътамадлар» (ишончли вакил) сайланади. Асосий ижтимоий базани ёки жойлардаги таянчини ташкилотнинг оддий аъзолари ташкил қилиб, улар «Халқа» (бўғин) лардан иборат бўлади. Ҳар бир халқа 5-6 ўқувчидан иборат бўлади. 5 халқани бирлаштириб турувчи «Мушриф» номли раҳбар бошқаради. Мушрифларни исми тутилмайди, фақат лақаби орқали юритилади. Бошқа гуруҳларнинг мавжудлигини ўзлари сир сақлайдилар. «Бўғин» лар маҳаллаларда, туманларда бўлиб, уларга махсус оқсоқол – бошлиқлар раҳбарлик қилади. Уларга махсус кўмакчилар ёрдам берадилар.

Туманларда «масъул» ёки жавобгар шахслар бўлиб, унинг назорат доирасида 500-2500 гача ташкилот аъзолари бўлиши белгилаб қўйилган. Ўзбекистоннинг ҳамма вилоятларида «Ҳизб-ут таҳрир» нинг ташкилотлари фаолият олиб боради.

Партия аъзоларини мафкуравий жиҳатдан адабиётлар, варақалар билан «Китоб масъул» деган махсус кишилар таъминлайди. 

«Ҳизб-ут таҳрир» нинг қароргоҳи Лондонда бўлиб, ташкилий тузилмалари эса дунёнинг кўпгина мамлакатларида, шу жумладан, Ўзбекистонда жойлашган. 

Бу ташкилотнинг ҳаракат қилиш стратегияси тез-тез ўзгартирилиб, замонга мослаштирилиб турилади. Ҳозирги босқичда халифаликни тиклаш, мусулмонларни ҳаёт тарзини «ҳақиқий исломий» қилиб ўзгартиришни мақсад қилиб қўяди. Бунинг учун исломий тўғри фикрлаш, фикрларни тубдан ўзгартириш, кейинчалик ҳамма ёқда «ҳақиқий ислом» шаклида бошқарувни жорий қилиш учун алоҳида бир мамлакатда ҳокимиятни қўлга олишни мақсад қилиб қўяди. Бу босқичда, дастлаб, араб мамлакатларида, кейинчалик, бошқа мусулмон мамлакатларида ҳокимиятни қўлга олишни кўзда тутади. Бу ташкилотнинг фикрича, «Ислом халифалигини» тузишнинг душманлари АҚШ, Исроил, Европа мамлакатлари, Марказий Осиё республикалари деб қаралади. 

Ҳозирги даврда Набахонийнинг тинч йўл билан «Халифалик давлатига»  ўтиш ғояси қайта ишланиб, очиқдан-очиқ «худосизликни» намоён қилаётган ҳар қандай ҳукмдорга қарши қуролли жиҳод заруратини ишлаб чиқдилар. Шу низом асосида дунёнинг кўп жойларида террористик ҳаракатларни қилмоқдалар. 

Ўзбекистонда бу ташкилотни қонунлаштиришга ўриниб ҳам кўрилмаган, улар фақат маҳфий иш олиб боради. Ташкил этилган гуруҳлар Ислом «Низоми» китобини 6 ой давомида ўргандилар. Шахс қасамёд қабул қилгандан кейин «Хизб аъзоси» унвонини берилади. Қасамёдда ташкилотга содиқ бўлиш, унинг ғоя ва қонунларини сўзда ва амалда тўғри  қўллаш, раҳбарнинг бўйруғини сўзсиз бажариш ва бор кучини шу ғоя йўлида сафарбар қилиш кабиларни сидқидилдан бажаришни ўз бўйнига олади. 

Таълим жараёнининг иккинчи босқичидан ўтган шахслар ўзлари мустақил гуруҳ тузишлари мумкин.                 

«Таҳрирчилар» аъзоларни танлашда, зиёлилар, илмий ҳодимлар, талаба ёшларга, айниқса, жазо ўтаётганлар қариндошларига, аёлларга алоҳида эътибор беради. Шу асосда махсус аёллар қаноти ташкил этилган.

Таҳрирчиларнинг Ўзбекистондаги фаолиятида жойлардаги минтақавий хусусиятлар, ҳаёт тарзини, динга иҳлосмандлик даражасини, қўшни мамлакатлар билан чегараланмаган каби ўзига хос жараёнларни ҳисобга олиб, фаолият олиб боради. Масалан, Тошкент шаҳри ва вилояти, Фарғона водийсида, Қашқадарё, Сурхондарё вилоятларида фаол иш олиб бормоқдалар.   

«Таҳрирчилар» фаолиятини молиялаштириш бир қанча каналлар орқали амалга оширилади. Партиянинг аъзолик бадаллари, ҳизбутчилар адабиётини сотишдан тушган маблағлар, чет элдаги диний тузилмаларнинг ҳомийлик ёрдамларидан иборат. 

Ташкилотга раҳбарликни 1979 йилда Тоқий ад-дин Набахоний ўлимидан сўнг партиянинг «Амири» Фаластинлик Абд ал-Қаддин Заллум (1923-2003) бўлган. Ҳозирги пайтда Ато Абу Рушта бошқаради. 

Ўзбекистонда фаолият кўрсатишга ўринаётган экстремистик ташкилотлардан «Акромийлар» ҳам бўлиб, 1996 йилда Андижонда Акром Йўлдошев бошчилигида Тоқий ад-дин Набахоний таълимоти асосида ўзини қарашларини «Иймонга йўл» номли рисоласини ёзади. Уларнинг мақсади Ўзбекистонда куч ишлатиб диний давлат қуришдир. Бунда 3-12 гача бошланғич  ташкилотига аъзолар бўлиб, махсус ўқув курсидан ўтгандан кейин бир-бирига «биродар» ҳисобланади. Ташкилотга оилавий кириш шарт қилиб қўйилган. Қуда андачилик ҳам фақат биродарлик белгиси билан бўлишлик қайд этилган. 

Ташкилотнинг ячейкалари Тошкент, Қўқон, Андижон вилояти, Қирғизистоннинг Ўш шаҳрида жойлашган. «Акромий» ларнинг мақсади бошланғич босқичда бир вилоят шароитида ҳокимиятга эришиш бўлиб, мумкин қадар кўпроқ мусулмонларни ўз атрофига қаратишдир. Уларни ҳам фаолияти бешта босқичга бўлинади: 

1. «Маҳфий» ҳолатда ячейка аъзолари танланиб, эсктремизм руҳида тарбияланади;

2. «Моддий» деб аталиб, сафлари кенгайтирилиб, даромадинининг бешдан бир қисмини умумий фондга беради; 

3. «Маънавият» деб аталиб, унда аъзоларни руҳий жиҳатдан бирлаштиришга қаратилади. 

4. «Узвий майдон» деб аталиб, ўз тарафдорларини давлат тузилмаларига киритишдир; 

5. «Оҳират» бўлиб, жамиятни тўла тўкис исломлаштириш асосида Фарғона водийсида ҳокимиятни қўлга олишни мақсад қилиб қўяди. 

Бу жамоатнинг маблағлари  турли ташкилотлардан моддий ёрдами, аъзолик бадалларидан иборат бўлган. 

Ўзбекистонда пайдо бўлган экстремистик ташкилотлардан «Нурчилар» жамияти ҳам бўлиб, бу  жамият асосчиси Туркиялик Саид Нурси (1876-1960) ҳисобланади. Улар ислом қонунларини, Қуръон оятларини замонга мослаштириб, оддий тушунарли тилда шарҳлаганлиги сабабли шуҳрат қозонган эди. Ўзбекистонда «Нурчилар» тузилиши 1993 йилда Туркияда ўқиш даврида таъсир кўрсатилган ёшларимизнинг қайтиб келишларидан сўнг Турк лицейларида Туркиядан келган ўқитувчилар фаолияти натижасида пайдо бўлган. Улар Қарши, Навоий, Нукус, Самарқанд, Тошкент ва Урганч шаҳарларида ҳаракат олиб борган. Бундан ташқари «Исломий ҳабарларни етказиш жамияти» каби экстремистик ташкилотлар ҳам мавжуд.   

Ислом диний эксремизмини мақсади «Ислом халифалик» давлатини қайта тиклаш экан, «Халифалик» тушунчасининг мазмунини ҳам тушунмоқ зарур бўлади. «Халифа» сўзининг лўғавий маъноси – ўринбосар мазмунини берса, терминологик маъноси эса мусулмон жамоаси ва мусулмон давлатининг диний ҳамда дунёвий бошлиғи - деб тушунилади. Халифалик давлати илк ислом пайдо бўлиш даврида Арабистон ярим оролида ташкил топган ва шариат қонун-қоидалари орқали бошқариладиган сиёсий тизимдир. Бугунги ислом ва жаҳон мамлакатлари тараққиёти қонуниятларини тўғри тушунган шахслар яна VII асрга қайтишга ҳеч қачон ишонмайдилар. Агар халифалик давлати кўриш мумкин бўлса, Арабистонда қайтадан қурилган бўлар эди. Аксинча, бу ғояни кўтариб чиқаётган экстремистик гуруҳлар фаолияти Арабларда қонун йўли билан  тақиқланганлигини кўрамиз. 

4.4. Ўзбекистондаги диний-экстремистик ташкилотлар фаолиятида кейинги вақтда ҳалқаро антитеррористик коалициянинг мувафаққияти Афғонистондаги вазиятнинг ижобий томонга ўзгариши Ўзбекистон ислом ҳаракатининг ҳам иш фаолиятида айрим янги усуллар, анъаналар пайдо бўлишига сабаб бўлди. Бу ҳаракатнинг «Амир» и бўлган Тоҳир Йўлдошевнинг сўсайиб бориши натижасида ўзаро келишмовчилик ва  норозичиликлар келиб чиқди, айримлари ташкилот таркибидан чиқиб, тўғридан – тўғри «Ал-Қоида» террорчилик ташкилоти сафига бориб қўшилмоқдалар. 2004 йил март-апрел ойидаги Тошкентдаги террористик ишлар айнан улар фаолиятининг амалий натижаси бўлди. 

Ҳозирги вақтда террорчилик ташкилотларини фаолият услубини «Жиҳодчилик» ғояси асосида олиб боришга ҳаракат қилувчи ташкилий  тузилмалар шаклидаги йўналишлар пайдо бўлаётганлиги сезилмоқда. Булар «Жамоатчилар» деб аталмоқда ва Ўзбекистон Ислом ҳаракатининг таъсир доирасига олинмоқда. «Жамоат» да ёшларга аввало радикал диний билим берилиб, кейин ўз-ўзини қурбон қилишга, яъни «шаҳид» бўлишга босқичма-босқич тайёрлайдилар. 1-босқичда маҳфий равишда «жамоат» аъзоларини танлаб, диний билим берилади. Бу жараён 1-2 йилгача давом этади. 

2-босқичда «Хижрат» ёки кўчиш босқичи бўлиб, Ўзбекистон ҳудудидан чиқиб кетиб, махсус лагерларда «жиход» га тайёрлаш учун жанговар машқларни ўрганиш 2-3 ойгача давом этади. 

3-босқич – «Жиҳод» бўлиб, унда портловчи моддалардан «Шаҳид» белбоғи тайёрланади. (Шаҳид арабчада – ислом дини йўлида жангда ҳалок бўлган шахс). Исломда дастлаб шаҳидлик чуқур эътиқодга эгалигини тасдиқловчи фактор деб қаралиб, кофирларга қарши жиҳод урушларда ҳалок бўлганларга шаҳид мақоми берилиб, ҳақиқатдан ҳам иймони, эътиқоди мустаҳкам эканлиги исботланган шахсларни «жаннат» га сўроқсиз киради деб тушинилади. Жиҳодга тайёрланишда унинг бевосита иштирокчилари алоҳида ажратиб олиниб, уларни руҳий жиҳатдан, улар ўрганаётган ғоя ва амалий ишлари ҳақ эканлигига ишонтириш учун Қуръондан оятлар ўқилиб, махсус видеотасмалар кўрсатилади. Тайёргарлик даврида наркотик моддалардан ҳам фойдаланиши мумкин. Айнан шу йўналишда 2004 йил март - апрел ойидаги Ўзбекистонда амалга оширилган террорчилик ҳаракатларида, шу усулдан фойдаланилганлиги исботланди. 

Маълумки, «Ҳизбут таҳрир» ташкилоти куч ишлатувчи террорчилик ташкилоти эмаслигини, фақат диний таълим бериб, кишиларни исломий йўлга бошқарувчи диний – сиёсий ташкилот эканлигини исботлашга ўринишади. Амалдаги фаолияти эса бу фикрларнинг сохталигини исботламоқда. Халифалик давлатини барпо этишда «Жиҳод» ҳақиқатдаги фатволари, адабиётлар, варақаларини тарқатиш, террорчилик ҳаракатида ўзини-ўзи ўлдиришни исломда ҳаром деб ҳисобланса, ҳизбутчилар эса шаҳид деб фатво чиқараётганлари, куч ишлатмай сиёсий ҳаракат қилишлиги сохта ниқоб эканлигидан далолат беради. Ёки 1999 йил Қирғизистон, 2000 йилда Сурхондарё ва Тошкент вилоятларига «Ўзбекистон ислом ҳаракати» жангариларини ваҳшийларча фаолиятини, «Ал-қоида», «Толибон» ҳаракатларини қўллаб – қувватланиши ёки 2004 йил Бухоро вилояти Ромитан туманидаги  «Ҳизбут таҳрир» аъзоси Н.Раззоқовнинг ўйи қурол ва портловчи моддалар сақланаётган омборга айлантирилиши каби фактлар  «Ҳизбут таҳрир»ни куч ишлатмай сиёсий йўл билан кураш олиб бориши сохта ниқоб эканлигидан далолатдир. Бу ташкилот Германияда, Россияда, Ўзбекистон ва бошқа мамлакатларда террорчилик ташкилоти деб тан олинган. 

Ҳозирги шароитда диний–экстремистик ташкилотларнинг Марказий Осиё бўйлаб тарқалиш географияси кенгайиб бораётганлигини кўриш мумкин. Олдин кўпроқ аҳолиси зич ва исломга эътиқоди кучлироқ бўлган Фарғона водийсида, Тожикистонда мавжуд бўлган бўлса, кейинги вақтда, исломга эътибор етарлича бўлмаган Қозоғистон ва Қирғизистонга тарқалаётганлигини кўриш мумкин. 

Ўзбекистонда 2004 йилда содир этилган террорчилик ҳаракати, «террорчи-камикадзе» лардан фойдаланганлиги Ўзбекистондаги диний экстремистик гуруҳларнинг фаолиятида янги усул бошлаганлигидан далолатдир. Айнан шу усулда ёшлар ва хотин-қизлардан «шаҳид» ларни тайёрлашга эътиборни кучайтирмоқдалар. Бу жараёнда аёлларга хос бўлган тез таъсирчанлик хусусиятларидан, эри, болалари йўқолган аёллар, руҳий-аҳлоқий эзилган, ҳаётдан тўйдим деган аёллардан фойдаланиб, уларни «шаҳидчиликка» жалб қилиш усулини ишлаб чиқдилар. 

4.5. Маълумки, Ўзбекистон Республикаси Президенти ўз асарларида, амалий ишларида ҳалқаро диний-экстремизм ва терроризмга қарши курашда «Жаҳолатга қарши маърифат» билан кураш ғоясини олға суриб келмоқда. «Ғояга қарши фақат ғоя, фикрга қарши фақат фикр, жаҳолатга қарши фақат маърифат билан баҳсга киришиш мумкин» деган сўзларига асосланиб, бугун оммавий ахборот воситаларида республикадаги дин арбоблари ҳам фойдаланиб Қуръони Карим ва Пайғамбаримиз ҳадисларидан фикрлар билан исботлаб, шунингдек, асл миллий ва диний қадриятларимиз бўлган ислом дини тараққиётига буюк ҳисса қўшган мутафаккирлар асарларидаги фикрлардан келтириб, динимиз мусаффолигини, Ватанимиз барқарорлигига раҳна солаётган ғояларга қарши маърифат билан курашишда жуда кўп маънавий - маърифий ишлар амалга оширилмоқда. Бу борада Президентимизнинг қатор фармонлари, Вазирлар Маҳкамасининг Қарорлари қабул қилинди. Жумладан, 2003 йил 22 августда Республикада «Дин соҳасидаги маънавий – маърифий, таълим ишларини ва фаолиятини янада такомиллаштиришда ижтимоий кўмак ва имтиёзлар бериш тўғрисидаги» Вазирлар Маҳкамасининг 364 – сонли Қарори қабул қилинди. 

Ўзбекистон кўп миллатли, кўп диний конфессияли давлатдир. Ўтган қисқа даврда конфессиялараро тотувликни таъминлаш бўйича қатор амалий ишлар амалга оширилди. 1995 йилда мусулмон ва христиан илоҳиётчилари иштирокида «Бир само  остида» ҳалқаро христиан- мусулмон конференцияси ўтказилди. Рус проваслав черкови Тошкент ва Ўрта Осиё епархиясининг 125 йиллиги, Евангель-Лютеран жамоасининг 100 йиллиги нишонланди. Бундан ташқари Республикамизга турли кўринишдаги диний-экстремистик ғоялар кириб келишини олдини олиш мақсадида изчил сиёсий-ҳуқуқий, маданий-маърифий, маънавий-мафкуравий ишлар олиб борилмоқда. 

Ҳозирги даврдаги жаҳолат уруғини солаётган сохта экстремистик ғояларга маърифий жиҳатдан курашда ислом динимиз тарихий тараққиётида ҳам шаклан бошқачароқ кўринишда бўлса-да,  лекин мазмунан айнан шундай экстремистик ғоялар олдин ҳам бўлганига гувоҳ бўламиз. Динимиз тарихига назар солар эканмиз яна шунга амин бўламизки, соғлом идрок, соғлом ҳақиқат ва ғоялар сохта ғоялар устидан ҳамиша ғалаба қозониб келган. Улуғ  ислом динимиз ривожига буюк ҳисса қўшган бобокалонимиз Абу Мансур Мотрудийнинг илмий меросида сохта ғояларга қарши иш олиб борган курашида кўриш мумкин. У кишининг «Китоб ат-тавҳид» асарида сохта таълимотларга эргашишни олдини олишда ишончли далиллардан келтириб, бу йўлдаги барча хатоликлар сабабини аниқ кўрсатиб берганига гувоҳ бўламиз: «Бу кўр – кўрона тақлид бўлиб, у жуда кенг тарқалган иллатдир, яъни бунда жуда кўпчилик бирон-бир маънавий ёки диний йўлбошчига, унинг фикрлари мазмун-моҳиятини тушунмаган ҳолда қўшилишга енгиб бўлмас мойиллик билдиради. Мана шу сабаб натижаси ўларок, ҳар бир фирқа ва ҳар бир йўналиш шу пайтга қадар ўз тарафдорларига эга бўлиб келмоқда. Бу мухлислар қачондир қабул қилинган сохта таълимотга садоқатда қатъийлик намойиш этмоқдалар ва яна ўзларини ҳақиқатнинг ягона эгалари ҳисобламоқдалар», - деган фикрлари бугунги диний-экстремистик гуруҳларга айтилгандек сезилади. Мотрудий бобомиз ўша даврдаги ислом ичидаги сохта оқим ва фирқаларнинг ҳақиқий моҳиятини очиб берган. Бундай оқимлар ўша даврда ҳам кўп бўлган. Шунга қарамасдан эзгулик билан ёвузлик жамиятда ҳамиша ёнма-ён курашиб, бу курашда эзгулик ғалаба қилиб келган. Шу маънода бугунги жаҳолат йўлига кирган динни ниқоб қилиб олган ҳалқаро терроризмга қарши курашдаги маърифий йўлларидан бири ўзбек халқининг миллий ва ислом диний қадриятлари, уларга таяниб, ёш авлодни Ватанга муҳаббат, аждодларга садоқат, зўравонликка нафрат руҳида тарбияловчи, уларни эзгулик ва бунёдкорликка даъват этувчи битмас-туганмас куч-қудрат манбаи сифатида қаралиши лозим. Улар нафақат мафкуравий бўшлиқнинг юзага келишига, балки минг йиллардан бери ҳалол меҳнати ва оламшумул кашфиётлари билан жаҳон тараққиётига салмоқли ҳисса қўшиб келаётган ўзбек халқининг ҳарактерли хусусияти (менталитети) га тамомила зид бўлган террорчилик ғояларининг кириб келиши ва ёшлар онгини заҳарлашга қарши қаратилган мустаҳкам қалқон бўлиб ҳизмат қилиши мумкин. 

Миллий – диний қадриятларимизни ҳар қандай сохта ёвуз ғоялардан сақлаш ва ҳимоя қилишда, Қуръони Карим ва Хадислардан маърифий жиҳатдан фойдаланиб, ислом дини ҳар қандай шароитда ҳам террористик ҳаракатларни қоралаб, унинг таълимотига кўра ноҳақ тўкилган қон кимнинг қони бўлишдан қатъий назар энг оғир гуноҳ ҳисоблайди. Қуръоннинг «Моида» сурасидаги 33-оятда фикрнинг исботи ўз аксини топган: «Бирор жонни ўлдирмаган, бузғунчилик, қароқчилик каби фасод ишларни қилмаган инсонни ўлдирган одам ҳудди ҳамма одамларни ўлдирган кабидир. Унга ҳаёт баҳш этган одам эса барча одамларни тирилтирган кабидир».

Пайғамбаримизнинг кўплаб ҳадисларида ҳам бу борада огоҳлантирганлигини ўқиш мумкин: «Ёв билан ҳарбий тўқнашувни орзу қилмангиз, балки Оллоҳдан хотиржамлик ва осудалик тилангиз» (Имом Бухорий)  ёки бошқа бир ҳадисда «Қиёмат куни одамларлардан биринчи навбатда ноҳақ тўкилган қонлар тўғрисида сўроқ қилунур» (Имом Муслим). Бугунги кунда ислом динининг қанчалик инсонпарвар, меҳр-шафқатга чақирадиган, тараққийпарвар ва маърифатпарвар  динлигини ёшларимиз англаб етгандагина турли ислом ниқобидаги экстремистик жаҳолат йўлига кирган ғоявий кучларга нафрат билан қарайди. 

Мавзуни ўзлаштириш юзасидан саволлар:

1. Жамият ривожланишининг ўтиш даврида маънавий-маърифий ишларда қандай устувор йўналишларига эътибор бермоқ даркор?

2. Президент И.Каримов муқаддас ислом динини ислом ниқобидаги қандай диний-экстремистик ва террористик ғоялардан ҳимоя қилишга қайси асарларида ва нутқларида даъват этади?

3. Толерантлик – диний бағрикенглик тушунчасини мазмуни нимани англатади?   

4. Диний – экстремизм ва терроризмнинг Марказий Осиё минтақасида намоён бўлишининг ўзига хос хусусиятлари нималардан иборат? 

5. Радикал диний ғояларнинг Ўзбекистонга кириб келиши қачондан бошланган ва тарқалишида нечта босқични босиб ўтган ҳамда шу жараёнда қандай мақсадларни амалга оширган? 
6. Бугунги Ўзбекистон шароитида диний экстремизмнинг ғоявий манбалари қандай оқимлардан иборат ва асосий мақсади нима? 
7. Ўзбекистонда диний экстремизмни пайдо бўлиши ва тарқалишининг ташқи ва ички омиллари нималардан иборат? 
8. Марказий Осиёда шу жумладан, Ўзбекистонда фаолият кўрсатишга ҳаракат қилаётган экстремистик ташкилотларнинг иш услуби қандай хусусиятларга эга ва уларнинг шаклланишида қандай босқичларни босиб ўтган?
9. «Ўзбекистон ислом ҳаракати» қачон ташкил топган ва асосий мақсади нима? 
10. Марказий Осиёда фаолият кўрсатаётган экстремистик ташкилотнинг мазмун-моҳияти, ғоясининг мазмуни ҳамда асосий стратегик мақсади нимага қаратилган? 
11. Ўзбекистонда ташкил топган диний-экстремистик ташкилотлар бўлган «Акромийлик», «Нурчилар» ташкилий тузилиши ва асосий ғоясини мазмуни нимага қаратилган? 
12. Ўзбекистондаги диний-экстремистик ташкилотларини иш услубида кейинги вақтларда қандай янгиликлар содир бўлди ва нима сабабдан?
13. Ўзбекистон Президенти Ислом Каримовни ҳалқаро диний-экстремизм ва терроризмга қарши курашда «жаҳолатга қарши маърифат билан кураш» ғояси мазмуни ва моҳияти нималарни ўз ичига олади? 
5-мавзу: Мусулмон дунёси ва Ўзбекистоннинг диний экстремизм ва ҳалқаро терроризмга қарши кураши. (2 соат)
Режа: 

1. Аҳолисининг кўпчилигини мусулмонлар ташкил этадиган мамлакатларни географик тавсифи. Мусулмон дунёсининг диний- экстремизм ва  терроризмга қарши кураши энг долзарб вазифалардан бири эканлиги.

2. Диний-экстремизм ва терроризмга қарши курашнинг ҳалқаро сиёсий-ҳуқуқий асослари. 

3. Ўзбекистоннинг диний-экстремизм ва ҳалқаро терроризмга қарши кураши. 

4. Миллий истиқлол ғояси ва фуқароларда мафкуравий иммунитетни шакллантириш. 

Адабиётлар:

1,2,3,4,10,14,16,17,20,21,22,24,26,27,28,30,

32,34,35,36,39,41,43,44,45,46,50, 51,54,55,56

Таянч тушунчалар:

Ислом, эътиқод, диний-экстремизм, терроризм, ҳалқаро терроризм, «Биродар мусулмонлар», «Жиҳод», «Исломий давлат», «Исломий адолат», «Ҳизбут-таҳрир», радикализм, миллий ва диний қадриятлар, фанатик мутаассиблик, мамлакатда миллий консалидация, мафкура, вайронкор ғоялар, мафкуравий иммунитет.  

5.1. Маълумки  ислом сўзи – арабчада итоат, бўйсуниш, эътиқод қилмоқ маъноларини англатади. Исломда Оллоҳнинг ягоналиги эътироф этилиб, Оллоҳдан бошқа илоҳ йўқлигига ишонмоқлик ва унга бўйсунмоқлик, бутун қалби билан унга ихлос қилмоқлик ва Оллоҳ буюрган диний эътиқод (ишонч) га иймон келтирмоқликдир. 

Ислом дини жаҳон динлари ичида энг ёш диндир. Дунёда эътиқод қилувчилар сони жиҳатидан христианликдан кейин иккинчи ўринда туради. Ислом дини дунёда географик жиҳатдан жуда кенг тарқалган яккахудолик – монотеистик динлардан биридир. Ҳозирги вақтда бу дин дунёнинг 172 мамлакатига тарқалган бўлиб, жаҳондаги 6 миллиард аҳолининг 1 миллиард 300 миллиондан ортиқроғи ислом динига эътиқод қилади. Бу эса жаҳон аҳолисининг 20 фоиздан ортиқ қисмини ташкил этади. 

22 та араб мамлакатларида 300-350 миллион мусулмон яшайди. Масалан, Мисрда 60 миллион аҳолисининг 48 миллиони мусулмон. Шундан Коҳира шаҳрида 16 миллион аҳоли яшайди. Африкадаги Ливия, Тунис, Марокаш, Жазоир, Судан, Мавритания, Уганда, Сомали каби мамлакатларда ҳам мусулмонлар яшайди. Яқин Шарқда Ливан, Сурия, Иордания, Ироқ, Фаластинда, Арабистон ярим оролида Саудия, Яман, Умал султонлиги, Форс кўрфазида эса Бирлашган Араб Республикаси, Қатар, Бахрайн, Қувайт каби давлатларда аҳлининг 98-99 % ини мусулмонлар ташкил қилади. 

Туркияда 61 миллион, Эронда 63 миллион, Покистонда 125 миллион, Жанубий – Шарқий Осиё мамлакатлари бўлган Бангладеш 61 млн, Ҳиндистонда 150 млн, энг кўп мусулмонлар Индонезияда 165 миллионни ташкил этади. Бундан ташқари собиқ СССР ҳудудидаги мустақил ҳамдўстлик мамлакатлари Россиянинг Доғистон, Татар, Бошқирд, Чечен, Карачей, Балқар каби миллатлари ва Сибирда ҳамда Марказий Осиё мамлакатларидаги – қозоқ, қирғиз, ўзбек, туркман, Хитойда уйғур, қрим татарлари ҳам исломга эътиқод қиладилар. Дунёнинг бошқа мамлакатларида ҳам мусулмонлар яшаб исломга эътиқод қиладилар. Европа қитъасида Болқон ярим оролидаги Албания, Косова, Босния-Герцоговина каби мамлакатларида ҳам мусулмон халқлари яшайди. 

Аҳолисининг кўп қисми мутлақ мусулмонлардан иборат бўлган 39 мамлакат, шунингдек, аҳолисини ярмини мусулмонлар ташкил қилган мамлакатлар ҳам (Миср, Малайзия) ўзларини мусулмон мамлакатлари деб атайдилар. Мавритания, Эрон, Покистон, Камар ороллари, Афғонистон каби мамлакатларни номига ҳам ислом сўзи қўшиб айтилади. Масалан, Эрон ёки Покистон, Афғонистон ислом республикаси деб юритилади. 28 мамлакатда ислом  расмий давлат дини ва мафкураси сифатида тан олинган. 

Ҳозирги шароитда мусулмон дунёсининг диний экстремизм ва терроризмга қарши курашини долзарблиги энг аввало шу мамлакатларини ўзининг ҳавфсизлиги билан бирга, жаҳон ҳамжамиятида тинчлик ва тотувликни барқарор қилишга хизмат қилади. Шу сабабли бу масала энг долзарб  вазифаларидан биридир. 1930 йилларда ҳам ҳалқаро «Миллатлар бирлиги» ташкилоти мавжуд бўлган. Унинг низомида террористик ҳаракатлар таъқиқланган эди. Кейинчалик иккинчи жаҳон уруши муносабати билан бу ташкилот фаолияти тўхтатилиб, унутилган эди. 1972 йиллардан бошлаб диний – экстремистик ҳаракатлар фаоллашуви сабабли, жаҳон ҳамжамияти эътибори қайтадан бу масалалага қаратила бошланди ва айрим ҳуқуқий асослари қабул қилинди. 

Масалан, Мисрда «Биродар мусулмонлар» номли диний – эсктремистик ташкилотлар фаолияти содир бўлган революциядан кейин Президент Ж. Носир томонидан тақиқланган. Бунга жавобан экстремистлар Ж. Носирга суиқасд қилишган.

 «Мусулмон биродарлар» ташкилоти 1928 йилда Мисрнинг Исмоилия шаҳрида Шайх Хасан ал-Банно томонидан асос солиниб, у диний – сиёсий ташкилот ҳисобланади. Улар ислом дини тарқалган мамлакатларда «Жиҳод», «Исломий давлат», «Исломий адолат» ғояларини кўтариб чиқиб, бу йўлда ҳокимиятни зўрлик билан қўлга олишни мақсад қилиб қўяди. 

1952 йилга келиб, олдинги мавзуда изоҳлаб берилган «Ислом озодлик партияси» (Ҳизб-ут-таҳрир) «Мусулмон биродарлари» ташкилотидан ажралиб чиқади. Бундан ташқари, олдинги мавзуда ёритиб берилган диний-экстремистик ташкилотларга қарши кураш мақсадида, кўпгина араб мамлакатларида, уларнинг фаолияти ноқонуний деб эътироф этилган. 

Қисқароқ қилиб айтганда, 2001 йил 11 сентябр АҚШ даги даҳшатли террористик воқеалар нафақат мусулмон мамлакатларида, балки бутун дунёда терроризм балосидан қутулиш биринчи даражали ечилиши лозим бўлган муаммо эканлигини кўрсатди. Бу масалада жаҳонда мураккаб вазият келиб чиқаётганлигини Ўзбекистон Президенти И.Каримов ҳалқаро ҳамжамиятга тинмай мурожаат қилиб келган бўлса-да, бу масалада терроризмга қарши курашиш бўйича ҳалқаро умумий стратегияни белгилашда ўз вақтида эътибор берилмади. Терроризмга қарши кураш бугун глобал муаммога айланди ва унга қарши кураш бутун инсоният вазифаси бўлмоғи даркор. Шу нуқтаи назардан Ўзбекистон раҳбари жаҳондаги йирик мамлакатларни бирлаштириш мақсадида мурожаат қилиб, мулоқот олиб бориш натижасида террорчиликка қарши курашда ўзаро келишиб ҳаракатларни мувофиқлаштириб ҳамкорликда иш олиб бориш имконияти тўғилди. Бунинг сабаби террорчилик бутун жаҳонга хавотир ўйғотаётганлигида эди. Қолаверса, ҳалқаро терроризмга қарши кураш бир ёки бир неча мамлакат иши эмас эди. 

5.2. 2001 йил 11 сентябрда АҚШ даги мудҳиш воқеалардан кейин юртбошимиз таклифлари асосида жаҳондаги тараққийпарвар давлатларнинг ёвузликка қарши бирлашгани энг муҳим аҳамият касб этди. Бугунги кунда терроризмга қарши курашувчи коалиция таркибига кирувчи давлатлар сони кундан-кунга кўпаймоқда. Хусусан, унинг таркибида Италия, Испания, АҚШ, Англия, Швейцария, Туркия, Россия ва бошқа кўплаб мамлакатлар бор. Нью-Йорк шаҳрида БМТ Бош Ассамблеясининг навбатдаги сессиясида ҳам асосий масалалар орасида терроризм муаммоси кўриб чиқилди ва унда терроризмни қораловчи ҳалқаро қарорлар қабул қилинди. Унда Ўзбекистон ташқи ишлар вазирлиги бевосита қатнашди. 

Бундан ташқари, БМТ нинг Бош қароргоҳида 6+2 гуруҳига аъзо бўлган Афғонистонга чегарадош давлатлар ва Россия, АҚШ ташқи ишлар вазирлари учрашувларида муҳокама қилиниб, ҳамкорликда терроризмга қарши курашиш ҳақида сиёсий-ҳукукий ҳужжатлар қабул қилинди. Шу асосда 2002 йил 7 октябридан бошлаб терроризмга қарши бирлашган мамлакатлар коалицияси қуролли кучлари АҚШ раҳбарлигида терроризм ўчоги бўлган Афғонистонга ҳарбий зарбалар берилиши натижасида «Толиблар»  деб аталган ҳарбийлашган кучлардан озод этилди ва натижада бугун Афғонистон халқи учун тинч ҳаёт ўрнатиш имкониятлари тўғилди. 

Бугунги кунда дунёнинг кўпчилик давлатларида терроризмга қарши курашни ҳуқуқий асосларини яратиш мақсадида қонунлар қабул қилинаётир. 

«Ҳозирги вақтда терроризмнинг тажовузидан ўзини ҳоли хис қиладиган бирорта қитъа ёки давлатнинг ўзи йўқ. Худди вабо сингари ер юзининг кўплаб мамлакатларига ёйилиб бораётган бу бало-қазо эртага кимни  нишонга   олишини  олдиндан айтиш қийин», - деб таъкидлайди. 

И. Каримов ўзининг «Ватанимизнинг тинчлиги ва ҳавфсизлиги ўз куч қудратимизга, халқимизнинг ҳамжиҳатлиги ва букилмас иродасига боғлиқ» номли маърўзасида. 

Юртбошимиз давримиз вабоси бўлган терроризмга қарши курашда ҳалқаро ҳамжамиятни жипслаштиришнинг аҳамиятини яна бир бор эслатиб, Ўзбекистон Парламентининг Қонунчилик палатаси ва Сенатининг қўшма йиғилишидаги маърўзасида «Бугунги кунда ҳалқаро терроризм, экстремизм ва радикализмга қарши кураш дунё мамлакатларини бирлаштирадиган асосий омил бўлиб қолмокда. XXI аср вабоси бўлган ушбу иллатга қарши жаҳон ҳамжамиятининг муросасиз курашини Ўзбекистон тўла қўллаб-қувватлайди» деб ўқтиради. 

5.3. Исломдан сиёсий мақсадларда фойдаланиб, исломни ниқоб қилиб олиб, юртимиздаги тинчлик, тотувлик, бунёдкорликни кўра олмаётган ёвуз кучлар ҳам борлиги сир эмас. Президент И.Каримов бу борада иккинчи чақириқ Ўзбекистон Республикаси Олий Мажлисининг ўн тўртинчи сессиясида «Ватанимизнинг тинчлиги ва ҳавфсизлиги ўз куч – қудратимизга, халқимизнинг ҳамжиҳатлиги ва букилмас иродасига боғлиқ» номли нутқида: «Барчамизга аён бўлиши керакки, ғанимларимизнинг асосий нияти Ўзбекистонда ҳукм сураётган тинчлик ва осойишталикни, жамиятимиздаги бунёдкорлик муҳитини, бугун биз барпо этаётган фаровон ва осуда ҳаётни бузиш, тобора кучга кираётган давлатимизни ағдариш, танлаган йўлимиздан қайтаришдир. Одамларимизнинг юрагига ваҳима ва қўрқув солиш ҳисобидан уларнинг эртанги кунга бўлган ишончини йўқотиш, бир бирига қарши қўйиш, юртимизда, минтақамизда ўз манфаати, ўз сиёсатини ўтказишдан иборат» деб таъкидлайди. Бу йўлда экстремистлар террорчилик ҳаракатларини амалга ошириб, ўзларининг қабиҳ ниятларини кўрсатмоқда. Бу ҳаракатлар 1999 йил 16 феврал воқеалари, 2004 йил 29-30 март ва 1 апрелдаги мудҳиш террорчилик ҳаракатлари ҳамда 30 июл 2004 йилдаги террористик портлатишлар, 2005 йил 13 майда Андижон шаҳрида амалга оширилган террорчилик натижасида қон тўкилиши, шунингдек, Сурхондарё вилояти ва Тошкент вилоятидаги босқинчиликларда намоён бўлмоқда.

Ислом динини ниқоб қилиб олган экстремизм, терроризм ёки диний фундаментализмни мақсад қилиб олганларга қарши Ўзбекистонда муҳим саъй-ҳаракатлар қилинмоқда. Муҳтарам Президентимизнинг «Оллоҳ қалбимизда, юрагимизда» номли асаридаги илхомбахш сатрлари фикримизнинг яққол тасдиғидир: «Биз ўз муқаддас динимиз ва эътиқодимиздан ҳеч қачон воз кечмаймиз. Шу билан бирга муқаддас динимиз шаънига доғ туширмоқчи бўлган кимсалар билан ҳеч қачон муроса қила олмаймиз. Мен Ўзбекистон раҳбари сифатида қандайдир ёвуз кучлар ислом динини, ота боболаримиз эътиқодини, мусулмон фуқароларимизни таҳқирлашига, жамиятимизга ҳавф тўғдиришига ҳеч қачон йўл қўймайман». 

Андижон воқеаларини Президентимиз таҳлил қилиб, унга тегишли баҳо бериб, террористларнинг Андижон вилояти ҳокимият биносини босиб олиб, ислом халифалик давлатини шаҳобчисини ташкил этиш, кейинчалик бутун Ўзбекистонда ҳокимиятни зўравонли билан босиб олишни мақсад қилиб қўйганлиги фош қилди. Баъзан диний экстремизмга бир вақтнинг ўзида қайд қилинган барча кўринишларда намоён бўлишига, вазият ва шароитга қараб алоҳида урғу бериш мумкин. Уларнинг Куръон оятларига асосланиши эса исломнинг соф ғояларини жамиятга тадбиқ этиш учун эмас, балки юртдошларимизнинг эътиқодини чалғитишга, ислом омили орқали ҳокимиятга интилишдан ўзга нарсани кўзламайди. Бу ўринда Президентимиз И.А.Каримов сўзларига эътиборни қаратайлик: «Оқ-қорани, дўст - душманни танийдиган халқимиз дин нима-ю, сохта ақидалар нималигини, ким пок ниятли художуй инсону, ким мунофиқ риёкор эканини яхши билади. Таассуфки, баъзан ислом дини ва ислом фундаментализми ҳақида гапирганда бу икки тушунчани бир-бирига аралаштириб     юбориш   ҳоллари     учрамоқда.    Маълумки, ҳозир   дунёда 1 миллиард 300 миллион одам ислом динига эътиқод қилади.  Муқаддас ислом динини ниқоб қилиб, манфур ишларни амалга ошираётган аллақандай мутаассиб кучлар, табиийки, ер юзидаги барча мусулмонларнинг руҳий олами ва дунёқарашини белгилай олмайди».  Президентимиз И.Каримов ўз асарида таъкидлаганидек, булар мамлакатимиз ташқарисидаги тажовузкор, ақидапараст кучлар бўлиб, улар ислом динининг халқимиз учун муқаддас қадрият эканидан фойдаланиб,  Ўзбекистонни демократик-маърифий тараққиёт йўлидан оғдиришга, уни орқага қайтаришга уринмоқдалар. Бу фикрнинг тасдиғини Ўзбекистонда сўнгги йилларда пайдо бўлган, бизнинг динимизга ёт турли ақидапарастлик оқимига мансуб ваҳҳобийлик «Ҳизбут-таҳрир» «Мусулмон биродарлар» ҳаракатлари мисолида яққол кўриш мумкин (Маърифат газетаси, 1999 йил, 24 июн).  Бу каби ғайриинсоний ҳатти-ҳаракатларнинг асосий мақсади, ҳатто ўзлари ишонмайдиган ғоя ва ақидаларни аҳоли ўртасида тарқатиб, иродаси бўш, онги паст айрим ёшларни алдаб, уларга қасам ичириб, сохта эътиқодга кўндириб, ўз тарафдорлари сонини кўпайтириб, ягона мафкурага бирлаштирмоқдалар.

Президент И.Каримов «Оллоҳ бизнинг қалбимизда, юрагимизда» деб номланган асарида ислом дини билан турли ақидапарастлар ва экстремистлар қарашларининг фарқини тушунтириб, уларнинг ғаразли мақсадларини халққа етказиш муҳимлигини таъкидлади. Чунки ҳар бир киши ҳар қандай ғояга онгли муносабатда бўлиб, уни чуқур тушуниб олса, ўша ғоянинг тўғри-нотўғрилигини ажрата олади ва қандай ҳаракат қилиш лозимлигини тушуниб етади. Акс ҳолда турли юзаки ташвиқотларнинг фойдаси йўқ. Бу борада маърифат ҳодимлари, зиёлилар зиммасига катта масъулият юкланади. Юртбошимиз Олий Мажлиснинг ХI сессиясида таъкидлаганидек, «Олимларимиз, таълим - тарбия даргоҳларининг тарбиячилари, ўқитувчилари Ўзбекистонга бўлган ҳавф ва таҳдидларни тўғри таҳлил қилиб, болаларимиз тақдири учун биринчи навбатда ёниб ҳаракат қилиши, болаларимизни бутунлай ҳавфдан ҳимоя қилишлари керак». Президентимиз И.Каримов Олий Мажлиснинг 1999 йил 14 апрелидаги сессиясида, «Ўзбекистон ХХI асрга интилмоқда» деб номланган маърўзасида қўйидагиларни алоҳида таъкидладилар:  «16 феврал куни Тошкентда рўй берган фожиали воқеалар кўп нарсаларга кўзимизни очиб берди, демак, ўйлаймизки сизлар менинг бу фикримга қўшиласиз. Биз ўзимизнинг аччиқ тажрибамиздан Ўзбекистон мустақиллигига ҳақикий ҳавф-ҳатарлар борлигига қайта - қайта амин бўлмоқдамиз. Бундай кирдикорлардан мақсад, мамлакатимиздаги ижтимоий-сиёсий барқарорликни, фуқаролар ва миллатлараро тотувликни издан чиқаришга ўринишдир. Бошқача айтганда, бундан мақсад халқимизнинг фаровон ҳаёт қуришга бўлган интилишларини изчил ривожлантиришимиз ва жаҳон ҳамжамиятига қўшилиш йўлидаги эзгу ниятларимиз пойдеворини барбод этишдан иборатдир. Ана шу фожеали воқеаларнинг асосий сабаблари ҳақида тўхталар эканман, мен шуларни эътиборингизни очиқдан-очиқ турган иккита ҳавф-ҳатарга қаратмоқчи эдим: Биринчидан, мамлакат ташқаридаги тажовузкор ақидапараст кучлар ислом дини халқимиз учун муқаддас қадрият эканидан фойдаланиб, Ўзбекистонни демократик, маърифий тараққиёт йўлидан оғдиришга интилмоқдалар. Иккинчидан, биз уни ҳеч қачон унутмаслигимиз керакки, ҳали-ҳануз бизнинг мустақил йўлимизни кўра олмайдиган турли баҳоналар билан Ўзбекистонга ўз сиёсатини, таъсирини ўтказиш ва ҳукмронлик қилишга ўринаётган кучлар мавжуд»  (Каримов И. Ўзбекистон ХХ1 асрга интилмоқда Т: «Ўзбекистон», 1999й, 10-11 бетлар) Бундай ҳавф хатарларнинг Марказий Осиё минтақасига, хусусан, аксарият аҳолиси ислом динида бўлган Тожикистон, Ўзбекистон ва бошқа мустақил мамлакатларга таҳдид солаётганлигини Президентимиз ҳисобга олишни кўзда тутади. 

«Мени, – деди И.Каримов, - ҳудудни босиб олиш мақсадидаги кураш тажовузи ҳавфи эмас, балки мияси заҳарланган ёшларни ўзлари ўсиб- ўлғайган шаҳар ва қишлоқларни портлатишга ўргатадиган плацдарм ва базаларни бунёд этишни мақсад қилиб олган диний экстремизм экспанцияси хавотирга солмоқда». Муҳтасар қилиб айтганда, «Мустақиллик ва дин» мавзусини ўрганиш қўйидаги хулосаларга олиб келади. Биринчидан, Ўзбекистоннинг ўз истиқлол ва тараққиёт йўли бу гўзал бир гул билан қопланган йўл эмас, бу тоталитаризм меросидан ва диний экстремизмдан ҳалос бўлиш ва покланиш, ягона мафкуравийлик иллати етказган зиён заҳматларнинг бартараф этилиши қийин, узоқ давом этадиган йўлдир. Иккинчидан, мафкуравий бўшлиқни бартараф этишнинг, айниқса, диний экстремизм, ислом фундаментализми  ва ваҳҳобийликни бартараф этишнинг асосий йўли - ҳамма соҳада мустақилликни, Конституциямиз тамойилларини, «Виждон эркинлиги ва диний ташкилотлар тўғрисида» ги қонунни оғишмай тўғри амалга ошириш талаб этилади.

Учинчидан, мафкуравий тазйиққа, диний экстремизм ва ваҳҳобийлик ҳавф-ҳатарларига барҳам бериш учун барча фуқаролар, миллат ва элатлар, айниқса, ёшларнинг онглилиги, хўшёрлигини доимо ошириш зарур. 

Президент И.А.Каримов Ўзбекистон Республикаси Олий Мажлисининг 2 - чақириқ 9 - сессиясида таъкидлаганидек: «Фуқаролик жамияти асосларини барпо этишнинг муҳим таркибий қисми маънавият ва маърифат соҳасида шахсни мунтазам камол топтириш борасида узлуксиз иш олиб боришдан иборат деб вазифа қўйилди. Бу тизим марказида маънавият, аҳлоқ-одоб, маърифат каби ўлмас тушунча, қадриятлар турмоғи лозим. Бу тизимда муқаддас динимиз ҳам, бутун шарқ фалсафаси ҳам улуғланганлигини қайд этади. Шунингдек, юртбошимиз биз педагог тарбиячиларга қарата даъват қилиб, олимларимиз, таълим - тарбия даргоҳларининг тарбиячилари, ўқитувчилари Ўзбекистонга бўлган ҳавфу ҳатарни тўғри таҳлил қилиб, болаларимиз бундай ёвуз кучлардан ҳимоя қилишлари керак» деб ундайди. 

Хулоса қилиб шуни таъкидлаш лозимки, Президент И.Каримов Олий Мажлиснинг иккинчи чақириқ ўн тўртинчи сессиясида, 2004 йилнинг 29 апрелидаги нутқида халқимизни яна бир бор ҳушёрликка чақириб, «Халқаро террорчи кучлар қайтадан бирлашиб бош кўтараётган, ўта маккор ва ёвуз услубларни қўллаётган бугунги мураккаб вазиятда ҳаётнинг ўзи ҳалқаро ҳамжамият, жумладан, минтақамизда жойлашган барча давлатлардан бу балога қарши курашишда ҳамкорликни кўчайтиришни, бир ёқадан бош чиқариб, бундай ўринишларга кескин зарба беришни, ҳар қандай тажовуз ва террорчилик ҳуружларининг олдини олиш, уларнинг мафкуравий заминини йўқотиш ва аввало, ёшларимизнинг қалби ва онги, соғлом тафаккури учун курашишни тақозо этмоқда. Бу курашдан ҳеч ким четда қолмаслиги керак», - деб алоҳида қайд этади.

Диний – экстремистик ва террористик ҳаракатлар мамлакатимизга нисбатан қандай душманлик кўринишларига қарамасдан, Президентимиз раҳбарлигида ёвуз кучларга, муқаддас ислом динимизни ёки мусулмон фуқароларимизни таҳқирлашга, жамиятимиз осойишталигига ҳавф тўғдиришда ҳеч қачон йўл қўйилмайди. Ҳар қандай тажовуз ва террорчилик ҳужумларини олдини олиш, уларнинг мафкуравий заминини йўқотиш ва, аввало, ёшларимизнинг қалби ва онги, соғлом тафаккури учун курашишни тақазо этади. 

«Айни замонда, - дея қайд қилган эди Президентимиз, - барчамиз бир тану бир жон бўлиб, терроризм ва экстремизм ҳавфига қарши қатъият билан кураш олиб боришимиз, «Ўз ўйингни ўзинг асра» деган шиорнинг маъносини кенг ва чуқур англаб, гўзал ва бетакрор Ватанимизнинг тинчлигини, халқимиз осойишталигини кўз қорачиғидай сақлашимиз зарур». И. Каримов Ўзбекистон Республикаси Олий Мажлиси Қонунчилик палатаси ва Сенатининг 2005 йил  28 январда қўшма мажлисидаги «Бизнинг бош мақсадимиз – жамиятни демократлаштириш ва янгилаш, мамлакатни модернизация ва ислоҳ этишдир» номли маърўзасида қайд этганидек, «Айни пайтда, биз фақат терроризмнинг ташқи кўринишларига, бегуноҳ одамларни гаровга оладиган, портлатадиган ва ўлдирадиган кимсаларга қарши курашиш билангина бу офатни бартараф этиб бўлмаслигини бир неча бор таъкидлаганмиз. Ҳаётнинг ўзи шуни кўрсатмоқдаки, авваламбор, ушбу бало-қазонинг бирламчи манбаларига қарши курашиш даркор. Яъни ислом динини сиёсатга айлантираётган, ёвузлик ва террорчилик  мафкурасини яратаётган кўплаб радикал ва экстремистик марказларнинг, биринчи навбатда, ёшлар онгини заҳарлаб, зомбига айлантириб, улардан террорчилар тайёрлаш бўйича конвейер ташкил этаётган, ҳалифалик тузишдек турли хом ҳаёлларни амалга оширишга ўринаётган кабиҳ кучларнинг илдизини қирқиб ташлаш керак» - деб вазифа қўйди. 

Демак, террорчилик таг-томири билан йўқ қилинмас экан, бу жаҳолат жаҳондаги ҳар бир инсон ёки халқнинг бошига тушиши мумкин. Шуни ҳисобга олиб, огоҳ бўлмоқ зарур. 

Ёшларимиз онгини заҳарлашга қаратилган эсктремистик ва террористик ғояларнинг олдини оладиган миллий қадриятларимизнинг таркибий қисми бўлган инсонпарварлик, тинчликсеварлик, маърифатпарварлик асосида қурилган миллий ва диний қадриятимиз бўлган ислом арқонларини ёшларимизга тушунтириб борилса, ҳар қандай диний ниқобдаги ғояларга, уларнинг маккорона, ғаразли ва жирканч ниятларига берилмаслиги мумкин. 

Ёшларимиз онгини заҳарлашга қаратилган радикал гуруҳлардан ҳимоя қилишнинг яна бир йўли, халқимиз қадриятларини тиклаб, ўзликни англаш ҳиссини ўйғотиш орқали маънавий сарчашмаларимизга, унинг илдизларига қайтиб, Ватанга, миллатга садокат руҳида тарбиялаш лозим. Чунки, миллий ва диний қадриятларимиз, ёш авлодни Ватанга муҳаббат, аждодларга ҳурмат, зўравонликка нафрат руҳида тарбияловчи, уларни эзгулик ва бунёдкорликка ундовчи битмас-туганмас маънавий манбадир. 

Диний мутаассиб (фанатик) оқимлар ва улардан ёшларни ҳимоя қилиш учун, энг аввало уларга кириб қолиш сабабларини англаб олмоқ даркор. Кўпинча ҳаётда ўз ўрнини топаолмаслик натижасида юзага келадиган бўшлиқ сабабли руҳий тушкунлик (стресс) ҳолатдаги кишилар тезроқ берилади. Чунки диний радикал (мутаассиб) оқимлар ўз таълимотларни кишилардаги ҳаётий эҳтиёжларини инобатга олган ҳолда, жуда бир жозибадор, инсонпарвар қилиб кўрсатишга ўринади.                

Диний мутаассиб оқимлар аъзоларини қандай аломатлари билан ҳарактерланишини билиш ҳам муҳим аҳамият касб этади. Улар асосан оилавий ҳаёт ва меҳнат фаолияти жараёнида кучли руҳий эзилиши, оиладан ажралиши, ишсиз қолиши каби ҳаётий ҳодисалар ва тушкунлик, умидсизликка берилиши натижасида уларга кириб қолишга сабаб бўлади. Ундан ташқари, ҳақиқий эътиқод қилувчилар маънавий – маърифий чанқоқлигини яшаётган жойда ва ишлаётган жамоаларида маънавий эҳтиёж ва интилишини қондирмаслик омиллари, шунингдек руҳий касалликлари туфайли, радикал диний оқимларда ўзининг ҳаётдаги ўрнини топгандек ҳис қилиши ҳам сабаб бўлади. Бундан ташқари, ёшларда ҳаётий тажриба, шукроналик, сабр-тоқат етишмаслиги, соддадиллиги ёки атрофдаги содир бўлаётган адолатсизликларни кўриб, уларга нисбатан нафрат ўйғониши ҳам диний мутаассиблик йўлига киришига сабаб бўлади. 

Мутаассиб оқимларга жалб қилиш усуллари жуда бир устакорлик, маккорлик, кузатувчанлик усулларида амалга оширилади.  Масалан, қизиқаётган шахсга илиқ муносабат, диққат эътибор ва ғамҳўрлик билан кутиб олади. Бу оқимнинг бўлажак аъзоси сифатида шахсга иқтисодий ёрдам, бахт, эркинлик, билим олиш учун ҳамма имкониятлар ваъда қилинади.  Ундан кейин иккинчи босқичда сизга билим бериш, машқ қилдириш, янги аъзоларини топиш каби ишлар билан банд қилинади. Аъзоликка жалб қилишнинг учинчи босқичида жамиятдаги мавжуд сиёсат ва олиб борилаётган ишлар эскирган деб ҳисоблаб, оила ва давлат шу эски бошқарув усуларидан қутулишга нажот кутаяпти деб, сиз жамиятдаги эҳтиёжларни қондирувчи етакчи шахс бўлишингиз керак деб миясига сингдирилади. Оқимларга жалб килишнинг кейинги босқичларида шахс бутунлай шу мутаассиб оқимга боғланиб қолиб, оиладан, жамиятдан ажратиб олинади Унга қилинган сарф-харажатлар таъсирида, гуруҳга ҳақиқий аъзо бўлиб қолиб, ўргатаётган ўқитувчисига бутунлай бўйсуниш ҳисси ўйғонади, фанатик бўлиб қолади. Ана шундай ҳолга келиб қолганлардан террорчилик ҳаракатларини амалга оширишда фойдаланадилар. 

2005 йил 13 майда Андижон шаҳрида «Акромийлар» деб аталган экстремистик гуруҳлар томонидан содир этилган террористик воқеалар диний экстремизм нақадар ҳавфли эканлигини, у ўз мақсадига эришиш йўлида ҳар қандай иғволардан бегуноҳ 169 кишиларнинг қонини тўкиб, адашган ёшларнинг онгини заҳарлаб, уларни ўз ота-оналарига, опа-сингил, ака-укаларига, халқига ва Ватанига қарши қўйишдан тоймаслигини кўрсатди. Бу воқеалар биздан огоҳликни янада кўчайтиришни талаб қилади.      

Биз бугун ёшларимизни шундай экстремизм «қармоғи» га илиниб қолмаслиги учун динни ниқоб қилиб олган ёвуз ғояларнинг моҳиятини, хусусиятларини, жалб қилиш усулларини очиб бериш, уларни шу йўлларга кириб кетишдан сақлаш ҳар биримизнинг муқаддас бурчимиз бўлиши керак. Бу эса терроризмга қарши курашдаги асосий самарали усуллардан биридир.

5.4. Маълумки, кишилик жамияти тарихида ҳам, бугунида ҳам келажагида ҳам мафкурасиз ижтимоий гуруҳ, миллат ва давлат бўлмаган ва бўлмайди ҳам. Одамлар қайси даврда, қандай жамиятда  яшамасин, нимагадир ишониш, эътиқод қилиш, маълум бир ғояга, илмий таълимотга асосланиб иш кўради. 

Мамлакатимизда демократик, ҳуқуқий давлат, фуқаролик жамияти қарор топиши учун миллий жипслик (миллий консолидация) ни тақазо этади. Шу асосда маҳаллийчилик, уруғ-аймоқчилик, турли гуруҳбозликни олдини олиш учун умуммиллий, умумхалқ манфаатларни тор синфий, минтақавий, партиявий манфаатлардан устун қўядиган жамиятнинг ҳамма аъзоларини жипслаштирадиган, олий мақсад сари сафарбар қиладиган миллий истиқлол ғояси ишлаб чиқилди.

Президентимиз И.Каримов 1998 йилда «Тафаккур»  журналини бош муҳаррири саволларига жавобида «Жамиятимиз мафкураси халқни халқ, миллатни миллат қилишга ҳизмат этсин» номли асарида мафкурага баҳо бериб, «Мафкура бўлмаса одам, жамият, давлат ўз йўлини йўқотиши муқаррар»,- деб қайд қилади.

Умуман, мафкуранинг кучи, қудрати шундаки, у одамларни жипслаштирувчи ёки айириб ташлаши, ёки бунёдкорликка отлантириши ёки қирғинбарот вайронкорликка гирифтор қилиши мумкин. Ҳар қандай мафкуранинг мазмуни миллат ёки гуруҳнинг жамиятдаги ўз ўрни, атрофдаги миллатлар ва халқларга муносабати, орзу-умидлари, мақсад  эътиқодларидан иборат бўлади. 

Айрим ғоялар мутлақлаштирилиб, «ақида»га айланиб қолади. Бундай ғоялар жамият учун кўп кулфатлар келтириши мумкин. Чунки ҳар қандай ақида негизида ҳам ғоя мавжуд. Мафкурадан фарқ қилиб, ақида мутлақ ҳақиқат сифатида мўайян гуруҳ томонидан эътироф этиладиган ва тарғиб қилинадиган ривожланмайдиган, қотиб қолган ғоя бўлиб, жамиятни жаҳолат сари йўналтиради. Ўзбекистоннинг миллий истиқлол мафкураси эса доимо ривожланиб, бойиб боради. Мафкурани яхлитлигини, таъсирчанлигини таъминлашда жамиятдаги сиёсат олиб борувчиларнинг роли ҳам муҳимдир. Шу маънода, Ўзбекистон халқларини мақсад ва муддаоларини англаб етган Президент И.Каримов таъкидлаганидек, бизнинг миллий мафкурамиз ҳар қандай ақидапарастликдан, миллатчиликдан ҳоли бўлган ғоя, биринчи навбатда, ёш авлодимизни ватанпарварлик, эл-юртга садоқат руҳида тарбиялаш, уларнинг қалбига инсонпарварлик фазилатларини сингдиришга ҳизмат қилиши, Ватанимизнинг шонли ўтмиши ва буюк келажаги билан боғлаб турадиган ғоядир. Шу асосда, миллий истиқлол мафкурамиз эл-юртимизни бирлаштириб, ҳар қандай ёт, бузғунчи, вайронкор экстремистик ғояларга қарши қалқон бўлиши керак. Шу нуқтаи назардан, И.Каримов алоҳида  таъкидлайдики, «Демак бугунги кунда ғояни, фикрни таъқиқ билан, маъмурий чоралар билан енгиб бўлмайди.  Ғояга қарши фақат ғоя, фикрга қарши фақат фикр, жаҳолатга қарши фақат маърифат билан баҳсга киришиш, олишиш мумкин». 

Мамлакатимизда диний экстремизм ва халқаро терроризмга қарши курашда, ёшларимиз онгига миллий истиқлол мафкурасини сингдириб, уни маънавий фазилат даражасига кўтариш натижасида мафкуравий иммунитетни шакллантиришни тақазо этади. 

Иммунитет тушунчаси, умуман олганда, тиббий тушунча бўлиб, тирик организмнинг ички мўайянлигини сақлашга, турли касаллик ва инфекциялардан ҳимоя қилишга қодирлигини ўзида акс эттиради. 

Мафкуравий иммунитет тушунчасида эса, шахс, ижтимоий гуруҳ, миллат, жамият ва давлатни турли зарарли, ғаразли вайронкор экстремистик ғоявий таъсирлардан ҳимоялашга ҳизмат қилувчи тарбиявий тизим тушунилади.

Шу нуқтаи назардан, ҳар қандай ғоя кишилар онгини, қалбини эгаллаб, инсон маънавий – руҳий ҳолатинининг ўзвий, ажралмас қисми бўлгандагина мақсадга даъват этувчи кучга айланади. 

Шу мақсадда турли ёвуз эксремистик ғояларнинг таъсирига берилмаслиги учун мафкуравий иммунитетни шакллантириш, мафкуравий даҳлсизликни таъминлаш зарур. Бунинг учун, биринчидан, мафкуравий иммунитет тизимидаги билимлар объектив, воқеликни тўғри акс  эттирадиган, Ватан ва халқ манфаатига ҳизмат қиладиган умуминсоний  қадриятлар устуворлигини таъминлайдиган бўлиши лозим. 

Иккинчидан, миллат, жамият, давлат, қадриятлар тизими мафкуравий имкониятларини белгилаб беради ва қадриятлар, урф-одатлар мустаҳкам бўлса, мафкуравий тажовузларга берилмайдиган қалқон бўлиб ҳизмат қилади. 

Учинчидан, ижтимоий – иқтисодий, сиёсий, маданий-маърифий соҳалардаги миллат, жамият, давлатнинг аниқ мақсади бўлиши керак ва шу мақсадни амалга оширишда собитқадамлик ва иродали бўлиши зарур. Шундагина ҳар қандай мафкуравий тазйиқга бардош бера олади. 

Умуман, диний-экстремистик ғояларга қарши мафкуравий иммунитет тизимини шаклланатиришда мафкуравий профилактикани ўрни катта аҳамият касб этади. Мафкуравий профилактика тушунчасида ёт экстремистик ғояларнинг кириб келишининг олдини олишга қаратилган ижтимоий институтлар (тарбиявий ташкилот) томонидан  амалга ошириладиган турли шакллардаги ғоявий – тарбиявий, маънавий – мафкуравий ишлар мажмуи бўлиб, у бутун ғоявий тарбия тизимини қамраб олиши зарур. 

Мафкуравий иммунитетни амалга оширишда ғоявий таъсирнинг турли усулларидан фойдаланади. Мафкуравий профилактикада тезкор ва қисқа суратларда ёки аста-секин, босқичма-босқич собитқадамлик билан иш олиб борилади. Соғлом миллий истиқлол ғоясини халқ қалби ва онгига сингдиришга ҳизмат қиладиган ижтимоий тузилмалар: оила, мактаб, ўқув юртлари, маҳалла, жамоат ташкилотлари ва давлат тизилмалари ҳамкорликда иш олиб борса, кўзланган мақсадга эришилади. Бу жараёнда Ватан, халқ, миллат манфаатларини дўстлик ва биродарликни, ўзаро ҳурмат ва диний бағрикенгликни улуғловчи ҳадислардан, эртак, достон, қўшиқ, рақс ва бошқа маданий-маънавий қадриятлардан кенг фойдаланиш мақсадга мувофиқ бўлади. 

Хулоса қилиб айтганда, мустақил Ўзбекистонда вояга етаётган ҳар бир ёшни  диний экстремистик ва террористик ғояларга қарши курашда ва уларни ғоявий ҳимоялашда маънавий баркамол, иродаси бақувват, иймони бутун, миллий истиқлол ғояси билан қуролланган кучли мафкуравий иммунитетга эга шахс сифатида тарбиялаш озод ва обод Ватан, эркин ва фаровон ҳаёт барпо этиш ҳамда уни ҳимоя қилишнинг асосий шарт-шароитларидан бири бўлиб ҳизмат қилади. 

Президент И.Каримов Олий Мажлис Қонунчилиги палатасини 1- йиғилиши 2005 йил 27 январдаги «Парламент – жамият ҳаётининг кўзгуси» номли нутқида таъкидлаганидек, мамлакатимизда ҳокимият тармоқларини ва халқ оммасини «бирлаштирадиган нарса бу  - миллий ғоя. Буни барчамиз яхши тушуниб олишимиз керак. Бизнинг миллий ғоямиз эса юрт тинчлиги, Ватан равнақи, халқ форовонлиги каби юксак тушунчаларни ўз ичига олиши» экан, бу борада ҳамжиҳат бўлиб, ҳар бир киши ҳар қандай экстремистик ва бизга ёт ғояларга қарши курашмоғи  лозим бўлади.    

Мавзу юзасидан назорат саволлари:

1. Аҳолисининг кўпчиллигини мусулмонлар ташкил этадиган мамлакатлар географик жойлашувини таърифлаб беринг.

2. Мусулмон мамлакатлари олдида диний экстремизм ва терроризмга қарши курашда қандай вазифалар турибди? 

3. Диний экстремизм ва терроризмга қарши курашнинг халқаро сиёсий ва ҳуқуқий асослари деганда нимани тушунасиз? 

4. Ўзбекистон Президенти терроризмга қарши курашда қандай шиорни ўртага қўйди? 

5. И.Каримов Ўзбекистон Республикаси Олий Мажлис Қонунчилиги палатаси ва Сенатининг қўшма йиғилишида терроризмга қарши курашда қандай вазифаларни белгилаб берди?

6. Диний мутаассиб (фанатик) оқимларга қандай ҳарактердаги одамлар тезроқ киришга мойиллик билдиради? 

7. Диний мутаассиб оқим аъзоларини қандай аломатлари орқали сезиш мумкин?

8. Диний мутаассиб оқимларга жалб қилишда қандай усуллардан фойдаланадилар?

9. Миллий истиқлол ғояси мазмуни нимани англатади? 

10. Мафкуравий иммунитет ва мафкуравий профилактика тушунчалари мазмуни нималардан иборат?  

МАХСУС ЎҚУВ КУРСИДА ИШЛАТИЛАДИГАН ТАЯНЧ ИБОРАЛАРНИНГ
 ИЗОҲЛИ ЛЎҒАТИ.
АВЕСТО
-



зардуштийлик динини муқаддас    

          




китоби.

АҚИДАПАРАСТЛИК -
диндорлар учун бажариши         мажбурий бўлган урф-одатлар. Уларнинг       айримлари    кўр-кўрона, тушунмасдан     эътиқод ва амал қилишни ўзида акс                

                            эттиради.

«АЛ-ҚОИДА» -
XX аср оҳирларида            шаклланган, ҳозирги даврда инсоният тараққиётига 

  ҳавф солаётган, халқаро       террористик ташкилот номи.

«АЛ-ГИХВАНИН МУСЛИМИН»- 1928 йил Мисрда ташкил                    топган «Мусулмон биродарлар» номи билан аталадиган, кенг тарқалган диний экстремистик халқаро ташкилот.

БУДДАВИЙЛИК - 

(Будда-санкр. «Нурланган, олий ҳақиқатга эришган» маъносида) жаҳон дини.

АМИРУЛ-АЪЗАМ - 


экстремистик ташкилот бўлган «ҳизбут-таҳрир» нинг  дунё бўйича энг юқори раҳбари, энг катта ҳокимининг номланиши.

АКРОМИЙЛИК - 


1996 йилда Андижонда Акром 

Йўлдошев бошчилигида ташкил топган диний экстремистик ташкилот номи.

ВАҲИЙ-

худо (яратувчи илоҳ) билан инсонларни Пайғамбар орқали мулоқат йўли – фаришта Жаброил олиб келган ҳабар.

ВАҲҲОБИЙЛИК - 
XVIII асрда Арабистон ярим оролида вужудга келган исломдаги фундаменталистик радикал оқим.

ВИЖДОН ЭРКИНЛИГИ -  
жамият конституцияси ва қонунларида    берилган диний эътиқод эркинлиги.

ДАЪВАТ 
- (араб «чақириш») ислом динига тарғиб          қилиш.

ДИНИЙ ЖАМОА - 
 диний ташкилотнинг бошланғич                                                    шакли.

ДИНИЙ ИДОРА - 

                        диний ташкилот маркази.

ДИНИЙ ТАШКИЛОТ - диний жамоаларнинг энг юқори                                                   расмий  уюшмаси.

ДУО - 

худога илтижо қилиб, ўзи ёки бошқаларга Оллоҳдан яхшилик, эзгулик тилаш ва қилган гуноҳлари учун кечирим сўраш.

ДИНИЙ БАҒРИКЕНГЛИК - 
Миллий истиқлол мафкурасининг            асосий ғояларидан бири бўлиб, турли диний эътиқодга эга бўлган кишиларнинг бир                                                               ватанда келажак мақсади учун                                                         эзгу орзу-умидлар йўлида                                                           бирлашиб, ҳамжиҳат бўлиб яшашни  англатади.

ЖОҲИЛИЯ - 



(араб. жоҳиллик, билмаслик) 

                                                                         Арабистон ярим оролининг ислом динидан олдинги даври шундай аталган. Бу даврда инсонлар   маънавий-аҳлоқий 

 бузилиш даври бўлган.

ЖАБРОИЛ -                                               исломда худо билан  Пайғамбарлар 

 ўртасида ҳизмат қиладиган,  Оллоҳдан келган воҳийларни, ҳабарларни Пайғамбарга олиб келувчи фаришта.

ЖАННАТ - 
нариги дунёда тақводор, савоби кўп, гуноҳи кам кишилар киритилиб,роҳат-фароғатда яшайдиган жой.

ЖИҲОД - 
мусулмончиликка қарши     курашувчи ғайриддинларга қарши ғазоват  «муқаддас уруш» қилиш ғояси.

ЖАҲОЛАТГА ҚАРШИ 

МАЪРИФАТ - 



 Президент И.Каримовнинг бегона, 

 ёвуз, террористик ғояларга маънавий-    

 маърифий йўл, ёшларга илм бериш, 

 тарбиялаш билан қарши курашишга 

 даъвати.

ЖАМОАТ - 



            Ўзбекистон Ислом ҳаракатининг 

 жойлардаги бошланғич ячейкалари 

 ёки тизилмалари «жамоат» деб       

 юритилади.

ЗАРДўШТ - 



            Мил.аввалги VI-V асрларда яшаган 

 илоҳиётчи файласуф, шоир  

 Зардуштийлик динининг асосчиси.

ЗАИФ - 

(араб. «кучсиз» ) ишончли эканлигига шубҳа тўғдирадиган  ҳадис.

ЗИНО - 
Ўзаро никоҳда  бўлмаган эркак ва аёлнинг жинсий алоқаси, гуноҳ ҳисобланади.

ИЙМОН - 
Исломда Оллоҳдан бошқа илоҳ йўқлигига, Пайғамбар унинг элчиси эканлигига (Расулуллоҳ), Оллоҳнинг илоҳий китобларига, фаришталарига, тақдир ва оҳиратда қайта тирилишига, қиёмат кунига, ишониб, тил билан айтиб, дил билан тасдиқлашдир.

ИСЛОМ ФУНДАМЕНТАЛИЗМИ-       соф ва илк ислом асосларига қайтиш                      

    





ва анъанавий ислом ақидаларига  риоя 

қилиш демакдир.

ИЖТИҲОД - 



исломда янги пайдо бўлган диний 

муаммоларни ҳал қилишнинг ўзига хос йўли.

ИНЖИЛ - 



           илоҳий ҳабар, христианликнинг 

муқаддас диний китоби. Библиянинг 

таркибидаги иккинчи қисми.

ИСЛОМИЙ ДАВЛАТ -

ислом дини қонунчилиги бўлган шариат асосида фаолият кўрсатадиган давлат.

ИСРОИЛ - 

яҳудийлар ўзларини Яъқуб пайғамбарнинг иккинчи номи бўлган «Исроил болалари» номи билан атаб, давлатини Исроил деб атайди.

ИСЛОҲОТЧИ РЕФОРМИСТЛАР-      жамиятдаги ҳозирги мавжуд шарт-

шароитлардан норози бўлиб, ушбу тизимни диний асосда ўзгартириш тарафдорлари ҳисобланган оқимдир. 

ИУДАИЗИМ - 



яҳудийлик динининг номи.

ИСЛОМ ЭКСТРЕМИЗМИ - 
Мусулмон мамлакатларидаги ҳокимиятлар сиёсатида ғарб давлатлари  таъсирига тушиб қолиш ҳавфига қарши, қадимги  ислом ғояларини қайта тиклаш учун кескин чора-тадбирлар кўриш асосида ҳокимиятни қўлга олишни мақсад қилиб қўяди.

КАЪБА- 

ислом динининг энг муқаддас, асосий ибодатхонаси. Макка шаҳрида жойлашган масжидлар мажмуаси, ислом динининг қибласи.

КОФИР- 




ислом динига ишонмайдиган, диний 

эътиқодга риоя қилмайдиган одамларга нисбатан ишлатилади.

КОНФЕССИЯ -  


           (лот-эътиқод, эътироф) муайян 

Йўналишдаги диний эътиқод.         

МАЗҲАБ - 

(араб. «Йўл», «оқим») исломдаги шариат қонунлари тизими ва йўналиши.

МАФКУРА - 

маълум бир жамият, давлат, ижтимоий гуруҳ, партия ёки миллатнинг туб манфаати, мақсад ва вазифаларини назарий асослаб ҳимоя қилувчи, шу мақсад йўлида уларни бирлаштирувчи, сафарбар қилувчи фалсафий, сиёсий, аҳлоқий, диний, ҳуқуқий қарашларнинг системалаштирилган илмий билимлар мажмуасидан иборатдир.

МОДЕРНИЗМ - 

динда замонавий фан-техника ютуқларидан фойдаланиб, даврга мослашиш, янгиланиш оқими.

МУСУЛМОН - 



ислом динига эътиқод қилувчи киши.

МУТААССИБЛИК -

(фанатизм) ўз ғоясини ўта «тўғри» деб бошқача фикр эгаларини тан олмаслик ва уларни бузғунчиликда айблаш.

МУҲАДДИС - 



(араб. «Ҳадис сўзловчи») Пайғамбар 

ҳадисларини тўплаб, уларни тартибга 

солиб, тўплам ҳолатига келтирган 

олим.

МАФКУРАВИЙ ТУЗОҚ - 

диний экстремислар ўзининг ғояларига 

кишиларни ишонтириб, эргаштириб 

олиш усули.

МИССИОНЕРЛИК - 


(прозелитизм) бир диний эътиқоддан 

бошқа динга ўтишга тарғиб қилувчи 

ҳатти-ҳаракат бўлган фаолият.

МАФКУРАВИЙ ИММУНИТЕТ-          шахс, ижтимоий гуруҳ, жамият, 

миллатни турли ғаразли вайронкор,  экстеремистик ва террористик ғоявий таъсирлардан ҳимоялашга ҳизмат қилувчи тарбиявий тизим асосида мустаҳкам ғоявий дунёқарашнинг шаклланиши. 

МОЛИКИЙЛИК - 


           Исломнинг суннийлик йўналишдаги 

ҳуқуқий мазҳаблардан бири.

МУСУЛМОН БИРОДАРЛАР

УЮШМАСИ - 



(жамият ал-Ихванин ал-Муслимин) 

диний-сиёсий ташкилот бўлиб, мисрда 

Шайх Хасан ал-Банна томонидан 1928 

йилда ташкил қилинган. Диний 

экстремистик мақсадида ҳокимият    

учун курашда «Жиҳод» мақсадга 

эришиш усулидир. Бу ғоя ислом  

дунёсида кенг тарқалган.

МОНИЙЛИК - 



Эрадан олдинги ва эрамизнинг III 

асрларда мавжуд бўлган Марказий 

Осиё қадимий халқларининг диний таълимоти.

МАЗДАКИЙЛИК - 

эрамизнинг 5-6 асрларда Эронда вужудга келган ва Марказий Осиёга кенг тарқалган диний таълимот.

МАФКУРАВИЙ ПРОФИЛАКТИКА- тушунчаси бегона, зарарли экстремистик ғоялар кириб келишининг  олдини олишга қаратилган тарбиявий ташкилотлар томонидан амалга оширилаётган турли шаклдаги ғоявий - мафкуравий, маънавий ишлар мажмуини акс эттиради.

МИЛЛИЙ КОНСОЛЕДАЦИЯ- 
демократик, ҳуқуқий давлат, фуқаролик жамияти қурилишида  умуммиллий, умумхалқ манфаати йўқлида мамлакатда яшаётган ҳамма халқарни миллий жипслаштирлиши, сафарбар қилиниши тушунилади. 

  ОХИРАТ-                                               охират-(араб. «бошқа, охирги, иккинчи»  бу дунё охирига етгандан кейин, барча инсонлар қайта тирилиб, бу дунёда қилган савоби ёки гуноҳи амалларига яраша мукофот ёки жазо оладиган иккинчи ҳаёт даври.

ОЯТ-    

(араб. «белги, мўъжиза») Қуръон сураларини ташкил этувчи қисми.

«НУРЧИЛАР» 



Ўзбекистонга 1990 йилларда 

Туркиядан кириб келган диний- 

экстремистик ташкилот. Унинг асосчиси Туркиялик Саид Нурчи бўлиб, Қуръон оятларини, ислом қонунларини замонга мослаштиришга уринувчи оқимдир. Улар ҳозир Ўзбекистонда фаолият кўрсатмайди. 

ПАЙҒАМБАР - 

фаришта жаброил орқали Оллоҳдан келган кўрсатма ваҳийни қабул қилиб олиб, халққа етказувчи Оллоҳнинг Расули-элчисидир.

ПАНИСЛОМИЗМ - 

XIX асрнинг охирларида ўрта Шарқда вужудга келган бўлиб, мусулмон  мамлакатларини ягона байроқ остида бирлаштириш ғоясини кўтариб чиққан сиёсий оқим.

САҲИҲ - 

(араб. «соғлом, тўғри») ишончли ва тўғри  деб топилган ҳадис.

СУННАТ - 

Исломда  Пайғамбар с.а. ўзлари қилган   амаллари ва мусулмонларга қилишни буюрган амаллар.

СУФИЙ - 




исломдаги мистик оқим суфийликнинг 

вакили тоат-ибодат билан яшовчи 

мусулмон киши.

СУРА - 




(араб. «девор, тўсиқ») Қуръонни  

ташкил этувчи махсус мазмунга эга 

бўлган матнлар. Қуръонда жами 174 та суралар бор.

СИЁСИЙ ТЕРРОРИЗМ - 

           сиёсий мақсадларни кўзда тутиб, 

                                                                      таъқиб қилиш, зўравонлик, 

                                                                      қўпорувчилик, қотиллик, қўрқитиш 

   




 
усуллари билан ҳокимиятни қўлга 

олиш ёки уни сақлаб туришни ифодалайди. (Масалан XX асрдаги собиқ СССРда большевизм ёки Гитлер Германияси ва Италияда фашизм террори).

СУННИЙЛИК - 


           (аҳли сунна вал-жамоа) исломдаги 

йирик йўналиши, жаҳон мусулмон 

аҳолисининг 92,5 фоизини ташкил 

қилади.

СЕКУЛЯРИЗМ - 


           диний-экстремистик-ғоявий 

манбааларидан бири бўлиб,           ислом сиёсийлашувига қарши, диннинг  давлатдан ажралишини қўллаб-қувватловчи оқим.

ТЕРРОРИЗМ - 



(лот. қўрқув, даҳшат) ёвуз мақсадлар 

Йўлида, сиёсий курашнинг жамиятда 

беқарорлик ўрнатишга ҳамда аҳолида ваҳима ва даҳшат ўйғотишга қаратилган усул бўлиб, қўрқитиш йўли билан ўз ҳукмини ўтказиб, давлатни қўлатувчи, ҳокимиятга эришишда парокандаликка олиб  борувчи  усулдир. Бу йўлда суиқасд, кўпорувчилик, портлатиш усулларидан фойдаланилади.

ХАЛҚАРО ТЕРРОРИЗМ  

тушунчасида турли давлатлар, халқаро ташкилотлар сиёсий партияларни беқарорлаштириш, халқаро нуфуз, обрўга эга бўлган арбобларни қотил қилишга йўналтирилган бузғунчи сиёсий ҳаракат бўлиб, ҳозирги вақтда алоҳида бир давлат ёки минтақа доирасидан чиқиб, халқаро миқёсдаги уюшган қўпорувчи, жиноятчи ташкилот даражасига кўтарилган. (Масалан, «Ал-Қоида» халқаро террористик ташкилот).

ТУРКИСТОН ИСЛОМИЙ ҲАРАКАТИ-1990 йилларда Фарғона 

водийсида ташкил топган Ўзбекистон ислом ҳаракати номли диний экстремистик гуруҳлар. Ҳозирги вақтда бу ташкилотни Туркистон исломий ҳаракати деб номи ўзгартирилди. Улар бутун Марказий Осиёда ислом «халифалик» давлатини қайта тиклашни мақсад қилиб қўйган.

ТОЛЕРАНТЛИК - 

(лот. Чидамоқ, бағрикенглик маъносида) мамлакатда, жамиятда маънавий-маърифий йўналиш бўлиб, тинчлик, барқарорлик муҳитини яратиш мақсадида бошқа динларга бағрикенглик билан дўстона муносабатда бўлишни англатади.

ТЕРРОРЧИ КАМИКАДЗЕ  - 
           тушунчасида ёшлар, аёллардан 

шаҳидлар яъни махсус тайёрланган, ўргатилган шахсларнинг жамоат жойлари, давлат идоралари олдида ўзини ўзи портлатиб, қурбон қилиб, жаннати бўлишни мақсад қилган кишилардир.

ТОЛИБОНЛАР - 

Афғонистонда ҳокимият учун қуролли курашган диний экстремистик ва террористик ҳаракат.

ТРАДИЦИОНАЛИСТЛАР - 
            ўрта асрларда қарор топган диний 

тартиб-қоидаларни ҳар қандай шароитда ҳам сақлаб қолишга чақирувчи, ҳар қандай янгиликларни динга киритишга қарши  чиқиб, сабр-тоқат асосида иш кўрадиган оқимдир.

ФАНАТИЗМ - 



(мутаассиблик) ўзининг эътиқодига ўта 

берилиб ишониш.

ФАРИШТА - 

нурдан яратилган, нафс ва ҳоҳишга эга бўлмаган, фақатгина унга худо томонидан буюрилган муайян вазифаларни оғишмай бажарадиган, инсонлар кўзига кўринмайдиган маҳлуқ.

ФУНДАМЕНТАЛИЗМ-  

муайян диннинг вужудга келишдаги илк даврига қайтиш ва шу йўл билан замонанинг барча муаммоларини ҳал қилиш мумкин деган фикрни илгари суради.

ФИҚҲ  ИЛМИ- 



(араб. тушуниш) ислом шариат қонун-

қоидаларни ўрганувчи фан.

ХАЛИФАЛИК ДАВЛАТ  

           мусулмончиликка хос ҳокимиятни 

бошқариш тартиби. Бунда жамиятнинг 

дунёвий ва диний ҳаётига Халифа бошчилик қилади.

Ислом диний экстремизмини ҳам мақсади ислом мамлакатларида халифалик давлатини қайта қуришдир.

«ҲИЗБУТ-ТАҲРИР АЛ-ИСЛАМИ-»    (Ислом озодлик партияси) диний 

экстремистик ташкилот бўлиб, ислом 

дунёсига кенг тарқалган партиядир. Жумладан, Ўзбекистонда ҳам маҳфий ташкилотлари фаолият кўрсатади.

ХАЛИФА - 

Пайғамбардан кейинги даврда ҳокимиятни бошқарувчи мусулмон жамоасининг (давлати) бошқарувчиси.

ҲАНБАЛИЙ МАЗҲАБИ - 

исломнинг суннийлик йўналишдаги 

диний ҳуқуқ, қонун қоидаларини 

белгиловчи тўртта мазҳаблардан бири.

ҲАНАФИЙЛИК - 

исломдаги энг кўп тарқалган муътадил ҳуқуқий мазҳаб. Унинг асосчиси Имом Аъзам Абу Ханифа. Ўзбекистон мусулмонлари ҳам ханафийлик қонунчилигига  асосланади.

ҲИЖОБ - 

исломда аёлларнинг диний ибодат кийими.

ҲИЖРАТ 

Муҳаммад Пайғамбар унинг тарафдорлари бўлган Саҳобаларни 622 йилда Маккадан Мадинага кўчишни билдирадиган тушунча. Шу йилдан бошлаб мусулмонларнинг ҳижрий йили ҳисоби бошланган.

ШАРИАТ

исломда тўғри ва илоҳий йўл маъносида бўлиб, ислом диний тизимни англатувчи тушунча. Мусулмонлар ҳаётининг иқтисодий, сиёсий-ижтимоий ва маънавий фаолиятларининг ҳуқуқий бошқариш тизимини ўзида жамлаган қонунлар мажмуаси.

ШАҲИД - 

Исломда дин йўлида чинакам, чуқур эътиқоди асосида жангда ҳалок бўлганларга ёки савоб иши жараёнида фожеали ҳалок бўлганларга нисбатан ишлатилади. «Шаҳидлар» ҳеч қандай тўсиқсиз, сўроқсиз жаннатга киради. деган тушунча мавжуд. Диний экстремистик мақсадида жамиятга зарар келтириш асосида ўзини ўзи портлатиб, қурбон қилиб ўлишни исломда «Шаҳид» эмас, балки ҳаром ўлим деб ҳисобланади.

ЭКСТРЕМИЗМ - 


           тушунчаси (лот. ўта деган мазмунда). 

Жамиятдаги ижтимоий-сиёсий 

ҳарактердаги муаммоларни ҳал этишда 

ўта кескин чора-тадбирлар, фикр ва 

қарашларни ёқловчи назария ва 

амалиётдир. Экстремизм мазмуни ва 

йўналишига кўра диний ёки дунёвий 

бўлиши мумкин.

ЭЪТИҚОД - 



дунёқараш шахс, жамоа, гуруҳ ва 

жамият аъзоларини маълум бир ғоя, 

таълимот, ёки динга қатъий ишониш 

асосида уни ҳақ деб билиб, шу 

таълимот тўғрисидаги тасаввур ва 

билимларини ташкил қилади. Инсон  

шу ғояни ёки динни ўзининг фаолият 

дастури деб ҳисоблайди.

ЎЗБЕКИСТОН ИСЛОМ ҲАРАКАТИ- 1996 йилда ташкил топган 



бўлиб, кейинчалик «Ўзбекистон ислом 

партияси» ҳам деб аташди. Ҳозир эса Туркистон Ислом партияси деб номини ўзгартиришди. Бу ташкилот диний экстремистик ва террорчилик йўналиш бўлиб, асосий мақсади Марказий Осиё ҳудудида «Буюк Ислом ҳалифалигини» тиклашни кўзда тутади. Асосий кураш усули террорчилик. «Ҳаракат» раҳбари (амир Тоҳир Йўлдошев.)

ҚИЁМАТ - 

(араб. «Тик туриш») бу дунёнинг охири, нариги дунёнинг бошланиши яъни охиратда барча ўлганларнинг қайта тирилиб, ҳаётидаги қилган савоб ёки гуноҳ амалларидан ҳисоб бериш даври.

ҚУРЪОН - 

(араб. «ўқиш», «муқаддас ёзув») ислом динининг муқаддас китоби.

ҚИРОАТ - 
 Қуръонни ўзига хос оҳангда,  

                                                                      қоидаларга мувофиқ ўқиш.

ҚИБЛА - 

Мусулмонлар номоз ўқиётганларида Макка шаҳридаги Каъба (Байтуллоҳ) масжидига қараб ўқийдиган томон, яъни мусулмонлар қаерда, шимол, жануб, шарқ ёки ғарбда бўлса ҳам қиблага қараб номоз ўқийди. 

ҚОРА ТОШ - 

(хажар ал-асвод) Каъбадаги мусулмонлар ҳажга борганда сиғиниб, қўл тегизиб тавоб қиладиган муқаддас тош.

ҲАДИС - 
(араб. янги сўз) Пайғамбар Муҳаммад с.а. нинг кишиларга нисбатан айтган сўзлари, насиҳатлари, қилган амалий ишлари ҳақидаги ривоятлар.

